
1. HYRJE

Qeveria me projektbuxhetin e vitit 2016, planifikon të zbatojë vitin e tretë të programit qeverisës 2013-2017. Ajo është e vendosur dhe e angazhuar në vazhdimin dhe thellimin e reformave që synojnë formalizimin e ekonomisë, decentralizimin dhe vendosjen e ekuilibrave të nevojshëm midis pushteteve, rritjen e incentivave për ekonominë, të cilat çojnë në rritje të qëndrueshme ekonomike, rritje të punësimit dhe përmirësim të mirëqënies së qytetareve. Projektbuxheti i vitit 2016, si pjesë e Programit Buxhetor Afatmesëm 2016-2018, mbështet vijimin dhe konsolidimin e reformave të mëdha të ndërmarra gjatë këtyre dy viteve qeverisjeje, si dhe reformat që do të ndërmerren gjatë vitit 2016.

Projektbuxheti 2016, vijon të mbështesë reformat strukturore, me qëllim që modeli i ri qeverisës të japë rezultate në përshpejtimin e zhvillimit të qëndrueshëm të vendit dhe rritjen e cilësisë së shërbimeve për qytetarët. Zhvillimi rajonal dhe reforma administrative, energjia, punësimi dhe zhvillimi i aftësive profesionale, bujqësia dhe reforma në sektorin e ujit, inovacioni dhe shërbimet për qytetarët, janë kryefjala e reformave.

Rritja e të ardhurave dhe për pasojë rritja e shpenzimeve në buxhetin e vitit 2016 nuk janë produkt i rritjes së tatimeve dhe taksave për qytetarët, por rezultat i përmirësimit të administrimit fiskal, si dhe fryt i reformave të ndërmarra gjatë këtyre dy viteve të mazhorancës aktuale. Buxheti i vitit 2016 ka ndjeshëm më shumë investime për dixhitalizimin, rrugë, spitale, shkolla dhe ujësjellësa.

Një rijësi tejet e rëndësishme, që konsolidon më tej financat publike të vendit tonë, duke dhënë një sinjal të qartë për vullnetin e Qeverisë për të ulur nivelin e borxhit publik, është programimi me balancë primare me sufiçit në nivelin 0.3% të PBB, tregues i cili përgjatë dy dekadave ka rezultuar sistematikisht me deficit në mesatarisht 2% të PBB cdo vit, përjashtuar vitin 2010 ku ka patur sërisht një suficit prej 0.3% të PBB. 

Ndërkohë defiçiti i përgjithshëm fiskal i targetuar në buxhetin e vitit 2016 është 2.2%, niveli më i ulët historik përgjatë më shumë se dy dekadave të fundit. Krahasur me vitin 2015, niveli i deficitit i programuar për vitin 2016 shënon një ulje me mbi 40% kundrejt 2015, i cili programon një deficit buxhetor prej 4.1% të PBB. Gjithashtu, një tjetër prametër thelbësor i buxhetit, balanca korente, ose i quajtur ndryshe “rregulli i artë” i buxhetit, për vitin 2016 është programuar në suficit prej 2.9 përqind të PBB, sërisht ky një nivel nga më të lartët gjatë gjithë dy dekadave të fundit, përjashtuar vitin 2008 ku shënonte rreth 3.1% e PBB. Kjo do të thotë se ndërkohë që buxheti 2016 programon një huamarrje totale neto relativisht minimale prej 2.2% të PBB, në të njëjtën kohë ai programon një nivel relativisht të lartë të investimeve publike totale prej 5.1% të PBB (përfshirë këtu edhe FZHR edhe investimet në sektorin e energjisë të financuara prej buxheti).

Në aspektin e finacimit të deficitit buxhetor, ky buxhet programon që mbështetja për financim nga tregu i brendshëm të jetë fare minimale, duke lënë në këtë mënyrë thuajse të gjithë hapësirën për financim të tregut të brendshëm drejt sektori privat. Huamarrja e brendshme e programuar në këtë buxhet për vitin 2016 është rreth 19 miliardë lekë, por me gjasa të larta pritet që huamarrja e huaj në formën e mbështetjes buxhetore prej institucioneve financiare ndërkombëtare mund të jetë më e lartë se sa 14 miliard që është programuar në këtë buxhet, e rrjedhimisht financimi i deficitit buxhetor nga tregu vendas pritet të jetë edhe më i ulët se sa 19 miliard lekë. 

 Në kontekstin reformave të ndërmarra gjatë këtyre dy viteve, ky projektbuxhet mundëson arritjen e objektivit për konsolidim fiskal nëpërmjet uljes graduale të borxhit publik nga 72.6% e PBB-së i pritur për vitin 2015, në 70.9% e PBB-së në vitin 2016.

Në këndvështrimin makroekonomik projektbuxheti 2016 bën të mundur:

· Rritjen reale ekonomike nga rreth 2.7% të PBB-së në vitin 2015 në 3.4% të PBB-së në vitin 2016,  

· Mbajtjen e një niveli prej 5.0 përqind të PBB-së investimeve publike, duke u fokusuar në sektorin e ujit të pijshëm dhe atij të ujitjes në bujqësi; energjisë; inovacionit; turizmit dhe infrastrukturës rrugore qendrore e vendore; 

· Vazhdimin e reformave strukturore, thelbësisht të domosdoshme për të ardhmen afatmesme dhe afatgjatë të ekonomisë, në fushat e energjisë, konsolidimit territorial të 61 bashkive, tregut të punës, administratës publike, kundër informalitetit dhe evazionit fiskal, drejtësisë dhe punësimit etj.

Buxheti i vitit 2016 mbështet reformat në sektorët kyç si:

· Zhvillimi lokal dhe rajonal, i cili do të mbështetet kryesisht nga fillimi i zbatimit të reformës së re territoriale. Kjo reformë e shoqëruar me thellimin e procesit të decentralizimit kushtëzon ristrukturimin e buxhetit për vitin 2016. Funksionet si: menaxhimi i ujitjes dhe kullimit, arsimi parashkollor dhe parauniversitar, administrimi i pyjeve dhe kullotave, shërbimi zjarrfikës dhe shërbimet sociale që ishin në ministri të ndryshme deri në fund të këtij viti fiskal, në buxhetin e vitit 2016, do të jenë funksione të transferuara në 61 bashkitë e vendit. Si rrjedhoje e këtij decentralizimi bashkitë do të kenë 7.5 miliardë lekë më shumë se një vit më parë. Kjo rritje buxhetit nga transferimi i këtyre funksioneve është sa 64 për qind e transfertës së pakushtëzuar e vitit 2015. Buxheti vendor, vetëm për vitin 2016 do të jetë rreth 1.1 për qind i PBB-së më i lartë se ai i vitit 2013, ndërkohë që në dekadën e fundit është rritur nga 0.1 deri në 0.4 për qind e PBB-së. Gjithashtu, zhvillimi lokal dhe rajonal në këtë buxhet mbështetet edhe nga Fondi i Zhvillimit të Rajoneve, i provuar si një skemë financimi e suksesshme. Ky fond prej 10 miliardë lekë do të kalojë në përfitim të pushtetit vendor. Objektivat madhore të Qeverisë për zbatimin e ndarjes së re administrative-territoriale dhe për rilindjen e qyteteve e të qendrave të tjera zhvillimore, do të mbështeten fuqishëm nga skema e financimit të Fondit të Zhvillimit të Rajoneve. 

Pra buxheti i vitit 2016 është një buxhet që orientohet drejt zhvillimit të qëndrueshëm vendor dhe rajonal:

· Në Bujqësi, do të synohet zgjerimi dhe përmirësimi i efektivitetit të skemave të mbështetjes së fermerëve. Menaxhimi i bujqësisë në nivel qendror (ministrie) do të lehtësohet nga decentralizimi i disa funksioneve dhe kompetencave që do të transferohen në nivel vendor dhe për rrjedhojë ky sektor në buxhetin e vitit 2016 dhe në vazhdim do jetë në fokusin e politikave dhe standardeve të reja me qëllim që sektori të  transformohet nga sektor social, në një sektor të mirëkapitalizuar. Mbështetje të gjerë do të ketë një prej gjashtë prioriteteve të shpallura nga Qeveria, uji, ku për kanalet ujitëse në sektorin e bujqësisë për 2016 do të akordohen rreth 2.45 miliardë lekë. Po kështu, Qeveria do të mbështesë në rritje skemën e subvencionimit të fermerëve, e cila për 2016 kap nivelin 2 miliardë lekë. Njëkohësisht, Qeveria në bashkëpunim me BERZH do të vërë në jetë një skemë garancie për kredi për fermerët shqiptarë, për të cilën buxheti 2016 parashikon një fond në masën 1.8 miliardë lekë.
· Në Transportin Rrugor, gjatë vitit 2016 do të rritet më tej siguria rrugore, duke përmirësuar mirëmbajtjen dhe sinjalistikën rrugore.
· Në sektorin e Ujësjellës - Kanalizimeve financimi nga buxheti e fondet e huaja synon që të zgjerohet dhe përmirësohet më tej aksesi i popullatës në furnizimin me ujë të pijshëm dhe kanalizime, sidomos në zonat turistike. 
· Në drejtim të zhvillimit ekonomik, me anë të buxhetit 2016 do të vazhdojë reforma në klimën e biznesit, për të vazhduar lehtësimin e sipërmarrjes vendase, rritjen e prodhimit dhe punësimit në sektorët me potencial të lartë zhvillimi, uljen e hapave administrativë dhe procedurialë, dhe reduktimin e afateve kohorë dhe të kostove për shërbimet ndaj biznesit. Zejtaria dhe artizanati në vitin fiskal 2016 do të përjashtohen nga tatimi dhe për rrjedhojë pritet që ky sektor të rritet duke pasur efekte në ruajtjen e traditës dhe vlerave historike të popullit, si dhe rritjen e të punësuarve dhe vetëpunësuarve. 

· Sektori i Turizmit, gjatë vitit 2016, do të karakterizohet nga trajtimi i tij si një fushë prioritare e zhvillimit të qëndrueshëm në vend, me një qasje të integruar dhe plotësuese ndër-sektoriale, që menaxhon burimet në mënyrë të balancuar, gjeneron zhvillim ekonomik dhe garanton punësim.  Reforma territoriale dhe rritja e kompetencave për 61 bashkitë do të jenë të bashkërenduara me zhvillimin e këtij sektori, ku parashikohet që të ardhurat dhe punësimi në ketë sektor të rriten ndjeshëm gjatë vitit 2016.

· Për të mbështetur reformën e nisur në sektorin e Energjisë do të vijojë zbatimi i investimeve të iniciiuara në 2015, që do të përmirësojnë infrastrukturën dhe ulin humbjet, duke synuar kthimin e sektorit në një sektor fitimprurës brenda 5 viteve. Njëkohësisht, synim është zgjerimi i politikave dhe strategjive për zhvillimin e qëndrueshëm të sektorit të energjisë, në zbatim të programit dhe prioriteteve të Qeverisë 2013-2017, të detyrave të Traktatit për Krijimin e Komunitetit të Energjisë, dhe direktivave të BE që konsistojnë në plotësimin e kuadrit ligjor dhe institucional në sektorin energjetik, në përputhje me "acquis communautaire".

· Nxitja e Punësimit, do të përfshijë në programin e saj fondin e “Punësimit dhe Aftësive” në masën 490 milionë lekë, i cili do të mbështesë punësimin dhe aftësimin e punëkërkuesve të orientuar drejt industrisë fasone.
· Në Arsim, buxheti i vitit 2016 synon përmirësimin e cilësisë së mësimdhënies dhe mësimnxënies në të gjitha nivelet, përmes përmirësimit të infrastrukturës, kurrikulave, teknologjisë dhe aftësive të arsimtarëve/pedagogëve.
· Në Shëndetësi, viti 2016 do të jetë fillimi i një reforme të thellë në shërbimin e urgjencave mjekësore, në përgjigje të nevojave të popullatës për këtë shërbim. Krahas zbatimit, ngritjes dhe përmirësimit të një kuadri ligjor modern dhe përdorimit kosto-efektiv të burimeve, nëpërmjet buxhetit të vitit 2016 do të ofrohet një shërbim urgjence 24 orësh, për të gjitha ditët e vitit.

· Rendi dhe Siguria Publike, gjatë vitit 2016, do të përmirësohen ndjeshëm, duke rritur mbështetjen për forcat policore. Me buxhetin e parashikuar për Ministrinë e Brendshme për vitin 2016, garantohet mbështetja financiare për funksionimin normal të strukturave të Policisë së Shtetit, Gardës së Republikës, Shërbimit të Gjendjes Civile, Shërbimeve të Emergjencës Civile, si dhe strukturave të tjera në varësi.
2. 
SITUATA EKONOMIKE
1. ZHVILLIMET KRYESORE MAKROEKONOMIKE GJATË VITIT 2015 
Situata në botë dhe rajon


Aktiviteti ekonomik botëror është rikuperuar gradualisht gjatë gjysmës së parë të vitit 2015. Pas ngadalësimit të rritjes ekonomike në tremujorin e parë, si rezultat i ngadalësimit ekonomik të SHBA-së dhe disa vendeve kryesore në zhvillim, ekonomia botërore është rikthyer në ritmin e mëparshëm, por me diferenca të dukshme midis rajoneve. Tregtia globale është ngadalësuar, kryesisht për shkak të rënies së importeve nga vendet në zhvillim. Presionet inflacioniste në nivel global mbeten të ndrydhura, ndikuar nga rënia e çmimit të naftës dhe nënprodukteve të saj, gjatë vitit të kaluar. Ecuria në tregjet financiare ka qenë pozitive deri në periudhën qershor-korrik 2015, ku pasiguria u rrit për shkak të rëndimit të situatës financiare në Greqi. Monedha evropiane përgjithësisht është nënçmuar ndaj monedhave kryesore, veçanërisht ndaj dollarit amerikan. 


Ritmi i zhvillimit ekonomik në  vendet e zhvilluara ka qenë i qëndrueshëm dhe më i lartë se ai i vendeve në zhvillim, por presionet inflacioniste mbeten, në tërësi, të dobëta. Ritmi i rritjes ekonomike në vendet e zhvilluara u ngadalësua gjatë tremujorit të parë të vitit 2015, duke reflektuar kryesisht ngadalësimin e ekonomisë së SHBA-së, si rezultat i kushteve jo të favorshme të motit, mbiçmimit të dollarit amerikan dhe rënies së investimeve në sektorin e energjisë. Ritmi i rritjes u përmirësua në tremujorin e dytë të vitit, mbështetur nga një rigjallërim i prodhimit në SHBA dhe në Mbretërinë e Bashkuar, përmirësimi i kushteve në tregun e punës, lehtësimi i politikave fiskale në Eurozonë dhe forcimi i kërkesës së brendshme në shumicën e vendeve. Në vendet në zhvillim, ritmi ekonomik është ngadalësuar gjatë gjysmës së parë të vitit 2015, ndikuar nga rënia e çmimit të naftës, shtrëngimi i kushteve të financimit të jashtëm si rezultat i krizës në Greqi, faktorët strukturorë e ciklikë dhe ndikimi negativ i konflikteve gjeopolitike. Presionet inflacioniste mbeten të dobëta. Inflacioni ka shënuar rritje të lehtë në disa prej vendeve të zhvilluara, por gjithsesi mbetet në nivele të ulëta, ndërkohë që dinamikat e këtij treguesi kanë qenë të ndryshme në vendet në zhvillim. 


Megjithë kushtet më të lehtësuara monetare, përmirësimi ekonomik i Eurozoës mbetet i dobët dhe i segmentuar, pa arritur të përkthehet në përfitime të dukshme në tregun e punës për mjaft nga vendet anëtare. Konsumi mbetet i ndrydhur dhe më shumë se gjysma e rritjes tremujore buron nga ndryshimet në inventar. Gjatë tremujorit të parë të vitit 2015, PBB u rrit me 1.5% krahasuar me të njëjtin tremujor të një viti më parë si në zonën e Euros ashtu edhe në të gjithë Bashkimin Evropian,  ndërsa në tremujorin e dytë ajo u përshpjetua lehtësisht në 1.9%. Inflacioni vjetor në Eurozonë ishte -0.1% në shtator 2015, ku norma negative inflacioni janë vërejtur në shtatëmbëdhjetë vende anëtare. 


Rritja e eksporteve, forcimi i konsumit privat dhe rritja e kreditimit, kanë mbështetur në masa të ndryshme ecurinë ekonomike të vendeve të Ballkanit Perëndimor (BP). Ecuria ekonomike ka qenë përgjithësisht pozitive gjatë tremujorit të parë të vitit për shumicën e vendeve të rajonit, me përjashtim të Serbisë që vijon të regjistrojë tkurrje ekonomike. Kushtet në tregun e punës mbeten problematike në të gjithë rajonin  e BP, duke shënuar norma papunësie dyshifrore. Presionet inflacioniste kanë rezultuar të ulëta, por dinamikat e çmimeve janë luhatur dukshëm mes vendeve. Në sektorin bankar, aktiviteti i kreditimit ka shfaqur shenja rigjallërimi, ku norma e rritjes së kredisë është përshpejtuar në shumicën e vendeve dhe standardet e dhënies së kredisë janë lehtësuar, kryesisht ndaj familjeve. Nga ana tjetër, niveli i lartë i kredive me probleme vijon të mbetet problemi kryesor i sektorit bankar në shumicën e vendeve të rajonit të BP. Ekspozimi ekonomik dhe financiar i një pjese të këtij rajoni ndaj Greqisë, mbetet një tjetër rrezik i konsiderueshëm për vijueshmërinë e rimëkëmbjes së tyre ekonomike.

Zhvillimet kryesore ekonomike në Shqipëri 


Në gjashtëmujorin e parë të vitit, ekonomia u zgjerua, e mbështetur nga përmirësimi i veprimtarisë në disa sektorë të saj. Bazuar në vlerësimet paraprake të Produktit të Brendshëm Bruto Tremujor nga INSTAT, rritja reale për të gjithë vitin 2014 rezultoi 2.1 përqind, ndërsa për tremujorin e parë të 2015 rritja u përshpejtua në 2.8 përqind. Gjatë tremujorit të dytë të vitit 2015, aktiviteti ekonomik vendas shënoi gjithshtu njëritëm rritje më të lartë se sa viti 2014 prej 2.5%, ndonëse me një ngadalësim të lehtë ndaj ritmeve të tremujorit të parë. Për të gjithë gjysmën e parë të vitit, ekonomia u zgjerua me rreth 2.6% në terma vjetorë. Prodhimi i brendshëm bruto u  mbështet si nga zgjerimi i sektorit prodhues, ashtu edhe nga rritja e sektorit të shërbimeve. Sektori prodhues pasqyroi kryesisht performancën pozitive të sektorit të ndërtimit dhe aktivitetit industrial. Ndërkohë, dinamika e rritjes vjetore të sektorit të shërbimeve rezultoi gjithashtu pozitive, por me ritme më të ulta se ai i prodhimit. Degët të cilat kontribuan më tepër në rritjen vjetore gjatë gjysmës së parë të vitit ishin: "Ndërtimi" me rritje prej +14.1% (duke kontribuar me 1.2 pikë përqindje në rritjen totale prej 2.6%), "Industria" me rritje prej +6.7% (duke kontribuar me 0.8 pikë përqindje në rritjen totale) dhe "shërbimet përfshirë edhe tregtinë" shënuan një rritje vjetore prej +2.1% (duke kontribuar me 0.9 pikë përqindje në rritjen totale). 

Nga optika e kërkesës agregate, struktura e rritjes ekonomike gjatë gjysmës së parë të 2015 është ushqyer kryesisht nga kërkesa e brendshme, pavarësisht se kjo e fundit e uli kontributin në PBB në krahasim me fundin e vitit të kaluar. Komponentët kryesorë të kërkesës së brendshme shënuan dinamika krejt të kundërta. Konsumi total u kontraktua gjatë gjysmës së parë të vitit me rreth 2.3%, ndërkohë që formimi bruto i kapitalit fiks (investimet) shënuan një rritje të fortë prej rreth 16% e mbështetur në një masë të madhe nga flukset hyrëse të investimeve të huaja direkte të cilat shënuan një rritje prej rreth 31% gjatë gjysmës së parë të vitit. Rrjedhimisht, kërkesa e brendshme agregate u zgjerua gjatë gjysmës së parë të vitit me rreth 1.1% në terma vjetorë real.

Pas një përmirësimi gjatë dy tremujorëve të parë të vitit, në tremujorin e tretë të 2015 Treguesi i Ndjesisë Ekonomike (TNE) shënoi nivelin 102.0 duke shënuar një rënie prej 2.7 kundrejt një tremujori më parë. Sipas Anketës së Forcave të Punës, në tremujorin e dytë të 2015 shkalla e papunësisë shënoi nivelin e 17.3 për qind, duke qëndruar në të njëjtin nivel ndaj një tremujori më parë, ndërsa krahasuar me të njëjtin tremujor të një viti më parë (T2-2014), ajo u ul me 0.4 pikë përqindje. Në tremujorin e dytë të vitit 2015 numri i personave të punësuar në moshë pune (15-64 vjeç) ishte 1,048,908. Krahasuar me një tremujor më parë (T2-2015) ai u rrit me 9,363 persona ose 0.9%. Ndërsa krahasuar me të njëjtin tremujor të një viti më parë (T2-2014) ai u rrit me 42,601 persona ose 4.2%. Numri i personave të papunë në moshë pune (15-64 vjeç) ishte 220,162. Krahasuar me një tremujor më parë (T1-2015) ai u rrit me 2,515 persona. Ndërsa krahasuar me të njëjtin tremujor të një viti më parë (T2-2014) ai u rrit me 4,075 persona. Në tetor 2015, inflacioni vjetor arriti në nivelin 2.1%, ndërsa norma mesatare e inflacionit për periudhën janar-tetor rezultoi në nivelin 1.9%. Luhatjet e inflacionit gjatë kësaj pjese të vitit kanë reflektuar ecurinë e çmimeve të ushqimeve të papërpunuara. Këto të fundit kanë pasur luhatje të larta vecanërisht në periudhën shkurt – prill të këtij viti, edhe për shkak të përmbytjeve në disa nga zonat e ulëta të vendit. 


Zhvillimet në kredi janë karakterizuar nga ritme të ulëta rritje veçanërisht gjatë tre muajve të fundit. Në një këndvështrim më afatgjatë, kjo ecuri është ndikuar nga kërkesa e ulët e bizneseve për kredi dhe nga politikat konservatore të bankave. Me gjithë përmirësimin afatshkurtër, standardet e kreditimit shfaqen të luhatshme dhe në veçanti për bizneset, mbeten ndjeshëm të shtrënguara. Këto të fundit janë huamarrësit që shfaqin nivelin më të lartë të kredive me probleme. Kreditë për individë kanë pësuar rritje gjatë muajve të fundit ndërsa kredia për bizneset vazhdon të regjistrojë ritme negative.  Deri në muajin gusht të vitit 2015, stoku total i kredive bankare shënoi një rënie prej 1.2%  krahasuar me gushtin e vitit 2014. Stoku i kredive në lekë shënoi një rritje prej 5.1%, ndërsa ai në valutë shënoi një rënie prej 5.6% në terma vjetorë. Norma bazë e interesit ka qëndruar në nivelin e 2.00  përqind që prej muajit janar 2015 e deri në muajin Nentor, ku Banka e Shqipërisë ndërmori një tjetër ulje në nivelin 1.75 përqind. Cilësia e portofolit të kredisë u përmirësua, ndonëse kreditë me probleme vlerësohet ende në nivele të larta. Në fund të qershorit 2015, raporti i kredive me probleme (RKP) shënoi 20.9% duke regjistrua ulje si në krahasim me një vit më parë ashtu edhe me tremujorin e shkuar. Dinamika e ecurisë së kredive me probleme gjatë periudhës, është reflektuar në rritjen e provigjioneve për rrezikun e kreditit nga ana e sektorit bankar. 


Vëllimi i depozitave në sektorin bankar është rritur pavarësisht rënies në normën mesatare të interesit. Kontributin kryesor e ka dhënë monedha e huaj. Në terma vjetorë, stoku total i depozitave në sektorin bankar u zgjeruan me 1.4% deri në muajin Shtator krahasur me të njëjtin muaj të një viti më parë. Për depozitat në lek, rritja vjetore shënoi 0.5%, ndërsa për ato në valutë ishte 2.3%. 



Deficiti tregtar i mallrave dhe shërbimeve u zgjerua disi gjatë periudhës janar-shtator me rreth 2.7% krahasuar me të njëjtën periudhë të një viti më parë. Eksportet e mallrave për periudhën janar – shtator 2015 shënuan rënie prej -3.7% krahasuar me të njëjtën periudhë të një viti më parë. Ulja vjetore e eksporteve prej 3.7% gjatë kësaj periudhe është ndikuar kryesisht nga grupi: “Minerale dhe lëndë djegëse” me rënie prej rreth 22% (duke kontribuar me rreth -7.7 pikë përqindje në rënien totale të eksporteve prej 3.7%). Ndërkohë që përgjithësisht grupet e tjera kanë patur një kontribut pozitiv ose neutral në dinamikën e eksporteve totale. Grupet që kanë dhënë kontributin më të lartë pozitive në eksportet totale ishin “Ushqime, pije, duhan” me rritje vjetore prej rreth 28.3% (kontribut pozitiv prej rreth 1.6 pikë përqindje); “Makineri, paisje e pjesë këmbimi” me rritje vjetore prej rreth 32.7% (kontribut pozitiv prej rreth 1.1 pikë përqindje); dhe “Tekstile dhe këpucë” me rritje vjetore prej rreth 2.7% (kontribut pozitiv prej rreth 0.9 pikë përqindje); Konjuktura e pafavorshme ndërkombëtare, sidomos për naftën bruto, duket të jetë arsyeja kryesore e rënies, teksa operatorët nuk kanë interes të prodhojnë e eksportojnë në nivelet e larta të mëparshme. Importet e mallrave për periudhën janar – shtator 2015 shënuan rënie prej 1.4 % krahasuar me të njëjtën periudhë të një viti më parë. Ulja vjetore e importeve prej 1.4% këtë muaj është ndikuar kryesisht nga grupi: “Minerale, lëndë djegëse, energji elektrike” (kryesisht importi i energjisë elektrike) me një rënie prej -35.5% (duke kontribuar negativisht me 6.1 pikë përqindje në rënien totale të importeve prej 1.4%). Ndërs kontributi më i larë pozitiv ka ardhur prej grupit “Makineri, paisje e pjesë këmbimi” të cilat kanë patur një rritje prej rreth 12.8% me një kontribut pozitiv prej 2.3 pikë përqindje. 


Monedha vendase ka qëndruar përgjithësisht në të njëjtin nivel kundrejt monedhës evropiane, ndërkohë që ka njohur një nëncmim kundrejt dollarit amerikan në reflektim të konjukturave në tregjet ndërkombëtare të këtyre dy monedhave. Gjatë gjashtëmujorit të parë të vitit 2015, kursi mesatar i këmbimit lekë/ euro rezultoi 140.4, në rënie të lehtë nga një gjashtëmujor më parë, ndërsa ai lekë/usd rezulton 125.9 nga 108.6 një gjashtëmujor më parë

1. PERSPEKTIVA AFATMESME 2016-2018 

Politika fiskale për  periudhën afatmesme 2016 – 2018 do të jetë e orientuar drejt konsolidimit fiskal ndërkohë që siguron një nivel optimal investimesh mbi 5 përqind të PBB (përfshirë këtu edhe Fondin e Zhvillimit Rajonal si dhe investimet në sektorin e energjisë të financuara nga buxheti i shtetit). Konsolidimi fiskal dhe reduktimi i borxhit publik është thelbësor për uljen e risqeve të ardhura nga borxhi, të cilat pengojnë rritjen ekonomike dhe shkaktojnë paqëndrueshmëri makroekonomike. Ky kuadër fiskal synon një deficit fiskal prej 2.2 përqind të PBB-së për 2016, nga 4.1 përqind i programuar për vitin 2015, një nivel prej 1.4 përqind të PBB në 2017 dhe 0.5 përqind e PBB në vitin 2018. Ndërkohë balanca primare është programuar të kalojë në suficit të lehtë prej 0.3% të PBB që në vitin 2016, e me një përmirësim prej rreth 1 pikë përqindje në vitet në vijim. Kjo ulje e deficitit do të bëjë të mundur që niveli i borxhit publik ndaj PBB-së të fillojë të ulet në vitin 2016, për herë të parë që nga viti 2010, duke vijuar uljen graduale edhe në vitet në vijim. Borxhi publik pritet që të bjerë në nivelin e 70.9 përqind e PBB-së për 2016, 68 përqind në 2017 dhe në tej në 63.9 përqind në vitin 2018. 


Në të njëjtën kohë, ky kuadër fiskal përfshin një serë politikash buxhetore për të mbështetur rritjen ekonomike dhe për të kompensuar efektet shtrënguese të konsolidimit fiskal. Investimet publike në periudhën afatshkurtër dhe afatmesëm parashikohen të mbahen mbi 5 përqind të PBB-së, e cila është e rëndësishme për të ushqyer kërkesën agregate në afat të shkurtër dhe për ta zhvendosur rritjen ekonomike në një nivel të më të lartë në afat të mesëm dhe të gjatë. 

Rritja reale ekonomike parashikohet që të përshpejtohet gradualisht nga 2.1 përqind që ishte në vitin 2014 në rreth 4.2 përqind në vitin 2018. Rritja ekonomike pritet të mbështetet nga një nivel më i lartë i kërkesës së brendshme, ndërkohë që kërkesa e jashtme neto pritet të ketë një efekt ngadalësues duke faktorizuar edhe efektin e pritshëm të rritjes së importeve si rrjedhojë e projekteve të mëdha energjetike që priten të realizohen gjatë viteve në vijim. Niveli i inflacionit që parashikohet për këtë periudhë është 2.3 përqind për 2016, 2.7 përqind për vitin 2017 dhe 3 përqind vitin 2018.

3. TREGUESIT KRYESORË TË BUXHETIT PËR VITIN 2016
1. TË ARDHURAT

Të ardhurat e pritshme për vitin 2015

Për vitin 2015, të ardhurat nga “Tatimet dhe Doganat” priten të realizohen në masën 262,1 miliard lekë ose 96.2% nga planifikimi. Pjesën kryesore në këtë mosrealizim e kanë të ardhurat nga Administrata doganore, të cilat priten  të realizojnë rreth 147 miliard lekë ose rreth 9.2 miliard lekë më pak se planifikimi. Të ardhurat nga administrata tatimore priten në realizohen rreth 115 miliard lekë ( pa kontributet) ose rreth minus 1 miliard lekë më pak nga planifikimi. Të ardhurat nga administrata tatimore së bashku me kontributet priten të realizohen në shumën 182 miliard lekë ose me rreth 341 milion lekë mbi parashikimin. Në total, të ardhurat që mbledhin të dy Administrata fiskale priten të realizohne në masën 329,1 miliard lekë nga 337,9 miliard lekë të parashikuara, ose 8.8 miliard lekë më pak nga parashikimi.

	Tatime dhe dogana
	Buxheti zyrtar 2015
	Vleresim Buxheti 2015
	Dif

	Tatimi mbi vlerën e shtuar
	131,203
	127,666
	(3,537)

	Tatimi mbi fitimin
	23,547
	22,741
	(806)

	Akciza
	44,900
	40,585
	(4,315)

	Tatimi mbi të ardhurat personale
	31,803
	30,091
	(1,712)

	Taksa Nacionale dhe të tjera
	35,582
	35,182
	(400)

	Taksa Nacionale tatime
	31,364
	31,238
	(126)

	Renta minerale
	4,218
	3,944
	(274)

	Taksa Doganore
	5,323
	5,849
	526

	Totali "Tatime dhe Dogana"
	272,358
	262,114
	(10,244)

	Kontribute nga DPT
	65,590
	66,992
	1,402

	Totali
	337,948
	329,106
	(8,842)


Realizimi i të ardhurave sipas zërave, pritet të jenë si më poshtë:

· Të ardhurat nga tatimi mbi vlerën e shtuar priten të jenë në masën 127,6 miliard lekë nga 131,2 miliard lek të parashikuara, ose rreth 3,5 miliard lekë më pak;

· Të ardhurat nga akciza priten  të jenë rreth 40,5 miliard lekë nga 44,9 miliard lekë të parashikuara, ose rreth 4,3 miliard lekë më pak;

· Të ardhurat nga tatimi mbi fitimin priten të jenë rreth 22,7 miliard lekë nga 23,5 miliard lekë të parashikuara, ose rreth 806 milion lekë më pak;

· Të ardhurat nga tatimi mbi të ardhurat personale priten të jenë rreth 30 miliard lekë nga 31,8 miliard lekë të parashikuara, ose rreth 1,7 miliard lekë më pak;

· Të ardhurat nga Taksa nacionale priten të jenë rreth 35,1 miliard lekë nga 35,5 miliard lekë të parashikuara, ose rreth 400 milion lekë më pak;

Në bërë të analizës së bërë me FMN dhe ekspertë të Harvardit, lidhur me pritshmërinë e të ardhurave për vitin 2015, evidentohet se faktorët të cilët kanë ndikuar në performancën e të ardhurave janë kryesisht faktorët ekzogjenë të cilët ndikuan në realizimin e të ardhurave përgjatë gjithë vitit. 

Arsyet kryesore të kësaj nënperformance janë:

· Çështjet e parashikimit;

· Rritja ekonomike më e ulët se pritshmëritë;

· Rënie e dukshme në importet e cigareve, krahasimisht me parashikim.

· Rënia e çmimeve të bursave ndërkombëtare;

· Rënia e normave të normave të interesit;

· Rënia e importeve të energjisë elektrike dhe karburateve për shkak të zëvendësimit të tyre me prodhimin vendas 

· Kosto e përjashtimeve nga TVSh;

· Trendi në ulje i importeve, sidomos energjia produket buqësore ;

· Pagimi i dividendëve në fund të vitit 2014, për t’i paraprirë rritjes së normës nga 10% në 15%.

· Importi i cigareve dhe i karburanteve në muajt e fundit të vitit 2015 do të jenë në trendin e tyre normal dhe më të ulta se tremujori i vitit të kaluar për arsye se nuk ka përshpejtim të rritjes së importeve të këtyre produkteve nga operatorët ekonomikë.

Tërësia e këtyre faktorëv, të cilët ndikimin kryesor i kanë pasur tek të ardhurat doganore janë si më poshtë vijon.

në mijë lekë

	Produktet
	Të ardhurat
	Arsyet

	Cigare
	-3,600,000
	600 ton cigare më pak se parashikimi

	Duhan importi
	-150,000
	42 ton duhan më pakse parashikimi

	Karburant importi
	-1,600,000
	20 mijë ton me pak se parashikimi

	Uji dhe lëngje të tjera
	-401,104
	importe më pak

	Gazi i lëngët
	-381,053
	importe më pak

	Sheqeri
	-259,323
	importe më pak

	Renta minerale
	-270,000
	122,8 mijë ton më pak naftë bruto të eksportuar se viti i kaluar

	Përjashtimet nga tvsh të makinerive dhe pajisjeve dhe barnave
	-600,000
	 

	Energjia elektrike
	-500,000
	rreth 1 milion megavat-orë më pak se viti i kaluar

	Efekti i normve te ulta të interesit dhe divident i ulët
	-1,700,000
	 

	Efekti i ndryshimit të datës së pagesës së disa taksave kombëtare
	-400
	 

	Totali
	-9,461,879
	 


Pritshmëria e të ardhurave nga Administrata Doganore

Të ardhurat e pritshme për vitin 2015, nga Administrata doganore, janë vlerësuar bazuar në të dhënat operative të periudhës Janar-Tetor 2015 (operative) dhe mbi këtë performancë është bërë parashikimi i të ardhurave për 2 muajt e mbetur të vitit. Për periudhën  10 mujore 2015, të ardhurat nga administrata doganore janë realizuar në masën 118,6 miliard lekë, për muajin Nëntor të ardhurat doganore priten të jenë rreth 13,7 miliard lekë lekë, ndërsa për muajin Dhjetor priten të jenë rreth  14,7 miliard lekë lekë.

	Emërtimi
	Buxheti zyrtar 2015
	Vlerësim Buxheti 2015
	Diferenca

	Administrata Doganore
	 
	 
	 

	Taksa Doganore
	5,323 
	5,849 
	526 

	Tatimi mbi vlerën e shtuar
	101,759 
	96,639 
	(5,120)

	Akciza
	44,900 
	40,585 
	(4,315)

	Renta minerale
	4,218 
	3,944 
	(274)

	Totali
	156,200 
	147,017 
	(9,183)


Sipas tabelës, evidentohet se zërat më të nënperformuar në të ardhurat e administratës doganore janë Tatimi mbi Vlerën e Shtuar, me rreth 5,1 miliard lekë  më pak nga planifikimi dhe të ardhurat nga Akciza me rreth 4,3 miliard lekë më pak nga planifikimi.

Të ardhurat nga TVSH në import

Rënia e të ardhurave nga TVSH në import është ngushtësisht e lidhur me:

· rënien e importeve të cilat për periudhën dhjetëmujore, importi i taksuar ka rënë me -1.7%, eksporti ka rënë me -4.1%;

· rënia e importeve  të energjisë, 

· rritje e importit të makinerive dhe pajisjeve të përjashtuar nga tvsh me 23.2% krahasuar me një vit më parë;

· rritje e importit të barnave dhe arit të përjashtuar nga tvsh, me rreth 18% krahasuar me një vit më parë;

· rënia e importeve në total me -2.6% krahasuar me një vit më parë.

Analizuar sipas grup produkteve kryesore, sipas të dhënave të administratës doganore, rezulton se rënia e importeve të produkteve të mëposhtme ka dhënë edhe impaktin më të madh në të ardhurat e munguara nga TVSH, për periudhën 10 mujore, me rreth 4,45 miliard lek, që e shtrirë në periudhë 12 mujore jep një minus prej rreth 5,2 miliard lek

në mijë lekë

Janar – Tetor 2015

	Produktet
	Të ardhurat e munguara TVSH
	Arsyet

	Cigare
	-700,000
	501 ton cigare më pak se viti 2014

	Duhan importi
	-106,490
	42 ton duhan më pak se viti I kaluar

	Karburant importi
	-1,097,840
	24,5 mijë ton me pak se viti I kaluar

	Uji dhe lëngje të tjera
	-334,253
	importe më pak

	Gazi i lëngët
	-317,544
	importe më pak

	Sheqeri
	-216,102
	importe më pak

	Energji elektrike
	-1,680,350
	rreth 1 milon megavatore më pak se viti i kaluar

	Totali
	-4,452,579
	 


Të ardhurat nga Akciza

Arsyet kryesore të rënies së të ardhurave nga akciza për vitin 2015 lidhen me sa më poshtë:

· Rënia e importeve të cigareve, për vitin 2015 pritet që importet e cigareve të realizohen  në masën 2,605 ton, nga 3000 ton të parashikuar. Për muajin nëntor dhe dhjetor 2015 vlerësohen që importet e cigareve të jenë rreth 250 ton në muaj, duke përjashtuar efektin e rritjes së importeve nga muajit e fundit të vitit, për arsye se është bërë launcimi që gjatë vitit 2016, nuk do të ketë rritje të nivelit të akcizës. Efekti minus në të ardhura nga akciza është 2 miliard lekë

· Norma e ulët e rritjes së konsumit të karburanteve me rreth 3,3% në krahasim me vitin 2014. Për muajin nëntor dhe dhjetor është vlerësuar se importi dhe prodhimi vendas i karburanteve do të jenë rreth 47,168 ton karburant, duke përjashtuar efektin e rritjes së importeve nga muajit e fundit të vitit, për arsye se Paketa Fiskale 2016 nuk ka asnjë masë që lidhet me karburantet. Këto importe më të ulta kanë një efekt 1,4 miliard lekë.

Pritshmëria e të ardhurave nga Administrata Tatimore

Edhe të ardhurat e pritshme për vitin 2015, nga Administrata Tatimore janë vlerësuar bazaur në të dhënat operative të periudhës Janar-Tetor 2015 dhe mbi këtë performancë është bërë parashikimi i të ardhurave për 2 muajt e mbetur të vitit. Për periudhën 10 mujore 2015, të ardhurat nga administrata tatimore (pa kontributet) janë realizuar në masën rreth 94,2 miliard lekë. Për muajin Nëntor të ardhurat tatimore priten të jenë rreth 10,1 miliard lekë, ndërsa për muajin Dhjetor priten të jenë rreth  10,8 milon lekë.

	Administrata Tatimore
	Buxheti zyrtar 2015
	Vleresim Buxheti 2015
	Diferenca

	Tatimi mbi Vlerën e Shtuar
	29,444 
	31,027 
	1,583 

	Ttaimi mbi fitimin
	23,547 
	22,741 
	(806)

	Tatimi mbi të ardhurat personale
	31,803 
	30,091 
	(1,712)

	Taksa Nacionale dhe të tjera
	31,364 
	31,238 
	(126)

	Totali
	116,158 
	115,097 
	(1,061)

	Kontribute nga DPT
	65,590 
	66,992 
	1,402 

	Totali Tatime dhe Kontribute
	181,748 
	182,089 
	341 


Të ardhurat nga Administrata tatimore priten të kenë një mbyllje pozitive të të ardhurave në krahasim me planifikimin, dhe ndikimin kryesor e ka zëri i tatimit mbi vlerën e shtuar me rreth 1,6 miliard lekë më shumë, realizim, i cili do të minimizojë efektin negativ në të ardhurat nga tatimi mbi të ardhurat personale, nga norma e ulët e interesit dhe pagim i ulët i dividentëve në gusht të këtij viti, për shkak të fenomenit të ndarjes së përshpejtuar të fitimit në fund të vitit 2014. Ndërsa bashkë me kontributet,  të ardhurat nga administrata tatimore priten të realizohen në shumën rreth 182 miliard lekë ose 341 milion lekë më shumë se parashikimi.

Të ardhurat nga Tatimi mbi vlerën e  Shtuar

Ky zë përbën zërin me ecurinë më të mirë të administratës tatimore dhe lidhet edhe me rezultatet e luftës ndaj informalitetit, e cila ka rritur vetdeklarimin e biznesve dhe rrjedhimisht edhe pagesat e TVSH-së. Në bazë të të dhënave operative, vetëm për muajin tetor 2015, të ardhurat nga TVSH e brendshme ishin mbi 500 milion lekë më shumë nga planifikimi i muajit Tetor dhe kjo ecuri pozitive pritet të vazhdojë edhe për muajin nëntor dhe dhjetor 2015.

Të ardhurat nga tatimi mbi fitimin 

Ky zë pritet të mbyllet me një nënperformancë rreth 800 milion lekë nga planifikimi. Ndikimi kryesor vjen nga pagesa e kësteve të tatimit mbi fitimin, ku ndikimin kryesor e ka sektori i ndërtimit. Aksioni i  informalitetit  ende nuk ka dhënë  rezultatin e tij mbi këtë zë.

Tatimi mbi të ardhurat personale

TAP është zëri më i nënperformuar gjatë vitit i të ardhurave tatimore për arsye se ndikimit të rënies së normave të interesit përgjatë gjithë vitit 2015, parapagimi i dividentëve në muajin dhjetor 2014, si uljes s ë pagesës së  dividentit gjatë vitit 2015 për arsye të rritjes së investimeve kapitale nga kompanitë.
Taksa nacionale dhe të tjera;

Taksat nacionale, të cilat përbëhen nga një numër taksash të cilat mblidhen me anë të agjentëve të ndryshëm tatimore dhe jo prej vet administratës tatimore, pritet të mbyllen me një minus shumë të ulët në krahasim me planifikimin, megjithëse të ardhurat kryesore të këtij zë, të tilla si të ardhurat nga taksa e qarkullimit, taksa e kabonit dhe taksat e ambalazheve paraqesin vet ëm  pages ën 11 mujore si rrjedhim i  ndryshimit të datës së derdhjes së këtyre shumave tek administrata tatimore.

Në shtojcën 8.2 bashkëlidhur këtij Relacioni është analiza e realizimit të të ardhurave nga Tatimet dhe Doganat për periudhën Janar- Tetor 2015, në të cilën analizohen në mënyrë të detajuar tërësia e faktorëve pozitivë apo negativë që kanë ndikuar në performancën e çdo zëri.

Krahasimi me vitin 2014

Në krahasim me vitin 2014, viti 2015 pritet të mbyllet me një rritje në të ardhura prej 3,4% ose  rreth 8.7 miliard lekë. Nga tabela më poshtë, konstatohet se me përjashtim të zërit “Akciza”, të gjithë zërat e tjerë të të ardhurave janë me rritje ndaj vitit 2014, pavarësisht nga tërësia e faktorëve të jashtëm që ndikuan negativisht në mbledhjen e të ardhurave për vitin 2015.

	Tatime dhe dogana
	Fakt 2014
	Buxheti zyrtar 2015
	Vl.Buxh 2015
	Dif. Vl 2015/Buxh 2015
	Dif Vl buxh2015/Fakt 2014
	% Vl Buxh 2015/Fakt 2014

	Tatimi mbi vlerën e shtuar
	123,730
	131,203 
	127,666 
	(3,537)
	3,936 
	3.2%

	Akciza
	40,894
	44,900 
	40,585 
	(4,315)
	(309)
	-0.8%

	Tatimi mbi fitimin
	21,479
	23,547 
	22,741 
	(806)
	1,262 
	5.9%

	Tatimi mbi të ardhurat personale
	28,852
	31,803 
	30,091 
	(1,712)
	1,239 
	4.3%

	Taksa Nacionale dhe të tjera
	32,606
	35,582 
	35,182 
	(400)
	2,576 
	7.9%

	Taksa Doganore
	5,852
	5,323 
	5,849 
	526 
	(3)
	-0.1%

	Totali
	253,413
	272,358 
	262,114 
	(10,244)
	8,701 
	3.4%

Pritshmëria e të ardhurave nga Fondet Speciale

Të ardhurat nga Kontributet e Sigurimeve Shoqërore dhe Shëndetësore, për vitin 2015, priten të realizohen në shumën rreth 70 miliard lekë ose rreth 1 miliard lekë më shumë se parashikimi. Kjo performancë pozitive është ngushtësisht e lidhur realizimin e të ardhurave shtesë, mbi planifikimin nga Administrata tatimore. Administrata tatimore pritet të performojë me rreth 1,4 miliard lekë mbi parashikimin vjetor për arsye se punës së bërë gjatë vitit 2015, e kulmuar me fushatën e informalitetit, që rezultoi me rritjen e  numrit të kontribuesve të rinj në skemë si rezultat i  luftës ndaj informalitetit. Për periudhën Janar- Tetor 2015, vetëm të ardhurat e këtij lloji, nga Drejtoria e Përgjithshme e Tatimeve janë rreth 900 milion lek më shumë se parashikimi i periudhës, ndërsa vetëm në muajin tetor 2015, DPT mbiperformoi me rreth 440 milion lekë. Për arsye të nën-performancës së ISSH me rreth 382 milion lekë, pritet që totali i kontributeve të jetë rreth 1 miliard lekë më shumë nga planifikimi vjetor.

	Kontributet e sigurimeve shoqërore dhe shëndetësore
	Plani viti 2015
	Vlerësim viti 2015
	Dif vl. 2015/buxh.2015

	Totali, nga të cilat
	                  69,089 
	                    70,090 
	                              1,001 

	DPT
	                  65,590 
	                    66,992 
	                              1,402 

	ISSH
	                    3,338 
	                       2,956 
	                               (382)

	FSDKSH
	                        161 
	                          142 
	                                  (19)


Parashikimi i të ardhurave nga Tatimet dhe Doganat për vitin 2016

Të ardhurat nga tatimet dhe doganat për vitin 2016, vlerësohen të jenë në shumën rreth 283 miliard lek ose rreth 20,8 miliard lekë më shumë se parashikimi i vitit 2015 ose rreth 8% më shumë. Në ndryshim nga vitet e kaluara, parashikimi i të ardhurave nuk është bazuar në metodën historike të kuadrit makroekonomik për çdo zë. Bazuar edhe në rekomandimet e misionit të FMN në qershor të këtij viti, nga analiza e performancës së të ardhurave për vitin 2015,është ndjekur një përqasje më teknike  e parashikimit të të ardhurave për të analizuar çdo produkt , sidomos tek të ardhurat doganore.

	Tatime dhe dogana
	Buxheti zyrtar 2015
	Vleresim Buxheti 2015
	Dif
	Buxhet 2016
	Dif Buxhet 2016/2015
	% e rritjes 2016/2015

	Tatimi mbi vlerën e shtuar
	131,203 
	127,666 
	(3,537)
	138,716 
	11,050 
	8.66%

	Tatimi mbi fitimin
	23,547 
	22,741 
	(806)
	24,314 
	1,573 
	6.92%

	Akciza
	44,900 
	40,585 
	(4,315)
	44,653 
	4,068 
	10.02%

	Tatimi mbi të ardhurat personale
	31,803 
	30,091 
	(1,712)
	32,073 
	1,982 
	6.59%

	Taksa Nacionale dhe të tjera
	35,582 
	35,182 
	(400)
	37,219 
	2,037 
	5.79%

	Taksa Nacionale tatime
	31,364 
	31,238 
	(126)
	32,875 
	1,637 
	5.24%

	Renta minerale
	4,218 
	3,944 
	(274)
	4,344 
	400 
	10.14%

	Taksa Doganore
	5,323 
	5,849 
	526 
	6,036 
	187 
	3.20%

	Totali "Tatime dhe Dogana"
	272,358 
	262,114 
	(10,244)
	283,011 
	20,897 
	7.97%

	Kontribute nga DPT
	65,590 
	66,992 
	1,402 
	75,809 
	8,817 
	13%

	Totali
	337,948 
	329,106 
	(8,842)
	358,820 
	29,714 
	9%


Burimet kryesore të të ardhurave shtesë për vitin 2016 për zërin “Të ardhura nga Tatimet dhe Doganat”, parashikohet të jenë:

· Mirëadministrimi;

· Politikat fiskale 2016;

· Kuadri makro;

· Lufta ndaj informalitetit

· Të tjera

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Totali
	262,114 
	1,449 
	2,536 
	5,906 
	8,976 
	2,030 
	283,011 
	20,897 
	8.0%


· Mirë-administrimi i disa sektorëve dhe procedurave kritike

Mirëadministrimi i disa sektorëve pritet të gjenerojë rreth 2,5 miliard lekë, si më poshtë

· Formalizimi i tregut të celularevë nëpërmjet ngritjes së bazës së të dhënave tek Administrata Tatimore, me  efekt rreth 500 milion lek nga tvsh në vitin 2016;

· Heqja e regjimit të përpunimit aktiv, me pezull tvsh, që pritet të gjenerojë rreth 1,5 miliard lekë;

· Mirëadministrimi i rentës minerare mbi mineralet jometalike, në masën rreth 400 milion lekë, mirëadministrim i cili do të vijë nga ndryshimi i bazës së taksimit të këtyre mineraleve, nga përqindje ndaj cmimit të shitjes në vlerë fikse për ton apo m3.

· Lufta ndaj informalitetit

Të ardhurat nga lufta ndaj informalitetit pritet të gjenerojnë rreth 8.9 miliard lekë. Në këto vlerësime janë marrë në konsideratë sa më poshtë.

· Mirëadministrimi i cigareve. Vlerësohet se për vitin 2016 do të importohen 3,000 ton cigare në krahasim me rreth 2,600 ton që priten për vitin 2015;

· Rritja e importeve të karburanteve me 3.4% në krahasim me vitin e kaluar, bazuar në rritjen e konsumit të karburanteve janar-shtator 2015 krahasuar me 2014 si dhe rritjen reale ekonomike për vitin 2016;

· Tatimi mbi vlerën e shtuar, prej 2.8 miliard lekë;

Nga muaji shtator 2015 qeveria ka filluar luftën ndaj informalitetit. Pamvarësisht se është ende herët që të bëhet një vlerësim mbi të ardhurat shtesë nga lufta ndaj informaliteit, në parashikimin e të ardhurave për vitin 2016, nuk janë përfshirë të ardhura shtesë për zërat kryesorë të ardhurave tatimore, me përjashtim të  vlerësimit rreth 1,5 miliard lek të ardhura shtesë nga tvsh e brendshme.

· Kuadri makroekonomik

Të ardhurat në total nga kuadri makroekonik priten të jenë rreth 5,9 miliard lekë. 

· Për efekt të kujdesit në parashikimin e të ardhurave, në vlerësim është përdorur vetëm indikatori i rritjes ekonomike prej 3,4% dhe jo deflatori. Bazuar edhe në vlerësimin e të ardhurave për vitin 2015, ku kuadri makroekonomik nuk u transpozua plotësisht në rritje të të ardhurave, është vlerësuar në parashikimet e vitit 2016, mbajtja në llogaritje vetëm e normës reale të rritjes ekonomike 

· Bazuar edhe në rekomandimet e FMN, aplikimi i rritjes reale ekonomike nuk është bërë  për çdo taksë. Kështu, norma e rritjes reale ekonomike është zbatuar mbi:

·  Tvsh e brendshme; 

· Të ardhurat e tatimit mbi të ardhurat personale, duke përjashtuar nga baza e rritjes me të ardhurat nga dividentët dhe interesat. 

· Kuadri makro nuk është zbatuar mbi:

· Të ardhura nga TVSH në import sepse parashikimi është bërë n ë baz ë produkti dhe veçmas për karburantet, cigaret, dhe veçmas për gjithë grup produktet e tjera;

· Të ardhurat nga akciza, sepse parashikimi është bërë n ë baz ë produkti dhe veçmas për karburantet, cigaret,, dhe vecmas për gjithë grupproduktet e tjera të akcizës;

· Të ardhurat nga taksa nacionale të cilat për nga natyra nuk lidhen arkëtimi i tyre me rritjen ekonomike. Vlerësimi për këtë zë është bërë në bazë të llojit të taksës; 

· Të ardhurat nga renta minerale, sepse vlerësimi është bërë në bazë të sasive dhe çmimit të produkteve minerale, duke mbetur i njëjtë me vitin 2015.

· Efektet e politikave fiskale

Të ardhurat nga politika fiskale kanë një shumë modeste, prej 1,44 miliard lekë për arsye edhe të faktit se tërësia e masave të programuara si pjesë e paketës fiskale, kryesisht, konsistojnë në rregullime të disa taksave, që nga vet natyra nuk gjerojmë shumë të ardhura, si më poshtë: 

· Rritja e masës së primit të sigurimit nga 3% në 10%, me efekt rreth 700 milion lekë;

· Ulja e normës së kompensimit të TVSH-së për fermerët nga 20% në 6%, me efekt rreth 400 milion lekë;

· Vendosja e një taksë regjistrimi në masën 70 mijë lekë dhe një taksë vjetore në masën 21 mijë lekë, për makinat luksoze me cilindratë mbi 3000 cm3, me efekt rreth 349 milion lekë;

· Të tjera

Të ardhurat nga faktorë të tjerë vlerësohen rreth 2 miliard lekë. Gjatë analizës së të ardhurave për vitin 2016, u mbajt në konsideratë disa faktorë të cilët ndikuan edhe në performancën e të ardhurave të vitit 2015, të cilat ishin me efekt negativ në të ardhura vetëm për vitin 2015 dhe jo për vitin 2016. Konkretisht, në llogaritjen e efekteve janë marrë në konsideratë edhe:

· Për zërin “tatimi mbi të ardhurat personale”  janë  llogaritur 230 milion lek efekti i muajit janar 2015, në janar 2015 tatimet në burim u paguan me 10% të muajit dhjetor, 

· Për zërin “Tatimi mbi fitimin” janë llogaritur 800 milion lek, të ardhura të munguara të janar 2015 si rezultat i efektit të futjes së sistemit  të ri të IT në janar 2015 që ndikoi tek tatimi mbi fitimin.

Parashikimi i të ardhurave sipas Zërave për vitin 2016

Të ardhurat nga tatimi mbi vlerën e shtuar parashikohet të jetë në masën 138,7 miliard lek, 11 miliard lek më shumë se pritshmëria për vitin 2015, ose 8,7% rritje në krahasim me vitin 2015.

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Tatimi mbi vlerën e shtuar
	127,666 
	400 
	2,036 
	3,278 
	5,336 
	0 
	138,716 
	11,050 
	8.7%


Ndikimi në rritjen e të ardhurave vjen nga:

Burimi i të ardhurave nga TVSH-ja për vitin 2016, do të jenë si më poshtë:

1. Të ardhura nga efekti i disa masave të Paketës Fiskale 2016, prej 400 milion lekë, që vjen nga: 

· Ulja e normës së kompensimit të TVSH-së për fermerët nga 20% në 6%, me efekt rreth 400 milion lekë

2. Të ardhura nga mirëadministrimi prej 2 miliard lekë, të cilat vijnë kryesisht nga formalizimi i tregut të celularëve, vlerësuar me shumën rreth 500 milion lekë, si dhe të ardhura nga heqja e regjimit të përjashtimit nga TVSH për regjim e përpunimit aktiv prej 1,5 miliard lekë.

Celularët:


Vetëm për vitin 2014, rezultojnë të jenë zhdoganuar rreth 140 mijë aparate celulare dhe po gjatë këtij viti kalendarik, janë aktivizuar rreth 1 milion numra në sistemin e telefonisë së lëvizshme tek të katër operatorët së bashku. Duke marrë në konsideratë kohëmbajtjen mesatare (nga 15 muaj në maksimumi 2 vjet), duke iu referuar trendit më të zakonshëm të konsumatorit ndaj këtij produkti për çdo ndërrim operatori apo numri, duke marrë në konsideratë edhe faktorin reduktues të ‘port-in’ (i njëjti numër, i njëjti aparat, operator i ri), jo më pak se gjysma e këtyre aktivizimeve janë realizuar me aparate të rinj celularë. Fakt i cili, i përkthyer në shifra, nënkupton se janë jo më pak se 500 mijë aparate të reja vetëm gjatë vitit. Diferenca në sasi përllogaritet të jetë +278% mbi shifrën e deklaruar jashtë sistemit fiskal, d.m.th., me shmangie detyrimesh. Nga ana tjetër, krahas kuantifikimit të këtij problemi në sasi, duhet analizuar edhe vlera monetare e dëmit financiar të drejtëpërdrejtë. Nëse çmimi mesatar i një aparati vërtitet sot tek rreth 15 mijë lekë për njësi, shuma e TVSh së munguar për copë përllogaritet 3 mijë lekë. Dhe e shpërndarë për të gjithë sasinë e përllogaritur si të munguar nga deklarimi (rreth 350 mijë), rezulton se kemi një dëm ekonomik vetëm për TVSH e munguar gjatë 2014 për rreth mbi 1 miliardë lekë, ose 7,5 milionë EURO. Kjo vlerë e munguar vetëm për TVSH, dhe pa marrë në konsideratë vlerën e detyrimit doganor, e cila do të rriste edhe më tej totalin e shmangur dhe të munguar nga buxheti I shtetit në një vit të vetëm. 

RPA:

Regjimi me pezull TVSH që propozohet të hiqet nuk lidhet me regjimin e përpunimit aktiv të fasonistëve, por me regjimin e përpunimit aktiv të mallarve të tjerë, si përshembull importohet grurë nën regjimin e përpunimit aktiv, me pretendimin se një pjesë do të eksportohet dhe një pesë do të shitet brenda vendit. Importi i grurit nën këtë regjim bëhet me pezullim TVSH. Ky regjim që sjell konkuremcë të padrejtë propozohet të mos përdoret më nga administrata doganore. Vetëm gjatë 2014 perjashtimet nga RPA kane qene 2.4 miliard lek. 

3. Të ardhura nga kuadri makro, në shumën rreth 3,2 miliard lekë si më poshtë:

· Rritja e TVSH së brendshme me normën e  rritjes reale ekonomike, prej 3,4%;

·  Të ardhura nga rritja e TVSH në import, prej 2,2% për vitin 2016, të të gjithë produkteve me përjashtim të akcizës dhe karburanteve,(të ardhurat e të cilave janë vlerësuar veçmas), do të gjenerojnë rreth 2,2 miliard lekë

4. Të ardhurat nga lufta ndaj informalitetit vlerësohen në rreth 5,3 miliard lekë. Këto të ardhura konsistojnë në:

· Të ardhura nga rritja e TVSH së brendshme me rrreth 2,8 miliard lekë si rezultat i luftës ndaj informalitetit. Vlerësimi është bazuar në të ardhurat e  vitit 2014, aplikimi i rritjes së numrit të bizneseve në skemë dhe ristrukturimi i bizneseve si rrjedhojë e  rritjes së vetdeklarimit;

· Të ardhura shtesë nga rritja e importit të cigareve me rreth 400 ton më shumë se pritshmëria e vitit 2015( me çmimin e vitit 2015), të cilat do të gjenerojnë 622 milion lekë më shumë;

· Të ardhurat shtesë nga rritja e importit të karburanteve me 3,4% më shumë se vitit 2015. Shuma e të ardhurave shtesë, me çmimin e vitit 2015 vlerësohet të jetë rreth 1,8 miliard lekë.

Akciza

Të ardhurat nga akciza vlerësohen në masën 44,6 miliard lekë, 4 miliard lekë (ose 10%) më shumë se vitit 2015.

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Akciza
	40,585 
	0
	100
	1,015
	2,953
	0
	44,653
	3,662 
	9.0%


Të ardhurat shtesë nga akciza priten të gjenerohen nga:

· Rritja me rreth 1 miliard lekë e akcizës së të të gjithë produkteve të akcizës (me përjashtim të cigareve dhe të karburanteve të cilat janë vlerësuar veçmas). Bazuar në të dhënat e 10 mujorit, ka një rritje të dukshme mbi 20% të produkteve të akcizës, të tilla si birra, vera, kafe apo pije energjitike. 

· Të ardhura nga mirëadministrimi i lëndës së parë të cigareve  nga importuesi tek shitja me pakicë, që vlerësohet se gjeneron rreth 100 milion lekë;

· Të ardhura shtesë nga lufta ndaj informalitetit, e përkthyer në rritjen e importeve të cigareve dhe të karburanteve. Rritja e importit të cigareve me 400 ton më shumë se viti 2015, që do të gjenerojë rreth 2 miliard lekë më shumë në akcizë, ndërsa rritja e karburanteve pritet të gjenerojë rreth 922 milion lekë. 

Karburantet:

Konsumi i karburanteve në vend vlerësohet të rritet me normën e rritjes reale ekonomike prej 3.4% në vitin 2016, në krahasim me vitin 2015. Për vitin 2015, parashikohet një konsum total prej 516,121 ton karburant, nga të cilat rreth 474,923 ton karburant janë në import dhe 41,199 ton karburant janë prodhim vendi. Për vitin 2016 vlerësohet 3,4% më shumë,  533,669 ton karburant dhe supozohet se e gjithë kjo sasi karburanti do të importohet, dhe nuk do të ketë prodhim vendas. Pra, të gjithë taksat e aplikueshme mbi karburantin janë të ardhura që vilen nga administrata doganore.

Cigaret:

Ministria e Financave në bashkëpunim me administratën doganore, vlerëson se për vitin 2016, importet e cigareve në vend do të jenë rreth 3000 ton, pra rreth 400 ton cigare më shumë.  Vlerësimi për këtë rritje të importeve të cigareve vjen për arsye:

· Masat e ndërmarra nga qeveria në luftën ndaj informalitet kanë një shtyllë të rëndësishme koordinimin e punës së administratës doganore me institucionet e tjera në vend për të mirëadministruar akcizën e cigares, sidomos prodhimin vendas.

· Pjesë e paketës Fiskale 2016 do të jetë mosrritja e akcizës së cigares për vitin 2016. Sipas kalendarit të rritjes të parashikuar në ligjin e akcizës, rritja e nivelit të akcizës së cigareve, solli edhe efektet e rënies së të ardhurave nga akciza e cigareve. 

Të ardhurat shtesë nga rritjet e importeve të këtyre dy grupprodukteve kryesore do të gjenerojnë edhe të ardhurat shtesë jo vetëm për akcizën, pro edhe për dy taksa të tjera, taksën doganore dhe TVSH, si më poshtë.

· 2 miliard lekë akcizë dhe 622 milion lek TVSH më shumë se viti 2015 nga zhdoganimi  400 ton cigare më shumë;

· 1,87 miliard lek më shumë TVSH dhe 911 milion lekë më shumë akcizë  se viti 2015, nga rritja e konsumit të karburanteve me 3,4% më shumë se viti 2015, si dhe për arsye se konsumi total i karburanteve do të varet nga importi për vitin 2016 sepse në parashikim është supozuar se rafineria vendase nuk do të punojë.

· Rreth 95 milion lek më shumë të ardhura nga taksa doganore nga importimi i 3,000 ton cigare

· Rreth 590 milion lek më shumë nga të ardhurat nga taksa e qarkullimit dhe karbonit, që janë të përfshira tek parashikimi i zërit “Taksa nacionale dhe të tjera”.

Tatimi mbi fitimin

Të ardhurat nga tatimi mbi fitimin priten të jenë 24,3 miliard lek ose 6,9% më shumë se viti 2015.

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Tatimi mbi fitimin
	22,741 
	0 
	0 
	773 
	0 
	800 
	24,314 
	1,573 
	6.9%


Përpos rritjes reale ekonomike prej 3,4% tek tatimi mbi fitimin janë shtuar të ardhurat prej 800 milion lek, të ardhura të munguara të janar 2015 si rezultat i efektit të futjes së sistemit  të ri të IT,  që ndikoi tek tatimi mbi fitimin.

Të ardhurat nga tatimi mbi të ardhurat personale

Të ardhurat nga tatimi mbi të ardhurat personale pritet të jenë rreth 32 miliard lekë ose 6,6% më shumë se viti 2015.

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Tatimi mbi të ardhurat personale
	30,091 
	0 
	0 
	752 
	0 
	1,230 
	32,073 
	1,982 
	6.6%


Përpos rritjes prej 2.5% mbi vitin 2015, në të ardhura janë parashikuar edhe efekti “janar 2015. Në janar 2015 tatimet në burim u paguan me 10% për llogari të muajit dhjetor 2014. 

Taksa nacionale dhe të tjera

Të ardhurat nga taksa nacionale vlerësohen rreth 37,2 miliard lekë ose rreth 2 miliard lekë më shumë se pritshmëria  e vitit 2015, ose 5,8% më shumë.

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Taksa Nacionale dhe të tjera
	35,182 
	1,049
	400
	0
	588
	0
	37,219
	2,037 
	5.8%


Burimi i të ardhurave për këtë zë do të jetë masat e politikës fiskale dhe mirëadministrimi.

Rreth 1,4 miliard lek vjen nga masat e paketës fiskale dhe 580 milion lek janë taksa qarkullimi dhe taksa karboni, si rezultat i rritjes së importeve të karburanteve. Efektet e paketës fiskale të përfshira në këtë zë janë:

· Rritja e masës së primit nga 3% në 10%, me efekt rreth 700 milion lekë;

· Vendosja e një taksë regjistrimi në masën 70 mijë lekë për çdo makinë luksose që regjitrohet në emër të një personi, si dhe një taksë vjetore prej 21 mijë lekë për makinat luksoze me cilindratë mbi 3000 cm3, me efekt rreth 349 milion lekë.

Të ardhura nga mirëadministrimi, vlerësuar në shumën rreth 400 milion lekë, të cilat do të vijnë si rezultat i mirëadministrimit të renTës minerale për mineralet jometalike. Ky mirëadministrim do të vijë nga zëvendësimi i sistemit aktual të taksës së rentës minerale mbi mineralet jometalike  në taksë fikse për ton apo m3, me efekt rreth 400 milion lekë;

Të ardhura nga Taksa doganore

Të ardhurat nga taksa doganore  vlerësohen të jenë rreth 6 miliard lekë, ose 187 milion lekë më shumë se viti 2015 ( 3,2%  rritje).

	Emërtimi
	Buxheti 2015
	Draft Buxheti 2016
	Dif Buxhet 2016/2015
	% e rritjes 2016/2015

	Tatime dhe dogana
	Vlerësim Buxheti 2015
	Politika fiskale dhe te tjera
	Mirëadministrimi
	Kuadri makro
	Informaliteti
	Të tjera
	Totali
	
	

	Taksa Doganore
	5,849 
	0 
	0 
	88 
	99 
	0 
	6,036 
	187 
	3.2%


Ndikim në këtë zë kanë të ardhurat shtesë nga rritja e importeve të cigareve, për të cilat zbatohet taksa doganore prej 10% si dhe rritja e importeve.

Të ardhurat e pushtetit vendor
Të ardhurat e pushtetit vendor vlerësohen në masën rreth 13 miliard lekë, 3,5% më shumë se pritshmëria për vitin 2015, (ose 439 milion lekë më shumë).

	Emërtimi
	Buxheti zyrtar 2015
	Draft Buxheti 2016
	% e rritjes 2016/2015
	Dif.2016/2015

	Të ardhura të pushtetit vendor
	12,563
	13,002
	3.5%
	439 

	taksa mbi pasurinë
	7,066
	7,476
	5.8%
	410 

	Taksa lokale
	4,017
	5,260
	30.9%
	1,243 

	Tatami i thjeshtuar mbi biznesin e vogel
	1,480
	266
	-82.0%
	(1,214)


Të ardhurat shtesë  do të gjenerohen nga:

Taksa e pasurisë:

Taksa e pasurisë do të rritet me 5.8% në krahasim me pritshmërinë e vitit 2015. Kjo rritje vjen si rezultat i rritjes me 7% të të ardhurave nga përmirësimi administrativ. Përqindja e rritjes është bazuar me mesataren e rritjes së kësaj takse për një periudhë disa vjeçare;

· Gjithashtu, rreth 180 milion lekë të ardhura shtesë priten të vijnë nga vendosja e taksës së pasurisë mbi truallin. 

Taksa mbi biznesin e vogël

Taksa mbi biznesin e vogël do të ulet me minus82% në krahasim me vitin 2015.Arsyeja e uljes së vlerësimit me ulje të të ardhurave të pushtetit vendor lidhen me bërjen zero të taksës së tatimit të thjeshtuar mbi fitimin e biznesit të vogël për rreth 70 mijë biznese dhe ulja me 33% e tatimit mbi fitimin për rreth 2300 biznese. Kjo politikë fiskale, me efekt nga data 1 janar 2016, është në linjë me programin e qeverisë për lehtësimin e barrës fiskale për biznesn e vogël. Efekti negativ në të ardhura vlerësohet të jetë rreth minus 1,3 miliard lekë nga ky zerim apo ulje. 

Taksa vendore

Të ardhurat nga taksat vendore të pushtetit vendor janë vlerësuar me rreth 30,9% më shumë në krahasim me pritshmërinë e vitit 2015. Burimi i rrritjes do të jenë mirëadministrimi i taksave të veta të pushtetit vendor me rreth 10% si rezultat i përmirësimit administrativ i organeve të qeverisjes vendore, prej menaxhimit të ri  dhe strukturës së re territoriale.
Të ardhurat nga Fondet Speciale

Të ardhurat nga kontributet e sigurimeve shoqërore dhe shëndetësore vlerësohen në masën rreth 79 miliard lekë, ose 12,7% më shumë në krahasim me pritshëmrinë për vitin 2015 ose 8,9 miliard lekë më shumë.

	Emërtimi
	Vlerësim Buxheti 2015
	Buxhet 2016
	% e rritjes 2016/2015
	Dif.2016/2015

	Fondet speciale
	70,090 
	79,000 
	12.7%
	8,910 

	Kontributet shoqërore
	60,717 
	68,271 
	12.4%
	7,554 

	Kontributet shëndetësore
	9,373 
	10,730 
	14.5%
	1,357 


Gjenerimi i të ardhurave shtesë për kontributet do të vijnë nga disa faktorë bazë:

· Lufta ndaj informalitetit, e cila ka nisur në shtator dhe  me rezultatet e deritanishme tregohet qartësisht se është rritur baza e tatueshme e kontribuesve në skemë me mbi 70 mijë të rinj.  Referuar të dhënave të administratës tatimore, sipas të cilave janë mbi 30 mijë biznese në skemë, në llogaritjen e të ardhurave shtesë janë llogaritur që kontributet paguhen nga “të vetpunësuar” janë rreth 30 mijë punonjës dhe pjesa tjetër paguan kontribute si “ i punësuar”. Llogaritjet e të ardhurave shtesë në buxhetin e shtetit nga kontributetet e të punësuarve të rinj është bazuar në pagën minimale prej 22 mijë lekë në muaj, për të qënë sa më konservator në parashikim.Për këtë arsye, dheduke konsideruar që reforma kundër informaliteti do të ketë një ndikimi më konkret në periudhën afatmesme për sa i përket pagesës së kontributeve sipas pagës reale, në vlerësimet e mësipërme për tatimin mbi të ardhurat personale nuk janë marrë në konsideratë të ardhura shtesë nga punësimet e reja. 

· Paketa fiskale 2016, në bazë të së cilës do të ndryshojë baza e llogaritjes së kontributeve të sigurimeve shoqërore dhe shëndetësore që duhet të paguajnë profesionet e lira, të tilla si avokat; përkthyes, përmbarues; noter, inxhinier, dentist, doktor, vlerësues pasurish. Bazuar në llogaritjet e rreth 5000 profesionistëve të lirë në rang vendi, vlerësohet se të ardhurat shtesë që do të paguhen për kontributet e sigurimeve shoqërore dhe shëndetësore, në bazë të  pagës maksimale për efeket të pagimit të kontributeve, do të jetë  rreth 1,1 miliard lekë.

· Përpos të ardhurave shtesë nga lufata ndaj informalitetit si dhe paketa fiskale 2016, në llogaritje është përfshirë edhe rritja me 3% e kontributeve si rezultat i rritjes ekonomike.

Supozimet e marra në parashikimin e të ardhuarave për vitin 2016

· Rritja ekonomike 3.4%;

· Inflacioni 2.9%;

· Mos ulje e mëtejshme e çmimeve ndërkombëtare të karburanteve;

· Mos ulje e mëtejshme e importeve të energjisë elektrike;

· Përpunimi vendas i hidrokarbureve gjatë vitit 2016 në nivele të ulëta (në rast të kundërt, do të kemi më pak të ardhura nga TVSH në import).

· Hidrocentralet vendase private do të vazhdojnë të jenë me teprica kreditore TVSH (me përjashtim të ASHTA);

· Normat e interesit mbeten sikurse janë në vitin 2015.

Të ardhura shtesë që mund të gjenerohen gjatë vitit 2016 por që nuk janë marrë në konsideratë në llogaritje:

· Ndryshimet e bëra së fundmi në ligjin e  procedurave tatimore përcaktojnë një gjobë prej 15% të vlerës së këstit paraprak të tatimit mbi fitimin, në rast se nuk paguhet në afat. Kjo masë pritet të gjenerojë të ardhura shtesë por që nuk janë faktorizuar;

· Të ardhura shtesë nga dividendi, priten të paguhen më shumë gjatë vitit 2016 për arsye se në vitin 2015  të ardhurat nga diviendi ishin më pak se të pritshme për arsyse të parapagimit të tyre në dhjetor. Llogaritjet nuk janë marrë për arsye se të ardhurat nga dividendi varet nga vendimmarrja e një kompanie nëse do të shpërndajë dividend apo do të riinvestojë;

3.2 SHPENZIMET 

Totali i shpenzimeve publike për vitin 2016 është planifikuar të arrijë 452.1 miliardë lekë ose rreth 29.5% e PBB nga 456.4 miliardë lekë që kanë qenë në Aktin Normativ 2015
.
Shpenzimet e personelit - Për vitin 2016 reforma e administratës publike do të fokusohet në rritjen e vazhdueshme të efiçencës dhe performancës së administratës qendrore, e cila do të arrihet nëpërmjet ristrukturimeve të institucioneve ekzistuese. Numri i punonjësve për vitin 2016 arrin në 81.350 punonjës, duke reflektuar transferimin e disa funksioneve nga qeverisja qendrore në atë vendore. 

Shpenzimet për interesa janë bazuar në fluksin e huamarrjes së brendshme dhe të huaj, si dhe në nivelin e parashikuar të normës së interesit. Për pasojë, shpenzimet për këtë zë parashikohen në nivelin 43 miliardë lekë ose 2.8 për qind të PBB, duke mbajtur të njëjtin nivel si përqindje ndaj PBB me AN 2015.

Shpenzimet operative dhe të mirëmbajtjes për qeverisjen qendrore për vitin 2016 (pa përfshirë shpenzimet që realizohen nga institucione publike, që kanë si burim financimi të ardhurat jashtë limitit), janë parashikuar në masën 38.7 miliardë lekë ose rreth 2.5% për qind të PBB-së. 

Shpenzimet e buxhetit vendor për vitin 2016 janë parashikuar në masën 48 miliardë lekë ose 3.1% e PBB-së. Në këtë zë është përllogaritur rritja e transfertës së pakushtëzuar për njësitë vendore, së bashku me Fondin e Zhvillimit te Rajoneve dhe financimi i funksioneve te reja qe transferohen ne qeverisjen vendore. Shpenzimet e buxhetit vendor janë 19% më të larta se ato të vitit 2015. Në këtë rritje të shpenzimeve krahas rritjes se financimeve nga buxheti, ndikon edhe rritja e të ardhurave nga taksat dhe tarifat vendore në masën 439 milionë lekë, krahasuar me AN 2015. Në buxhetin e vitit 2016, është bërë një formule e re për shpërndarjen e transfertës së pakushtëzuar për njësitë e qeverisjes vendore, e cila siguron më shumë barazi, drejtësi dhe parashikueshmeri për qeverisjen vendore. Disa nga elementet e formulës janë:

· Të dhënat për popullsinë janë harmonizuar midis të dhënave të regjistrit të gjendjes civile dhe censusit. 

· Siperfaqja e komunave është zëvendësuar me dendësinë e popullsisë së bashkive të reja. 

· Ekualizimi është llogaritur mbi taksat e ndara duke synuar që të jetë sa më objektiv në financimin e njësive më të ardhura të ulta dhe inkurajimin e atyre  të cilat performojnë mirë në mbledhjen e të ardhurave.

Buxheti vendor i vitit 2016 është buxheti i fillimit të zbatimit të reformës së re administrativo-territoriale. 

Shpenzimet e fondeve speciale. Këtu përfshihen shpenzimet totale për fondet e sigurimeve shoqërore, shëndetësore dhe kompensimin në vlerë të ish-pronarëve, të cilat kapin një vlerë prej 152.6 miliardë lekë. 

Niveli i shpenzimeve për Skemën e Sigurimeve Shoqërore për vitin 2016, parashikohet në masën 113.3 miliardë lekë ose 7.4% e PBB, nga e cila për politikën e rritjes së pensioneve është parashikuar një fond prej 1.17 miliardë lekë.

Ndërsa, shpenzimet e Skemës së Sigurimeve të Kujdesit Shëndetësor për vitin 2016 janë parashikuar në masën 36.2 miliardë lekë ose 2.4% e PBB. 

Së fundi, shpenzimet për Fondin e Kompensimit në vlerë të Pronarëve, parashikohet në total në masën prej 3 miliardë lekë ose 0.2% e PBB.
Shpenzime të tjera sociale. Këtu përfshihen fondet për pagesën e papunësisë, aftësisë së kufizuar, ndihmës ekonomike dhe dëmshpërblimin e ish-të përndjekurve politikë.

· Shpenzimet për pagesën e papunësisë parashikohen në të njëjtin nivel sikurse dhe vitet e kaluara, në masën 1 miliardë lekë. 

· Shpenzimet për pagesën e ndihmës ekonomike dhe aftësisë së kufizuar parashikohen në nivelin 20.5 miliardë lekë. 
· Për ish-të përndjekurit është parashikuar një fond prej 2 miliardë lekë ose 0.1% e PBB. 

· Së fundi, duke filluar nga buxheti 2016 e në vijim, fondi i parashikuar si kompensim për shtresat në nevojë në mbështetje të politikave në sektorin e energjisë, do të jetë respektivisht pjesë e buxhetit të ISSH dhe zërit buxhetor të “Ndihmës ekonomike”, pranë Ministrisë së Mirëqenies Sociale dhe Rinisë. Kjo, me qëllim reflektimin e poltikës së lartpërmendur të iniciiuar në 2015, e cila tashmë do të vijojë t’u bashkangjitet përfitimeve të tjera sociale të shtresave në nevojë.
Shpenzimet për subvencione janë parashikuar në masën 1.6 miliardë lekë, kryesisht për të mbuluar një pjesë të shpenzimeve të veprimtarisë hekurudhore dhe atë të ujësjellësave, subvencionimin e librit për një kategori të caktuar të nxënësve, veprimtarinë e shërbimeve qeveritare, etj. Njëkohësisht, qysh prej vitit 2015, në buxhetin e Ministrisë së Mirëqenies Sociale dhe Rinisë në këtë zë, përfshihet edhe fondi në mbështetje të industrisë Fasone.

Niveli i fondit rezervë të Këshillit të Ministrave dhe Kontigjencës për ruajtjen e deficitit për vitin 2016, parashikohet të jetë në masën 3 miliardë lekë, përkatësisht 1 miliardë lekë fond rezervë i Këshillit të Ministrave dhe 2 miliardë lekë fond kontigjence për ruajtjen e defiçitit.
Investimet Publike. Për vitin 2016 investimet publike janë planifikuar në masën 5.0% e PBB ose 75.5 miliardë lekë (duke përfshirë këtu dhe Fondin e Zhvillimit Rajonal prej 10.05 miliardë lekë, si dhe mbështetjen buxhetore për Sektorin e Energjisë prej 5 miliardë lekë). Në planifikimin e investimeve për vitin 2016 janë mbajtur në konsideratë detyrimet kontraktuale për projektet e investimeve me financim të huaj dhe të brendshëm të trashëguara nga viti 2013 dhe më parë. Ashtu si në 2014 dhe 2015, do të ketë përparësi shmangia e detyrimeve të reja dhe mbartja e tyre në vitet e ardhshme, si dhe minimizimi i detyrimeve kontraktuale për projektet në proces zbatimi, duke u fokusuar me përparësi në financimin e projekteve në vazhdim. Për planifikimin e investimeve janë ndjekur kriteret e mëposhtme:

· Prioritetet e integrimit europian;

· Prioritetet e Programit të Qeverisë për periudhën 2013 – 2017;

· Mbështetja me kosto lokale dhe TVSH për projektet me financim të huaj;

· Projektet në vazhdim.

Për vitin 2016 janë planifikuar 30.9 miliardë lekë financim i brendshëm dhe 28.4 miliardë lekë financim i huaj, dhe ka një rritje të kërkesës për financim të brendshëm në raport me kërkesën për financim të huaj. Për sa i takon strukturës së investimeve në raport me statusin e projekteve të programuara për financim, vlerësohet se rreth 84,9% e vlerës së investimeve gjithsej të planifikuar për vitin 2016 shkon për financimin e projekteve në vazhdim. Sipas burimit të financimit, vlerësohet se rreth 87% e planit të investimeve me financim të brendshëm është parashikuar për financimin e projekteve në vazhdim dhe vetëm 13% e investimeve për financimin e projekteve të reja. Një situatë të ngjashme kemi edhe për financimin e huaj, ku vlerësohet se rreth 83,8% e planit të investimeve për vitin 2016 shkon për financimin e projekteve në vazhdim. 
Projektbuxhetit për vitin 2016 konsiderohet shumë realist si për objektivat që parashikohet të mbështesë ashtu dhe për inputet që pritet të japë në rritjen ekonomike për vitin 2016. Ky skenar përfshin disa shtesa në planin e financimit të brendshëm dhe disa pakësime në planin e financimit të huaj me qëllim sigurimin e një përshtatjeje më të mirë të objektivave të programeve me financimin e tyre si dhe një përshtatje më të mirë të shpërndarjes së financimeve sipas prioriteteve të qeverisë. Me qëllim minimizimin e efekteve të ndryshimeve në tavanin e financimit për vitin 2016, por edhe për akomodimin e nevojave për financim të brendshëm, janë bërë edhe rialokime ndërmjet planit të financimit të huaj dhe planit të financimit të brendshëm. Ndryshimet (pakësimet) në planin e financimit të huaj nuk afektojnë ecurinë dhe disbursimet e pritshme të projekteve me financim të huaj gjatë vitit 2016. Shtesat në planin e financimit të brendshëm janë bërë bazuar kryesisht në problematikat e konstatuara gjatë fazës së dytëtë konsultimit të PBA, por edhe në problematika të bëra prezent më pas nga ministritë dhe institucionet buxhetore. Shtesat kane synuar një financim sa me adekuat të projekteve në përputhje me objektivat e ministrive dhe institucioneve për vitin 2016. Me përparësi janë financuar kërkesat shtesë për TVSH, Takse doganore dhe kosto lokale për mbeshtetjen e projekteve me financim të huaj, si dhe financimi i projekteve në vazhim.
Financimi i sektorëve prioritarë të ekonomisë për vitin 2016 paraqitet si vijon:
Sektori i energjisë

Projektbuxheti i vitit 2016 në sektorin e energjisë parashikon një financim total prej 2.3 miliardë lekë. Ky buxhet synon të sjellë një sërë risish ku përfshihen garantimi për një furnizim të sigurt të ekonomisë me burime energjetike dhe krijimin e kushteve të përshtatshme për nxitjen e zhvillimit të tregut të energjisë elektrike, të gazit natyror për të siguruar një zhvillim të shpejtë dhe të qëndrueshëm ekonomik e social të vendit; përdorimin e burimeve të rinovueshme të energjisë; rritjen e eficencës së energjisë; mbrojtjen e mjedisit dhe përdorimin eficent të burimeve natyrore tokësore dhe nëntokësore; Studime e projekte të rëndësishme në fushën e Gjeoshkencave; Mbikëqyrje dhe Monitorim minerar, të ujërave nëntokësore e terrenit, parandalimit të rrezikut minerar, mbylljes së objekteve minerare e gjeologjike, mbrojtjen dhe rehabilitimin e mjedisit në zonat minerare; Rehabilitimi apo demolimi i objekteve dhe sipërfaqeve të ndërmarrjeve dhe shoqërive industriale, për t’i përshtatur në zona, clastera apo parqe industrial; do të garantohet një mbyllje e sigurtë e objekteve minerare dhe konservim real i burimeve që mund të rihapen dhe likuidimi i aseteve të ndërmarrjeve të mbyllura. 

Sektori i shëndetësisë
Projektbuxheti i vitit 2016 për shëndetësinë parashikon një financim total prej 2.3 miliardë lekë financim të brendshëm dhe të huaj. Bashkë me konsolidimin e arritjeve të rëndësishme të financuara gjatë vitit 2015 përfshirë promocionin, parandalimin, diagnostikimin, kurimin e sëmundshmërisë,buxheti i vitit 2016 do të synojë realizimin e disa objektivave të rëndësishëm të qeverisë drejt realizimit tësfidës për  t’u rikthyer qytetarëve besimin e humbur tek shërbimi shëndetësor, duke iu siguruar atyre mbrojtjen e merituar përmes një sistemi shëndetësor me mbulim universal dhe duke u krijuar profesionistëve kushtet e nevojshme për të shërbyer me cilësi. Ky sektor prioritar do t’i realizojë këto objektiva me anë të disa investimeve siç janë:Konsolidimi i Programit të Kontrollit Bazë për grupmoshat 40-65 vjeç; Përmirësimit të thellë në shërbimin e urgjencave mjekesore, në përgjigje të nevojave të popullatës për këtë shërbim; Funksionimi për herë të parë gjatë gjithë vitit shërbimi i urgjencës mjekësore 24/7 për sëmundjet kardiake dhe ato vaskulare-cerebrale; Partneriteti publik – privat do të bëjë të mundur që të kemi një përmirësim të ndjeshëm të shërbimit të kirurgjisë në të gjithë vendin me një instrumentar modern, të bollshëm dhe të larmishëm si dhe shërbim cilësor sterilizimi; Partneriteti publik – privat do të bëjë të mundur, të kemi shërbim të hemodializës për herë të parë në spitalet rajonalë nëVlorë, Korcë, Lezhë si dhe rinovim të pajisjeve të hemodializës në spitalet rajonalë në Elbasan dhe Shkodër; Përdorimi i zgjeruar i teknollogjisë së informacionit dhe komunikimit. 

Sektori i bujqësisë

Projekt buxheti i vitit 2016 për sektorin e bujqësisë parashikon një financim në masën 5.2 miliardë lekë. Ky buxhet do të synojë zgjerimin dhe përmirësimin e efektivitetit të skemave të mbështetjes së fermerëve, përmirësimin e infrastrukturës së ujitjes dhe kullimit, si edhe formalizimin e sektorit të peshkimit. Më konkretisht synohet të bëhet Rajonizimi i prodhimit bujqësor dhe blegtoral mbi bazën e potencialeve specifike sipas rajoneve, duke sjellë për pasojë rritjen e efektivitetit të mbështetjes financiare. Në vitin 2016 do të mbështeten financiarisht afërsisht 12,000 fermerë me skema financimi që synojnë nxitjen e prodhimit bujqësor e blegtoral vendas, si dhe lehtësimin e daljes në treg (kostoja totale 2  miliardë lekë); do të bëhet stimulimi i përdorimit të teknologjive të zhvilluara dhe inovacionit në sektor; rritja e konkurrueshmërisë të prodhimit dhe agro-përpunimit në vend; Krijimi i kushteve favorizuese për rritjen e sigurisë ushqimore dhe rritjen e standarteve të tregtimit në sektorin e peshkimit; Administrim i qëndrueshem i burimeve ujore te gjalla duke respektuar mjedisin, kontrollin e vazhdueshëm për peshkim të ndërgjegjshëm; Heqja e barrierave tarifore për inputet bujqësore dhe lëndët e para të prodhimit bujqësor dhe industrial. Buxheti i 2016 për Infrastrukturën e Ujitje Kullim do të sigurojë Rritjetë sipërfaqes së ujitshme me 90. 000 ha dhe garantimine funksionalitetit të skemave ujitëse edhe në 120.000 ha të tjerë si edhe do të sigurojëpërmirësim të gjendjes së kullimit me 270 000 ha deri në 2017.

Sektori i arsimit dhe sporteve 


Projekt buxheti i vitit 2016 për sektorin e arsimit dhe sporteve arrin në masën 3.5 miliardë lekë. Ky buxhet siguron vazhdimësinë e veprimtarisë dhe reformave të nisura në të gjithë komponentet e sistemit arsimor sipas nënndarjeve të mëposhtmë: 

Arsimi Parauniversitar
· Sigurohen financimpër 51 objekte arsimore (shkolla/kopshte) të financuar nga Fondi i Zhvillimit të Rajoneve 2014-2015, ku përfitojnë rreth 15.000 nxënës dhe 1.000 mësues, me rreth 1.5 miliardë lekë. 
· Sigurohet financimi për ndërhyrje të reja në infrastrukturën e objekteve shkollore  në arsimin para universitar; (rreth 30 objekte shkollore shkolla/kopshte, me rreth 114 klasa/laboratorë mësimorë, ku do të përfitojnë rreth 2.500–3.000 nxënës dhe 200 punonjës mësimorë), me rreth 500 milione leke
· Sigurohen pajisjet me mobilje për ndërtimet e reja dhe  rehabilitimet, laboratorët shkencorë (kimi, fizikë, biologjidhe kabinete informatike) duke  përfituar rreth 120-150 objekte shkollore, 750-800 klasa/laboratorë mësimorë si dhe rreth 20,000 nxënës dhe 1,200 punonjës mësimorëme rreth 150 milion lekë. 

· Sigurohen laboratorë shkencorë (kimi, fizikë, biologji) për rreth 45-50 laboratorë/klasa mësimore, duke përfituar rreth 1,000-1,500 nxënës dhe punonjës mësimorë, me rreth 70 milione lekë.

· Vijon financimi i platformës e-learning,  në kuadër të projektit me Qeverinë Austriake si dhe pajisja me 40 laboratorë kompiuterikë për nxënësit e klasave të 10-11-12, në arsimin e mesëm të përgjithshëm, duke përfituar drejtpërdrejtë rreth 15.000 nxënës dhe 1,200 punonjës mësimorë të këtij programi, me reth 340 milionë lekë nga të cilat 250 milionë lekë janë financim i huaj.
Arsimi i lartë dhe kërkimi shkencor

· Vijon financimi në arsimin e lartë i kontratave në vazhdim në Universitetin Aleksandër Moisiu Durrës dhe Universitetin Politeknik të Tiranës si dhe ndërhyrjet në rreth 180 klasa/kabinete/laboratorë ku përfitues do të jenë rreth 5,300 -5,500 studentë që ndjekin studimet në tre ciklet e studimeve si dhe punonjës kërkimorë shkencorë, të brendshëm dhe të jashtëm të IAL-ve publike me rreth 200 milionë lekë.
· Sigurohet financimi me kosto lokale dhe TVSH për blerjen e platformës së shërbimeve elektronike “për krijimin dhe funksionimin e Qendrës Ndëruniversitare e Shërbimeve të Rrjetit Telematik (granti i Qeverise Italiane), ku parashikohet të përfitojnë rreth 140,000 studentë në 13 universitetet publike me 220 milionë lekë nga të cilat 160 milionë janë financim i huaj. 
Programi i Sportit

· Vijon rindërtimi i Stadiumit Loro Boriçi Shkodër si dhe mbështetja financiare nga MAS për federatën shqiptare të futbollit, ku përfitues të drejtpërdrejtë janë 16.000 sportistë e sportashës, si dhe rreth 150.000 banorë të Bashkisë Shkodër 

· Vijon ndërtimi i Parkut Olimpik të Tiranës, me rreth 200 milionë lekë, ndërtimi/rehabilitimi i rreth 20 terrene sportive/palestra të mbyllura në shkollat e arsimit bazë dhe të mesëm, pjesë e projekteve ndertimore të infrastrukturës shkollore në arsimin parauniversitar, me rreth 200 milion lekë. 
Sektori i punëve të brendshme

Projekt buxhetipër vitin 2016 për sektorin e punëve të brendshme është parashikuar ne shumën          2.2 miliardë lekë. Projekt buxheti për vitin 2016, garanton mbështetjetë strukturave të Ministrisë së Punëve të Brendshme ku në mënyrë të veçantë mund të përmendim: Mbështetjen e strukturave të Policisë së Shtetit për ushtrimin e funksioneve të saj për ruajtjen e rendit dhe sigurisë publike, nëpërmjetfinancimit dhe përfundimit të sistemit të monitorimit me kamera për patrullat e Policisë; blerjene mjeteve dhe pajisjeve speciale për strukturat e policisë së rendit dhe policisë kriminale; financimin e projekteve të rëndësishme të Policisë Shkencore; blerje armatimi për strukturat e policisë; përfundimit të rikonstruksionit të komisariateve të Reneas dhe Forcave të Ndërhyrjes së Shpejtë. Gjithashtu projekt buxheti i vitit 2016 parashikon përmirësimine shërbimit të Gjendjes Civile nëpërmjet financimit të projekteve të rëndësishme ku në mënyrë të veçantë mund të përmendim Projektin “Për ndërtimin e një sistemi funksional adresash”, nëpërmjet të cilit arrihet përfitimi primar i lidhjes së çdo shtetasi me një adresë unike, që do të thotë se do të kemi informacion për vendbanimin  e shtetasve brenda dhe jashtë territorit;Planifikim më të mirë të territorit; Mundësi për gjenerimin e statistikave për banesat dhe popullsinë; Evidentimin e çdo pasurie të çdo shtetasi; Identifikimi dhe regjistrimi i pronave të paluajtshme; Efiçencë në mbledhjen e të ardhurave;Sistemi Bankar - Evidentimi i të dhënave të pasurive dhe klientëve, për dhënien e kredive;Sistemi Gjygjësor - Identifikimi i adresës unike të çdo shtetasi; Sistemi  Arsimor - Sigurimi i identifikimit të adresës së çdo fëmije për të ndjekur arsimin e detyrueshëm, etj. 

Sektori i kulturës 

Viti 2016 parashikon një financim të konsiderueshëm edhe për sektorin e kulturës me një buxhet total prej 642 milionë lekë, sektor ky i nën-financuar në të kaluarën. Me projekt-buxhetin e vitit 2016 parashikohet financimi i disa projekteve prioritare siç janë: Qendra Kombëtare Kulturore “Skena e Re”; Rikonstruksioni i Teatrit Andon Zako Cajupi; Rikonstruksioni i Teatrit tëMigjenit Shkodër; Muzeu “Gjethit”; Rikonstruksioni “Ndërhyrje rehabilituese në nënçatinë e Kinostudio Shqipëria e Re”; Sistemim i qendrës kombëtare të fëmijëve brenda godinës Kinostudio Shqipëria e Re; Bashkfinancim me IPA- projekti Apollonia. 

3.1 DEFIÇITI BUXHETOR

Deficiti buxhetor për vitin 2016 parashikohet të ulet në nivelin 2.2% të PBB nga 4.1% e PBB që ishte planifikuar në Aktin Normativ 2015. Kjo ulje e ndjeshme, sikurse përmendet edhe mësipër, i atribuohet angazhimit të fortë të Qeverisë për të reduktuar nivelin e borxhit publik në periudhën afatmesme dhe afatgjatë. Financimi i tij do të realizohet kryesisht nëpërmjet huamarrjes së brendshme me rreth 1.4% të PBB, krahasuar me atë të huaj në rreth 0.8% të PBB. 
3.4 VEPRIMTARITË POTHUAJSE FISKALE

Garancitë shtetërore - Stoku i borxhit të garantuar në 30.09.2015 arrin në rreth 57 miliardë lekë ose 3.96% e PBB. Garancitë e lëshuara në tregun e brendshëm përfaqësojnë 53.7% të stokut të garancive gjithsej ose 30,6 miliardë lekë, ndërsa garancitë e lëshuara kundrejt kreditorëve të huaj zënë 46.3% të stokut të garancive ose 26,43 miliardë lekë. Sipas sektorëve ekonomik, 84.8% e garancive janë për sektorin e energjisë, 7.5% për furnizimin me ujë, 2.5% për transportin, etj.

I gjithë borxhi i brëndshëm i garantuar është për sektorin energjitik. Huamarrës është KESH sh.a., ndërkohe që kreditorët e brendshëm janë katër banka vendase, ku vendin kryesor e mban RZB, me 70.14% të shumës, e ndjekur nga ISP Bank me 17%, BKT me 10.13% dhe Societe Generale me 2.73%. Borxhi i jashtëm i garantuar mbulon sektorë të ndryshëm, por edhe këtu energjia është sektori kryesor. Ndër kreditorët e huaj, përmendim KfW me 24% të shumës së garancive të huaja, BERZH me 20.4%, BEI me 18.1%, Artigiancassa (Itali) me 15.2%, etj. Stoku i garancive të brendshme ka ardhur në rritje nga një vit në tjetrin, si rezultat i nevojave të KESH sh.a për financim. Ndërkohë stoku i garancive të huaja, ka ardhur në ulje, si rezultat i i faktit se pjesa më e madhe e kredive kanë përfunduar së disbursuari dha janë në fazën e shlyerjes. Nga 25 kredi të huaja të garantuara, vetëm 5 janë në fazë disbursimi, 2 prej të cilave janë nënshkruar gjatë këtij viti. Në tabelën e mëposhtme jepet lista e garancive të dhëna nga Qeveria:

[image: image3.emf]I. Garanci te brendshme

Huamarresi Kreditori Projekti

Data e nenshkrimit

Shuma  Monedha

Stoku me 30.09.2015

KESH Raiffeisen Bank Kredi KESH 27.08.2008 4,980.00                         Leke 4,980.00                     

BKT Kredi KESH 20.12.2011 1,500.00                         Leke 1,500.00                     

BKT Kredi KESH 28.12.2011 1,600.00                         Leke 1,600.00                     

Raiffeisen Bank Kredi KESH 16.10.2012 5,610.00                         Leke 5,610.00                     

Raiffeisen Bank Kredi KESH 19.11.2012 1,390.00                         Leke 1,390.00                     

IntesaSanPaolo Kredi KESH 14.01.2013 4,200.00                         Leke 4,200.00                     

IntesaSanPaolo Kredi KESH 03.03.2014 1,000.00                         Leke 1,000.00                     

Societe Generale Kredi KESH 10.02.2014 836.34                            Leke 836.34                        

Raiffeisen Bank Kredi KESH 20.11.2014 4,878.65                         Leke 4,878.65                     

Raiffeisen Bank Kredi KESH 05.02.2015 4,599.87                         Leke 4,599.87                     

II. Garanci te huaja

ATK KfW, Gjermani Ndihme ne Mallra II 11.05.1992 3,579,043.17                  EUR 2,033,919.07              

KfW, Gjermani Ndihme ne Mallra III 11.05.1992 2,556,459.41                  EUR 1,453,091.42              

KfW, Gjermani Ndihme ne Mallra IV 04.01.1993 3,067,751.29                  EUR 1,789,521.53              

KfW, Gjermani Sektori Bujqesor Privat I 08.09.1993 3,967,381.11                  EUR 2,408,254.70              

DPUK/NUK Tirane Artigiancassa, Itali Ujesjellesi i Tiranes I 10.02.1995 6,713,939.68                  EUR 3,218,540.81              

Artigiancassa, Itali Furnizimi me Uje i Tiranes II 18.03.1996 11,362,051.78                EUR 6,312,250.98              

Artigiancassa, Itali Rehabilitimi i Rrjetit Hidrik te Tiranes 11.05.2000 27,475,507.03                EUR 16,708,850.89            

Artigiancassa, Itali Rehabilitimi i Rrjetit Hidrik te Tiranes II 11.05.2000 3,511,394.94                  EUR 3,511,394.94              

NUK Kruje KFW, Gjermani Ujesjelles-Kanalizime Kruje 26.03.1998 1,073,712.95                  EUR 823,179.87                 

Hekurudha Durres Artigiancassa, Itali Rehab. i Hekurudhes Tir-Durres 08.05.1995 3,098,741.39                  EUR 1,549,370.69              

KESH OECF Hidrocentrali mbi Lumin Drin 28.11.1995 1,681,000,000.00           JPY 840,500,000.00          

OST EBRD Nenstacioni i Transmetimit te Energjise 10.10.2006 16,000,000.00                EUR 8,136,066.85              

KfW Projekti i eficences ne energji 30.06.2015 40,000,000.00                EUR -                              

KESH, OST OECF Transmetim, Shperndarje e Energjise 19.12.1996 3,072,399,526.00           JPY 1,723,528,000.00       

EIB Transmetim, Shperndarje e Energjise 30.10.2001 30,000,000.00                EUR 17,192,307.75            

EBRD TEC-i Vlore 09.07.2004 40,000,000.00                EUR 14,983,394.71            

EIB TEC-i Vlore 06.12.2004 40,000,000.00                EUR 29,386,043.98            

KFW Linja e Transmetimit 400 KV Tirane-Podgorice II 18.11.2004 35,000,000.00                EUR 14,000,000.00            

Exim Bank of Korea Elektrifikimi i Zonave Rurale 20.10.2004 28,983,819,060.00         KRW 28,259,205,000.00     

KFW Linja e Transmetimit 400 KV Tirane-Podgorice I 18.11.2004 3,488,140.49                  EUR 3,430,655.53              

Porti i Durrësit EBRD Porti i Durresit 16.05.2007 14,000,000.00                EUR 6,783,482.65              

RTSH

Deutsche Bank Frankfurt

Radio Televizioni Shqiptar 06.11.2015 20,064,590.55                EUR -                              

ALBTELEKOM Artigiancassa, Itali Albtelekom 02.10.1995 6,808,760.84                  EUR 3,404,380.87              

Tirana Airport Partners EBRD Rruga Tirane -Rinas 23.03.2005 9,000,000.00                  EUR 3,375,001.55              

Banka e Shqiperise Republika Greke Mbeshtetje per Bilancin e Pagesave 24.02.1998 8,804,108.58                  EUR 8,804,108.58              


3.1 BUXHETI VENDOR 2016
Reforma administrativo-territoriale një mundësi për thellimin e decentralizimit dhe fuqizimit të qeverisjes vendore 
Viti 2016 shënon një moment historik të decentralizimit dhe të autonomisë së pushtetit vendor, në zbatim të reformës administrativo–territoriale. Qeveria miratoi një reformë historike të konsolidimit administrativ-territorial duke ulur numrin e njësive të qeverisjes vendore (NjQV) nga 373 të vogla dhe tejet të fragmentuara në 61 bashki më të mëdha. Objektivat kryesore të kësaj reforme janë:

· Fuqizimi i qeverisjes vendore dhe i procesit të decentralizimit,

· Rritje e efikasitetit të  vetë qeverisjes vendore,

· Rritje e autonomisë financiare dhe funksionale, 

· Përmirësimi i eficiencës dhe efektivitetit të administratës publike në nivel vendor e qëndror, 

· Përmirësimi i cilësisë së shërbimeve publike vendore dhe inkurajimi i një zhvillimi socio-ekonomik më të balancuar.  

Reforma e ndarjes së re administrativo-territoriale e miratuar në vitin 2014, e cila ka filluar të zbatohet pas zgjedhjeve të qershorit të vitit 2015, është pasuar nga: i) miratimi nga Kuvendi i Shqipërisë i ligjit për njësitë administrative, ii) miratimi nga Qeveria i projektligjit për vetëqeverisjen vendore, si dhe ii) një formulë e re për transfertën e pakushtëzuar për pushtetin vendor. Kjo reformë dhe ky kuadër ligjor kanë si objektiv kryesor, modernizimin e funksionimit të pushtetit vendor. Me këto reforma synohet: i) thellimi i demokratizimit të qeverisjes; ii) rritja e eficiencës në ofrimin e shërbimeve për qytetarët; iii) krijimi i kushteve për zhvillimin ekonomik lokal, si dhe iv) reduktimi i pabarazive dhe krijimi i kushteve të domosdoshme për zhvillimin e qëndrueshëm. Në terma të tjerë, krijimi i njësive më të mëdha vendore, mundëson ofrimin e shërbimeve publike në mënyrë më eficiente, siguron një përdorim më të mirë të burimeve financiare dhe një përfaqësim më të madh të qytetarit në vendimmarrje. Me këtë reformë, është eliminuar problemi madhor i fragmentizimit tepër të lartë të vendit, i cili përveçse nuk reflektonte lëvizjet demografike të dy dekadave të fundit, dhe rrjedhimisht edhe nevojat reale për shërbime dhe shpenzime, shoqërohej gjithashtu në një fragmentizim të skajshëm të resurseve financiare dhe kapaciteteve administrative. 

Buxheti i vitit 2016 për njësitë e qeverisjes vendore, garanton një ndarje më të drejtë dhe transparente të financave për njësitë e qeverisjes vendore dhe siguron kalimin efektiv dhe eficient të kompetencave dhe përgjegjësive të reja për funksionet e reja të cilat u transferohen bashkive. Më konkretisht, funksionet e reja të cilat transferohen tek bashkitë janë: 

· Personeli edukativ dhe mbështetës në arsimin parashkollor, 

· Personeli mbështetës i arsimit parauniversitar, 

· Rrugët rurale rajonale, 

· Shërbimi i mbrojtjes nga zjarri, 

· Shërbimi pyjor, 

· Ujitja dhe kullimi, 

· Drejtoritë e bujqësisë, dhe 

· Ofrimi i shërbimeve sociale. 

Funksionet e reja të qeverisjes vendore do të forcojnë rolin e bashkive në zhvillimin e qëndrueshëm vendor. Shumë nga funksionet të cilat janë decentralizuar, aktualisht kryhen nga institucione qendrore, të cilat në fakt kanë një shpërndarje gjeografike-administrative jo të rregullt në territor. Me qëllim kryerjen e analizave dhe monitorimeve të nevojshme të këtyre funksioneve, për vitin 2016 dhe në dy vitet pasardhëse buxhetore, ato do të financohen nëpërmjet transfertave specifike të përcaktuara individualisht për çdo njësi të qeverisjes vendore, për çdo funksion të transferuar. Kalimi i këtyre funksioneve së bashku me burimet e financimeve përkatëse do ketë një efekt pozitiv në buxhetin vendor për shumën rreth 7.5 miliardë lekë, kjo sa 68 përqind e transfertës së pakushtëzuar e vitit 2015. Në një aneks të veçantë të ligjit të buxhetit të vitit 2016 janë paracaktuar masat e nevojshme, rolet dhe detyrat përkatëse për kryerjen e këtyre funksioneve. 

Një formulë e re që mundëson, barazi, objektivitet, drejtësi dhe më shumë parashikueshmeri

Në buxhetin e vitit 2016, janë bërë përmirësime cilësore në ndarjen e transfertës së pakushtëzuar për njësitë e qeverisje vendore. Për realizimin e kësaj është hartuar një formule e re e ndarjes së transfertës së pakushtëzuar. Në këtë formulë janë vendosur kritere që do të garantojnë funksionimin normal të të gjitha njësive të qeverisjes vendore, duke reflektuar njëkohësisht nevojat për shpenzime dhe kapacitetet e tyre fiskale. Njësitë e qeverisjes vendore, kanë vuajtur historikisht pamjaftueshmërinë e financimeve. Problemi i keqfinancimit nuk mund të zgjidhet nga çfarëdo përfitimi në eficiencë që vjen nga konsolidimi territorial. Përmirësimi i situatës financiare të qeverisjes vendore është një proces, i cili me kohë, do të kërkojë përdorimin e një sërë instrumentesh të ndryshme për të rritur të ardhurat vendore. Por rritja e shumës së transfertës është mënyra më e mirë dhe më e shpejtë e fillimit të këtij procesi. Në vitin 2016, shuma e transfertës së pakushtëzuar e shpërndarë me anë të formulës u rrit nga 12.5 miliardë lekë në 2014 ose rreth 5 për qind e totalit të të ardhurave nga tatimet dhe doganat (TATD), në 14.3 miliardë lekë ose 5.5 për qind e TATD, duke marrë në konsideratë vetëm funksionet ekzistuese të NJQV-ve. 


Nëpërmjet formulës së re është synuar që mekanizmi i shpërndarjes së transfertës së pakushtëzuar të përshtatet dhe të jetë në funksion të reformës administrativo-territoriale. Formula dhe skema e re e financimit synon rritjen e parashikueshmërisë së fondeve nga njësitë e qeverisjes vendore, objektivitetin dhe rritjen e transparencës në ndarjen e fondeve për pushtetit vendor. 

Në formulën e viteve të kaluara, janë përdorur të dhënat e popullsisë nga regjistri i gjendjes civile (RGJC) për ndarjen e transfertës së pakushtëzuar. Kjo ka rezultuar problematike, sepse ndërkohë që të dhënat nga RGJC paraqesin NJQV-në e origjinës për të gjithë banorët e regjistruar, ato nuk japin informacione se ku banojnë realisht qytetarët, d.m.th., në vendin e tyre të lindjes, në ndonjë qytet tjetër apo ndoshta edhe jashtë vendit. Si rezultat, në nivel kombëtar ka një diferencë të theksuar prej rreth 50 për qind midis numrit të qytetarëve të regjistruar nga RGJC dhe numrit të qytetarëve sipas regjistrimit të Censusit në vitin 2011. Diferencat mes shifrave të numrit të popullsisë të regjistruar në RGJC për një pjesë të mirë të NJQV-ve janë edhe më dramatike, duke variuar nga 15 për qind deri në 545 për qind më shumë sesa të dhënat e Censusit. Përdorimi i të dhënave të RGJC-së për ndarjen e transfertës së pakushtëzuar u jepte më shumë fonde atyre NJQV-ve që kishin një përqindje më të lartë të qytetarëve të tyre që faktikisht jetojnë jashtë vendit (apo në qytete të tjera) dhe më pak atyre NJQV-ve të dhënat e të cilave nga RGJC janë më afër shifrave të Censusit. Një gjë e tillë sjell pabarazi dhe mungesë efikasiteti, sepse burimet e kufizuara financiare publike shkojnë për ato NJQV që ofrojnë shërbime për qytetarë që nuk banojnë në Shqipëri (apo që jetojnë në NJQV të tjera) në kurriz të atyre NJQV-ve që duhet të ofrojnë këto shërbime për qytetarë që faktikisht jetojnë aty. Për të përmirësuar barazinë dhe efikasitetin e sistemit, të dhënat e popullsisë për ndarjen e transfertës, në formulën e transfertës së vitit 2016 janë bazuar kryesisht tek të dhënat e Censusit 2011, sepse këto të dhëna evidentojnë më mirë “shtetasit rezidentë efektivë”, të cilët përbëjnë edhe treguesin më të mirë të nevojave të NJQV-ve për shpenzime. Para reformës administrative-territoriale, 373 NJQV-të e vendit ndaheshin në komuna dhe bashki. Rreth 70 për qind e transfertës së pakushtëzuar ndahej sipas popullsisë (duke përdorur të dhënat nga RGJC) për të gjitha NJQV-të. Pjesa e mbetur prej 30 për qind ndahej në gjysmë, ku 15 për qind shkonte për komunat në bazë të sipërfaqes së tyre dhe 15 për qind për bashkitë në bazë të numrit të popullsisë, me përjashtimin e rëndësishëm të Bashkisë së Tiranës. Konsolidimi i NJQV-ve ka eliminuar diferencimin ligjor mes komunave dhe bashkive. Gjithashtu, reforma ka bërë që numri i popullsisë dhe sipërfaqja e pjesës më të madhe të NJQV-ve të jenë shumë më të ngjashme se më parë. Për rrjedhojë, është e pamundur por edhe e padëshirueshme përdorimi i mëtejshëm i sistemit aktual të sipërfaqes së komunave dhe popullsisë së bashkive për ndarjen e transfertës, e sidomos fondeve shtesë për disa kategori të caktuara të NJQV-ve. Megjithatë, është e rëndësishme që t’u ofrohet më shumë mbështetje NJQV-ve që kanë kosto më të mëdha në ofrimin e shërbimeve si rrjedhojë e një dispersioni të lartë të vendbanimeve. Për më tej, nuk ka arsye përse nevojat për shpenzime të Bashkisë Tiranë të konsiderohen si më të vogla sesa nevojat të NJQV-ve të tjera (edhe pse ka arsye që kryeqyteti duhet të vazhdojë të kontribuojë në komponentin e ekualizimit horizontal të transfertës së pakushtëzuar). Për këtë arsye, rreth 10-20 për qind e transfertës është ndarë për ato NJQV me një dendësi të popullsisë nën mesataren kombëtare dhe në komponentin e nevojave në formulë, Bashkia Tiranë të trajtohet njësoj si NJQV-të e tjera. Duke qenë se ka një korrelacion të madh mes dendësisë së ulët të popullsisë dhe zonave malore, përdorimi i këtij koeficienti bën të mundur të eliminohen koeficientet e veçantë të sistemit aktual për NJQV-të që ndodhen në zona malore dhe “financiarisht në nevojë”. Formula aktuale e shpërndarjes së transfertës së pakushtëzuar përfshin dispozita që rishpërndajnë fonde nga NJQV-të me nivele të larta të të ardhurave të veta drejt atyre që kanë nivele më të ulëta. Në parim, ky lloj ekualizimi horizontal i të ardhurave është krejtësisht i saktë. Por që një sistem i tillë të funksionojë duhen informacione të sakta për bazën e tatueshme – vlerën totale të asaj që tatohet në çdo NJQV– për të gjitha të ardhurat e veta që përdoren për ekualizim. Kjo për arsye se, pa një informacion të tillë është e pamundur të përcaktohet nëse të ardhurat nga taksat në fjalë përfaqësojnë me të vërtetë atë që mund të mbledhë njësia vendore – duke pasur parasysh pasurinë e komunitetit të saj – apo vullnetin e saj për mbledhjen e taksave. Për rrjedhojë, sistemi rrezikon të krijojë disincentiva për mbledhjen e të ardhurave, sepse NJQV-të mund të zgjedhin të mos e marrin seriozisht mbledhjen e taksave dhe gjithsesi, të marrin fonde shtesë nga komponenti i ekualizimit të formulës. Në pjesën më të madhe të vendeve në zhvillim, është e vështirë që qeveria qendrore të përcaktojë bazën e taksueshme për të ardhurat e veta vendore (p.sh., vlera totale e pasurisë që i nënshtrohet taksës së pronës). Për rrjedhojë, në shumë nga këto vende ekualizimi duhet të kufizohet tek taksat që ndahen me NJQV-të, por që këto të fundit nuk i mbledhin vetë. Vitet e fundit, sistemi i ekualizimit të të ardhurave ka ecur në këtë drejtim, por janë konstatuar edhe probleme. Kjo sepse reformimi i taksës vendore të biznesit të vogël (TBV) – e ardhura më e rëndësishme në sistemin e ekualizimit– është transformuar nga një taksë e administruar nga pushtetit vendorë në një taksë që mblidhet nga administrata tatimore qendrore. Pikërisht këto reforma sollën luhajte në të ardhurat vendore nga kjo taksë, duke ndikuar kështu në sistemin e ekualizimit, i cili bazohet tashmë në tatimin e thjeshtuar mbi fitimin e biznesit të vogël, të zvogëluar, dhe në taksën kombëtare të automjeteve. Në këto kushte struktura bazë e sistemit aktual të ekualizimit është ruajtur, por rregullat që përcaktojnë funksionimin e tij janë më të qarta sepse  ekualizimi bazohet vetëm në taksat e ndara. Po ashtu, taksa e kalimit të pronësisë së pasurive të paluajtshme të shitura nga personat juridike do të përfshihet në sistem si taksë e ndarë. 

Qarqet si niveli i dytë i qeverisjes vendore kanë marrë gjatë viteve të fundit rreth 9 për qind të totalit të transfertës së pakushtëzuar. Reforma administrativo-territoriale nuk i konsolidoi qarqet dhe nuk u është kaluar ndonjë funksion shtesë. Përkundrazi, përgjegjësia për rrugët rurale rajonale kaloi tek bashkitë e reja. Në këto kushte në buxhetin e vitit 2016 shuma e transfertes se pakushtëzuar për qarqet nga 9 për qind ulet në rreth  3.4 për qind. Një formulë si ajo për bashkitë e bazuar tek shpërndarja për frymë (në bazë të numrit të “rezidentëve efektivë”) me përshtatje për dendësinë e ulët të popullsisë është përdorur për të ndarë fondet për qarqet duke replikuar disi sistemin e mëparshëm që ishte më i ndërlikuar. 
Për të siguruar të zgjedhurit e rinj vendorë se këto tendenca rënëse dhe paqëndrueshmëria e transfertës së pakushtëzuar, do të zëvendësohen nga qëndrueshmëria dhe stabiliteti, shuma e transfertës së pakushtëzuar do të përcaktohet në ligj si përqindje ndaj totalit të të ardhurave nga tatimet dhe doganat të vitit të mëparshëm dhe do të rishihet rregullisht në rritje, me kalimin e funksioneve të reja tek NJQV-të. 

Të ardhurat nga taksat dhe tarifat vendore parashikohet të jenë rreth 3 për qind më të larta se ato të vitit 2015 ose 439 milionë lekë  më shumë se një vit më parë. 

Fondi i Zhvillimit të Rajoneve, merr rëndësi akoma më të madhe në buxhetin e vitit 2016. Objektivat madhore të qeverisë për zbatimin e ndarjes administrative-territoriale dhe për rilindjen e qyteteve dhe të qendrave të tjera zhvillimore, gjejnë mbështetjen e plotë në skemën e financimit të investimeve nëpërmjet Fondit të Zhvillimit të Rajoneve. Për vitin 2016, Fondi për Zhvillimin e Rajoneve (FZHR) do të shndërrohet në një mekanizëm financiar që do të mbështesë politikën e re kombëtare të zhvillimit rajonal, për të patur rajone konkurruese, me një zhvillim të qëndrueshëm ekonomik, social e mjedisor. Kjo qasje shkon në drejtimin e krijimit të rajoneve ekonomike të vendit, me qëllim që ky nivel të jetë promotori i zhvillimit të vendit dhe njëkohësisht të jetë struktura bazë e aplikimit në institucionet financiare të Bashkimit Evropian. Reforma e re territoriale si dhe shkuarja drejt rajonalizimit me rajone ekonomike, eliminon përfundimisht fragmentimin e fondeve për investime dhe shërbime publike si dhe hedh themelet e një zhvillimi të qëndrueshëm. Ky objektiv i buxhetit të vitit 2016 ndryshon nga ai i plotësimit të nevojave bazë për infrastrukturë, si edhe e copëzimit në projekte të vogla dhe pa impakt zhvillimi, që është zbatuar më parë, dhe orientohet drejt mbështetjes për projekte që gjenerojnë zhvillimin ekonomik të rajoneve, duke marrë në konsideratë burimet dhe potencialet e komuniteteve rajonale, si dhe planet e programet zhvillimore në nivel vendor, rajonal e kombëtar; që ofrojnë asistencë për agjentët zhvillimorë, të interesuar për të hartuar e zbatuar projekte që mbështeten nga burime komplementare financimi (publike dhe/ose private); që mbështeten mbi partneritete ndërvendore e ndër-rajonale me natyrë komerciale, që i japin vlerë financimit dhe sigurojnë kthim të investimit. 

Buxheti vendor i vitit 2016, me tërë komponentët e tij (transfertë e pakushtëzuar, transfertat specifike, Fondi për Zhvillimin e Rajoneve, renta minerare dhe të ardhurat e veta) është rreth 19 përqind më i lartë se sa ai i vitit 2015, ndërkohë që shpenzimet e buxhetit të shtetit nuk kanë pësuar ndonjë rritje të konsiderueshme. Gjithashtu, buxheti vendor për vitin 2016 do të jetë 3.1 për qind e PBB-së dhe krahasuar me vitin 2013 është rritur me 1.1 për qind të PBB-së, ndërkohë që për periudhën 2006-2013 ishte rritur nga 0.1 deri në 0.4 për qind e PBB-së. Rritja e buxhetit vendor me 19 përqind më shumë se sa rritja e buxhetit të shtetit dhe rritja e konsiderueshme ndaj PBB-së, tregon rëndësinë dhe vlerësimin që ky buxhet i kushton decentralizmit dhe zbatimit të reformës administrativo-territoriale.

Objektivat kryesore për vitin 2016:

· Konsolidimi dhe rritja e të ardhurave vendore për garantimin e qëndrueshmërisë së zbatimit të reformës së decentralizimit;

· Përmirësimi i vazhdueshëm i skemës së financimit te funksioneve të veta të qeverisjes vendore nëpërmjet një formule e cila merr në konsideratë nevojat reale për shpenzime të njësive si dhe kapacitetin e tyre fiskal për të gjeneruar të ardhura; 

· Sigurimi i kalimit së decentralizimit efektiv të përgjegjësive dhe financave për funksionet e reja të cilat i transferohen njësive të qeverisjes vendore,

· Rritja e kapacitetit të të ardhurave vendore të NJQV-ve për të përmbushur nevojat financiare për ofrimin e më shumë shërbimeve;

· Taksa e pasurisë si burimi kryesor potencial i taksave vendore në vitet që do të vijnë do t’i nënshtrohet një reforme të thellë fiskale (krijimi i kadastrës fiskale, taksimi edhe i tokës truall, përveç taksës mbi tokën bujqësore dhe ndërtesat). Kjo masë në një periudhë afatmesme do të tre dhe katër fishojë të ardhurat nga taksa mbi pasurinë;

· Forcimi i sistemit të administrimit të financave publike në nivel vendor. Përmirësimi i menaxhimit financiar në nivel vendor; 

· Rritja e peshës së shpenzimeve për investime, në buxhetin vendor krahasuar me shpenzimet administrative; 

· Nëpërmjet përdorimit të mekanizmave financiare për shpërndarjen e subvencioneve, do ndikohet në rritjen e përformancës së menaxhimit të shoqërive anonime dhe ndërmarrjeve të ujësjellës-kanalizimeve në varësi të njësive të qeverisjes vendore; 

· Reforma e decentralizimit fiskal do të përqendrohet në saktësimin e marrëdhënieve fiskale midis pushtetit qendror dhe atij vendor. Kjo do të realizohet nëpërmjet hartimit dhe miratimit të projektligjit për financat vendore, i cili do të përcaktojë:

· procedurën e hartimit dhe zbatimit të buxhetit vendor,

· skemën e financimit të transfertës së pakushtëzuar për pushtetin vendor,

· burimet kryesore të të ardhurave të veta për njësitë e qeverisjes vendore, dhe kompetencat e taksimit, huamarrjes etj. 

· rregullat dhe procedurat e kontabilitetit, auditit të brendshëm dhe të jashtëm,

· instrumentet e nevojshme për shtimin e transparencës dhe llogaridhënies, etj.;

· Promovimi i zhvillimit të qëndrueshëm në nivel vendor dhe rajonal, nëpërmjet financimeve infrastrukturore nga Fondi i Zhvillimit të Rajoneve;

· Vazhdimi i bashkëpunimit të ngushtë me donatorët që asistojnë pushtetin vendor në drejtim të decentralizimit fiskal dhe modernizimit të financave vendore.

4. POLITIKAT SEKTORIALE 
ARSIMI: 

Buxheti i vitit 2016 synon përmirësimin e cilësisë së mësimdhënies dhe mësim nxënies në të gjitha nivelet, përmes përmirësimit të infrastrukturës, kurrikulave, teknologjisë dhe aftësive të arsimtarëve/pedagogëve.
Arsimi Para-Universitar (përfshirë atë parashkollor)

· Viti 2016 do të vijojë të jetë viti i përmirësimit të niveleve arsimore të sistemit parauniversitar (parashkollor, 9-vjeçar dhe i mesëm i lartë), si edhe të kushteve të shkollimit dhe standardeve të të nxënit, për rreth 386.561 nxënës të arsimit bazë dhe 107.417 të arsimit të mesëm. Njëkohësisht:

· Për nivelin e arsimit parashkollor, do të vijojë hartimi dhe pilotimi i standardeve të zhvillimit dhe të nxënies për moshat përkatëse (3-6 vjeç) dhe, mbi këtë bazë, do të hartohet kurrikula e re e arsimit parashkollor (planet, programet, mjetet didaktike gjegjëse etj.) në shërbim të rreth 72.910 fëmijëve.

· Për tri nivelet e arsimit parauniversitar, do të hartohet kurrikula e re dhe do vijojë pilotimi i saj në vitet II, VII dhe X.

· Me përparësi do të trajtohet infrastruktura shkollore. Sigurohet financimi i kontratave të punimeve në infrastrukturë në 51 objekte arsimore (shkolla/kopshte) të financuar nga Fondi i Zhvillimit të Rajoneve 2014-2015;

· Sigurohet financimi për ndërhyrje të reja në infrastrukturën e objekteve shkollore  në arsimin para universitar; (rreth 30 objekte shkollore shkolla/kopshte, me rreth 114 klasa/laboratorë mësimorë, ku do të përfitojnë rreth 2500 - 3000 nxënës dhe 200 punonjës mësimorë.

· Përmirësimet në infrastrukturë përfshijnë pajisjet, bazën e nevojshme materiale dhe mjetet didaktike, shtimin e kabineteve dhe laboratorëve shkencorë, ofrimin e shërbimit të internetit në 1350 shkolla, zbatimin e platformës e-learning, në kuadër të sigurimit të kredisë me terma të butë nga Qeverinë Austriake, si dhe do të vijojëprojekti i pajisjes me tableta të nxënësve të kl. X-XI-XII të arsimit të mesëm të përgjithshëm mundësuar nga kredia me qeverinë austriake.

· Krijimin e qendrave të këshillimit të karrierës në zbatim të programit të qeverisë në çdo shkollë.

· Shtresat sociale në nevojë dhe kategoritë e veçanta do të mbështeten edhe me shërbimin e transportit falas për rreth 32.000 nxënës dhe 12.000 mësues. 

· Do të rimbursohen shpenzimet e blerjes së teksteve shkollore për rreth 100 mijë nxënës, do të pajisjen me tekste falas fëmijët e minoritetit dhe ata të diasporës, si dhe do të trajtohen me bursa 3500 nxënës përfshirë kategoritë e personave me aftësi të kufizuara dhe nxënësit që vijnë nga familjet në nevojë. Buxheti 2016, mundëson edhe përmbushjen e  angazhimit të programit  Qeverisës, ku fëmija, i treti në radhë, përfiton tekste falas.

· Do të mbulohet shtrirja e shërbimit psiko social ne shkolla sipas normativave nevojave të çdo DAR/ZA dhe normativave të reja për numër nxënësish..

· Konsolidimi i Shkollës si Qendër Komunitare përmes  veprimtarive dhe materialeve te reja per zbatimin cilësor te saj.

· Mbështetjen e zbatimit të planit të veprimeve për “Hartimin e profilit gjuhësor për Shqipërinë” 

· Mbështetja për integrimin e romëve dhe egjiptianëve 2015-2020 në vijim te implementimit te draft-planit kombëtar 

Arsimi i Lartë

· Viti 2016, do të jetë viti i implementimit të reformës sënisur në këtë sektor, duke plotësuar  kuadrin nënligjor dhe atë rregullator; 

· do të ngrihen Agjensitë ligj zbatuese të implementimit të skemës së  financimit të IAL-ve publike dhe kredisë studentore dhe do të reformohen agjensitë ekzistuese në përputhje me kuadrin e ri ligjor;

· Do të mbështetet me fonde buxhetore përmirësimi dhe zgjerimi i infrastrukturës së IAL-ve publike duke vijuar financimin e kontratave në vazhdim në IAL-të publike si dhe ndërhyrjet në rreth 180 klasa/kabinete/laboratorë ku përfitues do të jenë rreth 5,300 -5,500 studentë që ndjekin studimet në tre ciklet e studimeve si dhe punonjës kërkimorë shkencorë, të brendshëm dhe të jashtëm të IAL-ve publike

· Fokus të posaçëm do të ketë përmirësimi i cilësisë së IAL-ve, duke vijuar monitorimin e zbatimit të ligjshmërisë së tyre, si dhe duke forcuar kontrollin për përmbushjen e standardeve të akreditimit.

· Do të trajtohen me bursa rreth 7.500-8.000 studentë dhe garantohet akomodimi i studentëve në “Shoqëritë e trajtimit të studentëve në Tiranë dhe rrethe”, ku akomodohen rreth 10,000-12,000  studentë

· Sigurohet financimi me kosto lokale dhe TVSH për blerjen e platformës së shërbimeve elektronike “për krijimin dhe funksionimin e Qendrës Ndëruniversitare e Shërbimeve të Rrjetit Telematik (granti i Qeverise Italiane), ku parashikohet të përfitojnë rreth 140,000 studentë në 13 universitetet  publike. 

· Njëkohësisht, synim do të jetë edhe:

· Akreditimi institucional i Institucioneve të Arsimit të Lartë dhe kontraktimi i një agjencie të huaj për këtë qëllim. 

· Rritja e kapaciteteve në staf dhe infrastrukturë të IAL, si dhe i nevojave të tregut të punës, rritjen e numrit të pedagogëve me 800, rritjen e numrit të laboratorëve shkencorë dhe/ose përmirësimin dhe zgjerimin e tyre, përmirësim i infrastrukturës ekzistuese të IAL dhe ngritja e godinave të reja, rritja e aksesit ne bibliotekat dhe revistat online dhe krijimi i një rrjeti bibliotekash shkencore, si dhe hartimi i nevojave reale për këto komponentë.

· Përgatitja e regjistrit elektronik kombëtar të diplomave universitare në bashkëpunim me  RASH për të rritur transparencën dhe ulur korrupsionin, si dhe i një Data Baze kombëtare për regjistrin e studentëve, të dhënat e karrierës akademike, diplomimit, provimet e shtetit, të dhënat e stafit akademik, etj

Kërkimi shkencor 

· Do të mbështetet pjesëmarrja e Shqipërisë në programin “Horizon 2020” dhe “Erasmus+”, me një kontribut vjetor prej rreth 1.1 milion euro, duke siguruar mbështetjen e kërkuesve shqiptarë në këto projekte të rëndësishme kërkimore-shkencore.

· Do të mbështeten financiarisht studentët ekselentë që studiojnë në 15 universitetet më të mira, referuar renditjes së “Times Higher Education”. 

· Do të mbështeten punonjësit e administratës publike, të përfitojnë trajnime/kualifikime apo studime të ciklit të dytë dhe tretë në 300 universitetet më të mira të botës.

· Do të reformohet Agjensia e Kërkimit Shkencor, në përputhje me kuadrin e ri rregullator dhe ligjor të IAL-ve. 

Zhvillimi i Sportit

· Në vitin 2016, do të mbështeten me grand buxhetor Federatat Sportive Olimpike, duke synuar kualifikimin e sportistëve tanë në Lojërat Olimpike “Rio 2016”, si viti i kualifikimeve për pjesëmarrjen në Olimpiadë. 

· do të vijojëpërmirësimi i infrastrukturës sportive, duke vijuar financimin për projektin ”Tirana Olimpik Park”dhe stadiumin “Loro Boriçi” Shkodër, të cilët do të mundësojnë krijimin e mjediseve të përshtatshme dhe cilësore për ushtrimin e sporteve, veçanërisht për sportet e peshëngritjes, mundjes, artet marciale, lojërat me dorë, dhe futbollin duke i shndërruar mjediset e agjencisë ekzistuese të sportit në Qendër Kombëtare shumë funksionale .

SHËNDETËSIA:

Projektbuxheti Projektbuxheti i vitit 2016 për shëndetësinë bashkë me konsolidimin e arritjeve të rëndësishme të financuara gjatë vitit 2015 përfshirë promocionin, parandalimin, diagnostikimin, kurimin e smundshmërisëdo të synojë realizimin e disa objektivave të rëndësishëm, dhe më konkretisht:

· Viti 2016 do të jetë viti i një përmirësimi të thellë në shërbimin e urgjencave mjekesore, në pergjigje të nevojave të popullatës për këtë shërbim. Në shërbimin spitalor të të gjitha niveleve do të shtohet personel mjekësor dhe mbështetës me qëllim që rritet ndjeshëm prezenca në territor e flotës së autoambulancave si dhe të ulet ndjeshëm koha e përgjigjes për cdo thirrje për urgjencë. Ky përmirësim mbështetet me nje fond shtesë prej rreth 415 mln lekë për personel, barna e materiale mjekësore, transport. Ndërsa me investimet kapitale do të përfundojë ngritja e Qendrës së Urgjencës Kombëtare si dhe do të vihet në funksionim sistemi i komandës dhe kontrollit. Bashkë me përmirësimin e shërbimit të urgjencës në territor në vitin 2016 do të funksionojë për herë të parë shërbimi i urgjencës mjekësore 24/7 për sëmundjet kardiake dhe ato cerebrale. Ky është shërbim jetëshpëtues apo invaliditetshkurtues. Kjo arrihet në bazë të investimeve rreth 80 mln lekë të realizuara në vitin 2015 për pajisje mjekësore të reja si dhe një fondi shtesë për vitin 2016 prej rreth 150 mln lekë për shpenzime personeli, barna dhe materaile mjekësore.Vlerësohet se nga funksionimi i shërbimit të urgjencës kardiake dhe cerebrale 24/7 do të përfitojnë rreth 4000 persona.

· Në vitin 2016 do të konsolidohet funksionimi i kontrollit bazë pa pagesë për qytetarët rezidentë 40-65 vjec. Për herë të parë do të ofrohet pa pagesë vizita tek mjekui familjes për cdo person qështë rezident në Shqipëri si një element thelbësor në shtrirjen e mbulimit universal duke bërë të mundur që rreth 450 mijë vetë të gëzojnë këtë të drejtë për herë të parë. Shtrirja e zbatimit të recetës elektronike bashkë me përdorimin e nënshkrimit elektornik në të gjithë shërbimin parësor do të përmirësojë ndjeshëm cilësinë e kujdesit, do të rrisë shpejtësinë e shërbimit duke shënuar hapa konkretë në përmirësimine aksesit universal si dhe do të shmangë fenomenet abuzive që cojnë të keqpërdorim të fondeve që vihen në dispozicion të rimbursimit të barnave. Investime të rëndësishme në infrastruktureë dhe pajisje mjekësore do të behën në qendra shëndetëtsore në Tiranë, Dibër, Fier, Gjirokastër, Lushnje.

· Shërbimi spitalor do të fuqizohet me vënien në funksionim të kabineteve të reja duke siguruar që në cdo spital rajonal të kemi kabinete të kardiologjisë dhe të diabetit, të shtrijmë shërbimin e kimioterapisë dhe në Shkodër, Elbasan, Vlorë dhe Korcë. Partneriteti publik – privat do të bëjë të mundur që të kemi një përmirësim të ndjeshëm të shërbimit të kirurgjisë në të gjithë vendin me një instrumentar modern, të bollshëm dhe të larmishëm si dhe shërbim cilësor sterilizimi. Nga ky shërbim i ri do të përfitojnë rreth 50 mijë pacientë që i nënshtrohen ndërhyrjeve kirurgjikale në të gjithë spitalet e vendit. Partneriteti publik – privat do të bëjë të mundur, të kemi shërbim të hemodializës për herë të parë nëspitalet rajonalë nëVlorë, Korcë, Lezhë si dhe rinovim të pajisjeve tëhemodializës nëspitalet rajonalë nëElbasan dhe Shkodër. Janë rreth 300 pacientë që do të marrin një shërbim cilësor sa më pranë vendbanimit dhe duke evituar turnin e tretë.

· Në ndihmë të kurimit të pacientëve me sëmundje tumorale do të vihet në punë akseleratori linear qështë frut i një investimi rreth 575 milionë lekënë shërbimin universitar të onkollogjisë duke përmirësuar ndjeshëm mjekimin me radiotrapi. Vlerësohet se janë rreth 300 pacientë që do të përfitojnë për herë të parë nga kjo terapi.

· Në qendrën kombëtare të traumës do të instalohen pajisje të reja mjekësore me një vlerë rreth 840 mln lekë si dhe do të vihet në dispozicion një fond rreth 100 milionë lekë për proteza nga të cilat do të përfitojnë rreth 500 pacintë

· Shëndetësia elektronike do të zgjerohet ndjeshëm me zbatimin e projektit të dosjes elektronike, të recetës elektronike, nënshkrimit elektronik dhe prenotimit elektronik të vizitës. Këto shërbime të reja inovative do të rrisin aksesin në shërbime, do të shkurtojnë kohën e pritjes për të marrë shërbim, do të rrisin transparencën duke ndihmuar në ngushtimin  e hapësirave për korrupsion. 

BUJQËSIA:

Buxheti i vitit 2016 do të synojë zgjerimin dhe përmirësimin e efektivitetit të skemave të mbështetjes së fermerëve, përmirësimin e infrastrukturës së ujitjes dhe kullimit, si edhe formalizimi i sektorit të peshkimit. Më konkretisht synohet:

· Rajonizimi i prodhimit bujqesor dhe blegtoral mbi bazen e potencialeve specifike sipas rajoneve, duke sjellë për pasojë rritjen e efektivitetit të mbështetjes financiare.

· Do të mbështeten financiarisht afërsisht 12,000 fermerë me skema financimi që synojnë nxitjen e prodhimit bujqësor e blegtoral vendas, si dhe lehtësimin e daljes në treg (kostoja totale 2  miliardë lekë).

· Stimulimi i përdorimit të teknologjive të zhvilluara dhe inovacionit në sektor.

· Rritja e konkurrueshmërisë të prodhimit dhe agro-përpunimit në vend.

· Zbatimi rigoroz i legjislacionit në fuqi, si dhe i detyrimeve që rrjedhin nga PKZMSA për fushën e Sigurisë Ushqimore dhe Mbrojtjes së Konsumatorit.

· Krijimi i kushteve favorizuese për rritjen e sigurisë ushqimore dhe rritjen e standarteve të tregtimit në sektorin e peshkimit.

· Administrim i qëndrueshem i burimeve ujore te gjalla duke respektuar mjedisin, kontrollin e vazhdueshem per peshkim të ndergjegjshem.

· Heqja e barrierave tarifore për inputet bujqësore dhe lëndet e para të prodhimit bujqësor dhe industrial.

· Përsa i përket infrastrukturës së Ujitjes dhe Kullimit, përmirësimet kryesore do të konsistojnë në:

· Rritjen e sipërfaqes së ujitshme me 90 000 ha dhe garantimin e funksionalitetit të skemave ujitëse edhe më 120 000 ha të tjerë, deri në 2017;

· Përmirësimin e gjendjes së kullimit me 270 000 ha, deri në 2017.

DREJTËSIA:

Për vitin 2016, buxheti i parashikuar për Ministrinë e Drejtësisë, kryesisht për projekte investimesh në vazhdim, është planifikuar të përdoret si më poshtë:

· Zhvillimi dhe përmirësimi i ICMIC në vlerën 20,000,000 lekë. Qëllim i këtij projekti është gjenerimi i statistikave për Ministrinë e Drejtësisë dhe Këshillin e Lartë të Drejtësisë, si edhe rritjen e transparencës nëpërmjet regjistrimit elektronik te dosjeve gjyqesore.

· Zhvillimi dhe përmirësimi i ALBIS në vlerën 15,000,000 lekë. Qëllim i këtij projekti është gjenerimi i statistikave dhe indikatorëve globale me analiteke per Ministrinë e Drejtësisë dhe te interesuar te tjere, ne drejtim te ritjes se transparencës me publikun dhe parandalimit te akteve korruptive ne sektorin përmbarimor.

· Zhvillimi dhe përmirësimi i RNSH ne vlerë 10,000,000 leke. Qëllim i këtij projekti është gjenerimi i statistikave dhe indikatorëve globale analitike per MD dhe institucione te tjera shteterore (Drejtoria e Pergjitheshme e Parandalimit te Pastrimit te Parave, Prokuroria e Pergjitheshme, etj).

· Sistemi i mbikëqyrjes elektronike ne fushën penale ne vlerën 20,000,000 leke. Kjo nismë është menduar si një zgjidhje e cila synon të realizojë objektiva të shumëfishta. Në radhë të parë, lidhur me personat të cilëve u është dhënë qëndrimi në shtëpi si masë alternative ndaj dënimit me burgim, mbikëqyrja elektronike synon të jetë një zgjidhje e integruar brenda Shërbimit të Provës, me qëllim që të garantojë ri-integrimin e të dënuarit.

· Ndërtimi i  burgut 313 ne vlerën 252,200,000 leke që do te jete një projekt kompleks i cili do te ule mbipopullimin dhe do te sjelle përmirësim te ndjeshëm te kushteve te jetesës dhe sigurisë.

· Rikonstruksion i godinës se institutit te mjekësisë ligjore ne vlerën 53,000,000 leke

Ndër projektet e reja, përmendim: 

· Dixhitalizimi dhe lidhja online e te dënuarve, transmetimi online do ndihmoje administratën e burgjeve mbi identifikimin në kohë reale i nevojave dhe problematikave të ndryshme që përballet sot një institucion i vuajtjes së dënimit. Sot është e pamundur që shërbimi kontrollit të brendshëm të kryeje kontrolle rutine nga zyra qendrore, pra duhet me patjetër që inspektoret e shërbimit të kontrollit të brendshëm të jenë prezent në institucion. Në këtë mënyre transmetimi online na krijon lehtësira në menaxhimin e institucioneve të cilat janë në të rëndësie të vecantë. Kjo do te ndikoje dukshëm ne mirë menaxhimim dhe kontrollin me efikasitet ne kohe reale te gjithë sistemit penitenciar ne Shqipëri

· Studim Projektim per Objektin: Ndërtim i Spitalit psikiatrik për te sëmuret mendor te dënuar dhe paradënuar, Vendndodhja Mezez, Kashar, Tirane. Ofrimit të kujdesit profesional të shëndetit mendor për këtë grup shtetasish është e nevojshme për të mbrojtur të drejtat e njeriut për të gjithë. Për më tepër, ai kontribuon në zvogëlimin e numrit të veprave penale të kryera nga ana e tyre, duke përmirësuar kështu sigurinë publike. 

· Ky institucion i ri do të jetë i dobishëm në zbatimin e plotë të dispozitave të Ligjit të Shëndetit Mendor, të miratuar nga Kuvendi i Shqipërisë më prill 2012 dhe akteve nënligjore të tij. Me implementimin e këtij projekti, Shqipëria do të bëjë një hap drejt përmbushjes së kritereve themelore të përcaktuara në Opinionin e 2010  nga Komisioni Europian,  mbi aplikimin e Shqipërisë për anëtarësim në Bashkimin Evropian.

· Studim Projektim për Objektin: Ndërtim i burgut te hapur, Vendndodhja Brar. 
· Ideja e këtij projekti është që i burgosuri del nga qelia në mëngjes dhe shkon në vendin e punës së tij. Pas përfundimit të punës, ai menjëherë do të kthehet në institucion dhe të mbetet aty deri në mëngjesin tjetër, në qoftë se nuk ka leje ose pushime. Në institucion, të burgosurit mund të marrin pjesë në aktivitete të kohës së lirë, të zhvillojnë aktivitete sportive dhe të përfitojnë në trajtimin e ofruar atje. Shumicën e fundjavave i burgosuri mund t`i kalojë me familjen e tij. Të burgosurve në një burg me regjim të hapur sigurisht që do t`u duhet t`i përmbahen në mënyrë strikte rregullave të specifikuara.

ENERGJIA:

Objektivat që synon të arrijë Sektori i Energjisë gjatë vitit 2016, kanë në fokus: 

· Garantimin e një furnizimi të sigurt të ekonomisë me burime energjetike dhe krijimin e kushteve të përshtatshme për nxitjen e zhvillimit të tregut të energjise elektrike e gazit natyror, për të siguruar një zhvillim të shpejte dhe të qëndrueshëm ekonomik e social të vendit, dhe integrimin e tij në BE; 

· Përdorimin e burimeve të rinovueshme të energjisë; 

· Rritjen e efiçencës së energjisë; 

· Mbrojtjen e mjedisit dhe përdorimin efiçent të burimeve natyrore tokësore dhe nën-tokësore, 

· Zgjerimin e politikave dhe strategjive për zhvillimin e qëndrueshëm të sektorit të energjisë, në zbatim të programit dhe prioriteteve të Qeverisë 2013-2017, të detyrave të Traktatit për Krijimin e Komunitetit të Energjisë, dhe direktivave të BE që konsistojnë në plotësimin e kuadrit ligjor dhe institucional në sektorin energjetik, në përputhje me "acquis communautaire";

TRANSPORTI RRUGOR:

Gjatë vitit 2016 në këtë sektor synohet ulja ndjeshëm e aksidenteve rrugore, duke përmirësuar sinjalistikën dhe mirëmbajtjen e njollave të zeza, si dhe përfundimi i punimeve në disa akse dhe segmente rrugore kryesore. Prioritet do të jenë:

· Rritja dhe përmirësimi i sistemit të mirëmbajtjes së rrjetit rrugor kombëtar; rritjen e sigurisë së qarkullimit rrugor, duke synuar arritjen e standardeve evropiane dhe uljen e aksidenteve rrugorë, si: përmirësimin e komponentëve të sigurisë rrugore me sinjalistikë dhe përmirësimin e pikave të rrezikut.

· Shtrirja më tej të procesit të dhënies me koncesion të mirëmbajtjes rrugore (pritet që të fillojë dhënia me koncesion e shërbimit të mirëmbajtjes së autostradës Milot-Rrëshen-Morinë, me gjatësi 115 km).

· Vënien në eficiencë të rrugëve që lidhen me zonat turistike të vendit si: rrugët lidhëse me bregdetin Jug-Perëndimor (Llogara - Sarandë), Qafë Thanë – Lin – Pogradec - Tushemisht, rrugës së Valbonës (B.Curri – Margegaj – Dragobi - Valbonë), Gjinarit, Shishtavecit, etj. 

· Ndërtimin e rrugëve që lidhen me zonat kufitare, si: vazhdimi i punimeve për ndërtimin e rrugës Librazhd - Q.Studë - Ura e Çerenecit, Ersekë – Leskovik, etj.

· Mbulimi me TVSH, kosto lokale dhe i shpronësimeve të projekteve me financim të huaj. 

· Me financim të huaj do vazhdojë realizimi i punimeve në projektet ndërtimore, si me poshtë: 

· Ndërtimi By Pass-it Fier 22 km dhe By Pass-it Vlorë 29 km (financime BERZH & BEI dhe delegacioni i BE); 

· Ndërtimi i rrugës Qukës-Qafë Plloçë, 

· Ndërtimi i By Pass-i Rrogozhinës.

· Projekti i Bankës Botërore për mirëmbajtjen dhe sigurinë rrugore (Qeveria shqiptare dhe Banka Botërore kanë nënshkruar marrëveshjen e huasë prej 65.9 milionë eurosh, shumë e cila do të shkojë me qëllim mirëmbajtjen e dhe sigurinë në rrugë, që parashikon ruajtjen e aseteve rrugore, për të siguruar investimin e madh të Qeverisë shqiptare në rreth 1400 km rrugë që do të mirëmbahen me një standard të ri. Kjo hua është pjesë e një projekti që bashkëfinancohet edhe nga Qeveria Shqiptare me një vlerë prej 41.2 milionë euro. Projekti do të zbatohet nga Ministria e Transportit dhe Infrastrukturës nëpërmjet Autoritetit Rrugor Shqiptar dhe parashikohet të përfundojë më 31 Dhjetor 2021). 

· Risi është përfshirja e “Studim i fizibilitetit të autostradës Adriatiko – Joniane”, (Grant, për vitin 2016, janë parashikuar 100 milion lekë).

· Ndër projektet e reja që parashikohen të zbatohen me financim të huaj (fillimi i vitit 2016), gjatë periudhës së PBA-së është: 

· Ndërtimi i rrugës së Arbërit (dhënia me koncesion e segmentit rrugor prej 27 km).

UJËSJELLËS-KANALIZIME:

Prioritetet e MTI në sektorin e Ujesjelles-Kanalizimeve për vitin 2016, parashikojnë:
· Zgjerimin dhe përmiresimin e cilësisë së shërbimeve të furnizimit me ujë, nëpermjet mbulimit me rrjet ujësjellësi në zonat urbane 96% dhe në zonat rurale 82%.  

· Zgjerimin dhe përmirësimin e cilësisë së shërbimit të kanalizimeve, nëpermjet mbulimit me rrjet kanalizimesh në zonat urbane 87% dhe rurale 35%.  

· Rritjen e përqindjes së popullsisë të lidhur me sistemin e kanalizimeve, të pajisur me një impiant të ujrave të ndotura deri në 35%.  

· Orientimin e ndërmarrjeve të ujësjellësit drejt parimeve të kontrollit dhe rikuperimit të plote të kostove.

· Mbulimin 100% të kostos totale të operimit (KTO) me të ardhura, nga 36 sha (62% e sha-ve); 

· Reduktimin e nivelit të ujit pa të ardhura në 45%.  

· Vazhdimësinë e shërbimit të furnizimit me ujë në shkallë vendi, në 18 orë/ditë.

MBËSHTETJA E ZHVILLIMIT EKONOMIK:

Politikat buxhetore në këtë sektor, do të synojnë mbështetjen e reformave për zhvillimin ekonomik të vendit, si edhe njëkohësisht:

· Përputhjen e financimeve buxhetore me politikat ekonomike të zhvillimit, me strategjitë sektoriale për fushat e turizmit, tregtisë dhe sipërmarrjes;

· Në drejtim të zhvillimit të sipërmarrjes dhe nxitjes së investimeve, në kuadër të zbatimit të Strategjisë së Zhvillimit të Biznesit dhe Investimeve 2014-2020, politikat buxhetore do të synojnë krijimin e një klime pozitive për zhvillimin e biznesit dhe rritjen e konkurueshmërisë së SME-ve, krijimit të vendeve të reja të punes dhe krijimin e një mjedisi konkurrues për zhvillimin e investimeve. 

Nëpërmjet buxhetit të vitit 2016, MZHETS synon:

· Në fushën e Nxitjes së Biznesit:

· Nxitja e bashkëpunimit tre-palësh Qeveri-universitet-sektor privat, për mbështetjen e inovacionit dhe konkurrueshmërisë së SME-ve. 
· Mbështetja e ndërmarrjeve të vogla dhe të mesme, duke ju mundësuar atyre transferimin e drejtpërdrejt të njohurive nga ofruesit e shërbimeve si në fushën e inovacionit, marketingut, IT etj. 

· Krijimi i Fondit për mbështetjen e mbi 110 bizneseve të udhëhequra nga gratë, nëpërmjet kredive të buta, deri ne 50%; 

· Krijimi i Fondit për Start-Up për mbështetjen e rreth 300 bizneseve të reja (start up), nëpërmjet fondeve grant që menaxhohen nga AIDA. 

· Krijimi i fondit për mbështetjen e 470 bizneseve kreative, sidomos ato në fushën e artizanatit me grante. 

· Nxitjen e investimeve strategjike. Në zbatim të Ligjit  nr.55/2015 “Për Investimet strategjike në RSH”, do të krijohet një “single ëindoë” pranë AIDA-s, e cila do të presë të gjithë investitorët dhe do t’u sigurojë procedurat e asistuara dhe të veçanta në zbatim të këtij ligji.

· Thjeshtimi i procedurave për regjistrimin dhe licensimin e një biznesi, nëpërmjet krijimit të Qendrës Kombëtare të Biznesit QKB (QKR +QKL). 

· Për ndërkombëtarizimin e SME-ve:

· Si rezultat i disbursimit të fondeve të parashikuara për këtë qëllim, do të përfitojnë mbi 270 kompani me grante për rritjen e konkurrueshmërisë së tyre, duke patur mbështetjen e donatoreve në zbatimin e programeve mbështetëse dhe të kreditimit, duke mundësohet edhe rritjen e nivelit të punësimit.

· Referuar vitit bazë 2013, është parashikuar që numri i të punësuarve të këtë një rritje në vitin 2020 prej 40,7% ose 116 mijë vende të reja të krijuara në sektorin privat jo-bujqësor.

· Në fushën e Mbikëqyrjes së Tregut:

· Krijimi i një mjedisi të përgjithshëm ligjor dhe institucional që i garanton konsumatorëve mbrojtjen e shëndetit, të sigurisë dhe interesave ekonomike, përmirësimin e edukimit, informimit dhe ndërgjegjësimit, mbështetjen për një zbatim efektiv të të drejtave të tyre, me qëllim fuqizimin e konsumatorëve dhe rritjen e besimit të tyre për kryerjen e blerjeve të mallrave dhe shërbimeve në treg, duke e bërë tregun të punojë për si dhe përmirësimin e sigurisë së konsumatorëve mbështetur në një infrastrukturë efektive të cilësisë sipas praktikave më të mira evropiane. 

· Po kështu, nëpërmjet buxhetit 2016  do të ndërmerret një reformë e thellë për indikatorët  “Doing Business report” dhe do te vijojë reforma institucionale që do të zvogëlojë procedurat, kohën dhe kostot për shërbimet ndaj biznesit.

· Njëkohësisht, ngritja dhe funksionimi i Inspektoratit të Mbikëqyrjes së Tregut (ISHMT) është një politikë e re implementimi nga MZHETTS për vitin 2016 dhe në vijim. Ngritja e ISHMT është gjithashtu një nga prioritetet e Programit të Qeverisë e shprehur në Strategjinë                 për Mbrojtjen e Konsumatorëve dhe Mbikëqyrjen e Tregut 2014-2020. Krijimi dhe funksionimi i këtij Inspektorati do të sjellë një impakt të dukshëm në garantimin e sigurisë se produkteve    jo-ushqimore të vendosura në tregun shqiptar, rritjen e besimit të qytetareve për blerjen e mallrave dhe shërbimeve, eliminimin e praktikave të padrejta tregtare dhe nxitjen e konkurrencës së ndershme për operatoret ekonomike.

· Në fushën e Turizmit:

· Trajtimi i turizmit si një fushë prioritare e zhvillimit të qëndrueshëm në vend, me një qasje të integruar dhe plotësuese ndër-sektoriale, që menaxhon burimet në mënyrë të balancuar, gjeneron zhvillim ekonomik dhe garanton punësim. Dhe njëkohësisht:

· Zhvillimi i integruar i produkteve konkurruese turistike të kulturës, bregdetit, dhe natyrës/rural në destinacionet turistike kryesore, bazuar në Strategjinë e Zhvillimit të Turizmit 2014-2020. Këto produkte do të zhvillohen në 4 destinacione për turizmin e natyrës, 5 për turizmin kulturor, dhe 3 destinacione për turizmin e bregdetit.

· Rritja e cilësisë së shërbimeve turistike, reduktimi i informalitetit dhe mbrojtja e konsumatorit, nëpërmjet licencimit të bizneseve turistike, klasifikimit të  strukturave akomoduese, mbikqyrjes së veprimtarisë së tyre si dhe shqyrtimit të ankesave të konsumatorit nga Inspektoriati Shteteror i Turizmit i cili do të krijohet, bazuar në Nenin 8 të Ligjit 93/2015 “Për Turizmin”.

· Shtrirja e sezonalitetit përgjatë vitit, nëpërmjet krijimit të produkteve të reja turistike. Me qëllim që aktiviteti i bizneseve të turizmit të mos ushtrohet vetëm përgjatë sezonit veror, po ndiqen politika për të prodhuar produkte të reja turistike me shtrirje vjetore. 

· Zhvillimi i politikës së menaxhimit të integruar të destinacioneve dhe menaxhimit të integruar të Rivierës Joniane. Ky projekti parashikon të krijojë një model për zhvillimin ekonomik të zonës nëpërmjet zhvillimit të turizmit të qëndueshëm. Modeli ka fokus ndërveprimin ekonomik të zonave (fshatrave) bregdetare me zonat (fshatrat) malore të rajonit.  

· Mbrojtja, zhvillimi  dhe monitorimi i zonës turistike bregdetare

· Pajisja me kulla vrojtimi e 40 qendrave në plazhe. 

· Pajisja me sinjalistikë turistike e vijës bregdetare

· Restaurimi i qendrës së vizitorëve në Sazan 

· Pajisja me infrastukturën turistike e zonës Himarë, Borsh, Kuc etj

· Hartimi i rregullores për administrimin e hapsirave publike në vijën bregdetare.

· Rritja e aksesit në informacionin turistik për Shqipërinë

· Ngritja e 10 Pikave të  informacionit turistik.  

· Çdo person/turist, i cili zotëron një telefon cellular, do të ketë mundësinë e aksesit në informacionin turistik, për zonën në të cilën ndodhet, apo për atë zonë që dëshiron. Për realizimin e ketij aksesi do të mblidhet dhe përgatitet informacioni i nevojshëm për publikim si dhe do të mundësohet teknikisht kryerja e aplikacionit.

INTEGRIMI:

Pas marrjes së statusit të vendit kandidat, Shqipëria dhe Qeveria e saj, ndodhen para sfidave të rëndësishme, që njëkohësisht përbëjnë edhe objektivat kryesore të Ministrisë së Integrimit Evropian në vitin 2016 dhe në vazhdim, të tilla si: 

· sigurimi i hapjes së shpejtë të negociatave, 

· organizimi dhe përgatitja e këtij procesi, 

· ngritja dhe përshtatja e strukturave përgjegjëse për këtë proces, si dhe 

· vetë-koordinimi i negociatave. 

Në shërbim të arritjes së këtyre objektivave, projektbuxheti i MIE për vitin 2016 siguron vazhdimësinë e proceseve të tilla të rëndësishme si: 

· Monitorimi i zbatimit të Marrëveshjes së Stabilizim-Asociimit përmes bashkërendimit dhe koordinimit të aktivitetit nënkomiteteve të Stabilizim-Asociimit dhe Komitetit të Stabilizim-Asociimit.

· Përmirësimi i koordinimit ndërinstitucional dhe udhëheqjes metodologjike për planifikimin dhe raportimin në lidhje me procesin e anëtaresimit në BE.

· raportimi mbi progresin e arritur tek shërbimet e Komisionit Europian;

· koordinimi i takimeve të institucioneve të përbashkëta Shqipëri-Bashkimi Europian ngritur në kuadër të MSA-së; 

· Rritja e eficencës dhe aftësisë për përthithjen e fondeve të BE në Shqipëri, nëpërmjet përmirësimit të procesit të programimit dhe monitorimit të zbatimit tëprojekteve.

Për më tepër, MIE është angazhuar në shërbim të procesit të integrimit evropian të vendit edhe përmes informimit të shoqërisë civile, rinisë, botës akademike, grupeve të interesit dhe aktorëve të tjerë shoqërorë,  mbi proceset e integrimit evropian të Shqipërisë dhe njohja e tyre me fazat e ndryshme të këtij procesi.

Së fundi, hapja e negociatave, procesi i integrimit dhe anëtarësimit kërkon përafrimin e plotë të legjislacionit shqiptar me atë të Bashkimit Europian. Duke pasur parasysh përshpejtimin e arritur në këtë proces dhe pritshmërinë e mëtejshme në këtë fushë, realizimi i këtij objektivi merr një shtytje të re me projektbuxhetin e vitit 2016.

MJEDISI:

Për vitin 2016 do të synohet sigurimi dhe përmirësimi i cilësisë së jetës, në dobi të brezave të sotëm dhe të ardhshëm, nëpërmjet përmbushjes së objektivave të mëposhtëm:

· përmirësimi i cilësisë dhe reduktimiii ndotjes së ajrit, zhurmave akustike në zonat urbane;

· përmirësimii menaxhimit të integruar të mbetjeve sipas trajtimit dhe rehabilitimit të pikave të nxehta mjedisore.

· parandalimi dhe kontrolli i shkarkimeve industriale dhe rreziqeve nga aksidentet industriale nëpërmjet zbatimit të normave dhe standarteve të shkarkimeve në mjedis nga operatoret industriale; 

· përmirësimii menaxhimit të kimikateve; adaptimit ndaj ndryshimeve klimatike dhe reduktimit të gazeve me efekt serë; 

· mbrojtja dhe menaxhimi i qëndrueshëm i biodiversitetit;

· menaxhimi i integruar i Zonave tëMbrojtura, me qëllim që të ruhet trashëgimia natyrore e mjedisit.

· Menaxhimi i qëndrueshem i burimeve pyjore dhe kullosore, gjithpërfshirja e aktorëve lokalë në menaxhimin dhe zhvillimin e qëndrueshem të këtij sektori, forcimi institucional dhe ligjor.

Më konkretisht synohet:

· Shtimi i sipërfaqes pyjore nëpërmjet pyllëzimit dhe ripyllëzimit si dhe forcimi i kapaciteve për menaxhimin e qëndrueshëm dhe shumëfunksional të fondit pyjor dhe kullosor.

· Transpozimi i plote i acquis së mjedisit  brenda vitit 2020 si dhe plotësimi i infrastrukturës monitoruese deri në vitin 2020.

· Reduktimi  i ndotjes akustike me 10% në zonat kryesore urbane.

· Rritja e sasisë së mbetjeve të riciklueshme me 45% deri në fund të vitit 2018.

· Reduktimi i ndotjes nga shkarkimet industriale dhe respektimii standarteve mjedisore dhe ngritja e byrosë së kimikateve deri në fund të vitit 2016.

· Rritja e sipërfaqes së zonat e mbrojtura të cilat do të zenë  rreth 17 % të sipërfaqes së vendit dhe 4% të zonave detare dhe bregdetare brenda vitit 2018.

KULTURA:

Me buxhetin e vitit 2016, do të mundësohet rritja e gamës dhe cilësisë së fondit të trashëgimisë kulturore, si dhe do të zgjerohet numri i projekteve të shumëllojshme në kuadër të promovimit të artit dhe kulturës vendase. Më konkretisht:

· Në drejtim të Trashëgimisë Kulturore synohet ruajtjea e integruar e tërësisë së vlerave të trashëgimisë kulturore, mbrojtja dhe promovimi i saj si dëshmi e vlerave të trashëguara nga e kaluara, si shprehje e identitetit kombëtar dhe si pasuri e traditës kolektive. Në zbatim të prioriteteve të Programit të Qeverisë për këtë fushë, dhe prioriteve të Ministrisë së Kulturës të shprehura në Strategjinë Kombëtare për Zhvillim dhe Integrim, objektivat për për vitin 2016 do të jenë: 

· Muzealizimi i  godines ekzistuese per Muzeun e Gjethit 

· Restaurim Muzeu Arkeologjik Durres (muzealizimi i katit të II) 

· Restaurim Kisha e Karavastase





· Restaurim Amfiteatri i Durrësit (faza e II)


· Bashkëfinancim IPA për Parkun e Apollonisë



· Realizimi i 60 aktiviteteve të trashëgimisë kulturore jomateriale dhe diversitetit kulturor 

· Realizimi i Bienales së Venecias 

· Miratimi i ligjit te ri "Per trashegimine kulturore" 



· Inventarizimi i dixhitalizuar i elementeve dhe objekteve te trashegimise jomateriale e materiale

· Në drejtim të Artit dhe Kulturës synohet: 
· Standartizimi i mekanizmave mbështetës për fondin e krijmtarisë artistike. 
· Përmirësimi në vijimësi i infrastrukturës dhe shërbimeve në institucionet kulturore, 
· Mbështetja e gjeneratës së re të krijuesve artist duke respektuar barazine dhe integrimin gjinor, 
· Nxitja e krijmtarisë artistike kombëtare në kohë të qëndrueshme dhe afatgjatë, 
· Përfaqësimi i produkteve kulturore elitare shqiptare në aktivitetet ndërkombëtare.

· Rritja e bashkepunimeve dhe perfaqesimeve te artit dhe artisteve shqiptarë ne evenimente dhe skena nderkombetare, te tillasi:
· Kalendare te perbashket kulturor Shqiperi – Kosove

· Festivali “Balkan Trafik”, Belgjik

· Salloni Bashkekohor Shqiptar ne “Center Pompidou

· Muaji i Kultures Nderkombetare ne Rome

· Bienale Arti, Venezia

· Festivale nderkombetare Filmi, Berlinale, Euroimage

· Zhvillim te Audiencave dhe Edukim Permes Kultures, permes programeve dhe atelieve te edukimit ne Institucionet e artit.

· Mbeshtetje, akseksueshmeri per grupet vunerabel, integrim gjinor, etj

· Investime dhe ndertime te reja te skenave bashkekohore (skena e re), rikostruksione infrastukturore ne nivel qendror dhe vendor ne inst. art kultures, Teatri Kombëtar i Operas dhe Baletit, Teatri Shkoder, Teatri Korçë, etj.

FORMIMI PROFESIONAL DHE PËRKUJDESI SOCIAL:

· Gjatë 2016, synimet kryesore në këtë fushë të rëndësishme, konsistojnë tek:

· Refomimi i sistemit tё arsimit dhe formimit profesional, per te garatuar aftësi më të larta për gjithë, gjatë gjithë ciklit të jetës. Ky sistem do të rrisë aftësinë për të kontribuar në zhvillimin e aftësimit cilësor profesional të forcës së punës, ri-ortientimin e arsimit profesional drejt nevojave reale të tregut të punës, nëpermjet bashkëpunimit me bisnesin në përqasje me sistemin dual. 
· Transformimi i ofruesve të arsimit dhe formimit profesional në qendra multifunksionale, që ofrojnë kualifikim cilësor për të rinj e të rritur. 

· Pёr vitin akademik 2015-2016, parashikohet qё numri i nxёnёsve qё ndjekin arsimin e mesёm professional tё rritet me 40% mё shumё kundrejt vitit tё kaluar akademik. 

Njëkohësisht, aspekte të rëndësishme përbëjnë edhe:

· Mbёshtetja buxhetore nё fushёn e punёsimit, arsimit professional dhe pёrfshirjes sociale, duke u bazuar nё Strategjinё Kombёtare pёr Punёsim dhe Aftёsi 2015-2020.

· Zbatimi i politikave shteterore te punesimit në përputhje me kërkesat e komunitetit të biznesit dhe të forcës punëtore në vend. 

· Lufta kundёr informalitetit dhe sigurimi i mbrojtjes sё shendetit tё punёmarrёsve duke kryer sa mё shumё inspektime gjatё vitit;

· Zhvillimin e politikave dhe modeleve për ndihmën dhe shërbimet shoqërore alternative për individët dhe grupet në nevojë; 

· Ngritja e një sistemi të përshtatshëm shërbimesh sociale në Institucionet e Kujdesit Social, me standarde bashkëkohore për rehabilitimin dhe ri-integrimin në jetën normale të kategorive që trajtohen në to, si: fëmijët jetim, të moshuar të braktisur, viktima të trafikimit, si dhe fëmijët me aftësi të kufizuar, viktima të dhunës në familje.

RENDI DHE SIGURIA PUBLIKE:

Gjatë vitit 2016, do të përmirësohet ndjeshëm siguria publike, duke rritur mbështetjen për forcat policore. Me buxhetin e parashikuar për Ministrinë e Brendshme për vitin 2016, garantohet mbështetja financiare për funksionimin normal të strukturave të Policisë së Shtetit, Gardës së Republikës, Shërbimit të Gjendjes Civile, Shërbimeve të Emergjencës Civile, si dhe strukturave të tjera në varësi. Në mënyrë të veçantë, si risi të buxhetit të parashikuar për vitin 2016, mund të përmendim:

· Mbështetjen e Policisë së Shtetit, me mjete, pajisje dhe teknologji bashkëkohore, me qëllim rritjen e cilësisë së shërbimeve policore dhe qënien e saj sa më afër me qytetarët;

· Forcimi i koordinimit ndërinstitucional në luftën kundër krimit të organizuar e terrorizimit, zvogëlimi i kërcënimeve të terrorizmit nëpërmjet vlerësimit të rrezikut duke bashkëpunuar me strukturat e tjera të shtetit të angazhuara në këto fusha, duke planifikuar rritjen e shërbimeve  konvencionale.

· Rritja progresive e parametrave të rendit dhe sigurisë publike duke përafruar standardet e organizatës së policisë me BE-në, shërbimet policore te jenë për zgjidhjen e problemeve ndaj komunitetit. Kjo synohet të arrrihet brenda vitit 2018 nëpërmjet rinovimit të shërbimit të patrullimit me punonjës të moshës së re, rritjes së pjesëmarrjes femravedhe etnive të ndryshme në polici, si dhe rinovomit tëpersoneli tëshërbimeve të veçanta me punonjës që kanë arsimin e kualifikimin e duhur në fushat respektive.

· Rritja operacioneve kundër kultivimit të bimëve narkotike

· Përfundimin e disa projekteve të rëndësishme të ndërtimit dhe rikonstruksionit të ambienteve për Forcat Speciale dhe ato të Ndërhyrjes së Shpejtë;

· Rritjen e numrit të punonjësve të policisë për çdo 1000 banorë, referuar faktit se aktualisht numri i punonjësve të policisë për 1000 banorë është më i ulët se në gjithë vendet e rajonit dhe krijimin e mundësisë për funksionimin e zyrave të pritjes së qytetarëve pranë çdo drejtorie policie qarku;

· Përmirësimi i Shërbimit të Gjendjes Civile, nëpërmjet përmirësimit dhe mirëmbajtjes së Rrjetit të Regjistrit Kombëtar të Gjendjes Civile dhe Regjistrit Kombëtar të Adresave;

· Reformimin dhe ristrukturimin e Gardës së Republikës.

MBROJTJA:

Për vitin 2016, prioritet i Ministrisë së Mbrojtjes është mbështetja me burime e Forcave të Armatosura, në kuadër të pjesëmarrjes në NATO. Ky angazhim është ndërmarrë nga qeveria shqiptare dhe në samitin e Uellsit në të cilin është shprehur gadishmëria për të mbështetur me burime financiare Forcat e Armatosura në Republikën e Shqipërisë. Në këtë kuadër Ministria e Mbrojtjes do të mbështetet këtë vit me disa burime e konkretisht:

· Kalimi i Spitalit të Traumës, nga varësia e Ministrisë së Shëndetësisë në varësi të Ministrisë së Mbrojtjes.

· Kalimi i strukturave të fluturimit/transportit me helikopter, nga Ministria e Shëndetësisë dhe Ministria e Punëve të Brendshme, në sektorin/Ministrinë e Mbrojtjes.

· Mbështetje buxhetore për misione luftarake të forcave të armatosura.

Ky fuqizim i sektorit të mbrojtjes dëshmon angazhimin e qeverisë shqiptare për të respektuar nevojat për burime njerëzore e financiare të vendosura si parakusht i të qënurit anëtarë të NATO-s.Krahas kësaj me buxhetin e vitit 2016 Ministria e Mbrojtjes planifikon arritjen e objektivave të mëposhtëm:

· Rritja e kapaciteteve operacionale në kuadër të procesit të planifikimit të mbrojtjes dhe rishikimit të planifikimit të mbrojtjes.

· Mbështetje e ushtarakëve aktivë që shërbejnë në shtabe të NATO-s dhe atashe ushtarake.

· Mirëmbajtje e riparim i helikopterëve si dhe i të gjithë mjeteve të transportit.

· Blerje armatimi, municione, pajisje dhe makineri për Forcat e Armatosura si domosdoshmëri për ndërveprueshmërinë e FA me vendet aleate.

· Rikonstruksione të faciliteteve të Forcave të Armatosura për krijimin e kushteve të sigurisë në njësitë e reparteve ushtarake, modernizimin e kushteve të ruajtjes së armatimeve etj.

· NATINADS dhe ASBE, sigurimi i fondeve për mbështetjen e survejimit ajror, me synim mbështetjen e projekteve të financuara pjesërisht nga NATO.

POLITIKA E JASHTME:

Gjatë vitit 2016 orientimi i politikës së jashtme do të jetë drejt zgjerimit, intesifikimit, diversifikimit, thellimit dhe pasurimittë marrëdhënieve dypalëshe me vendet fqinje, partnerët strategjikë në rajon, Evropë dhe vëndet e tjera të botës.  Thellimii i dialogut politik me institucionet evropiane dhe avancimi i mëtejshëm në procesin e integrimit evropian të vendit. Përfaqësim dhe pjesëmarrje aktive në organizatat ndërkombëtare dhe rajonale ku Shqipëria aderon, në forume shumëpalëshe dhe koalicione ndërkombëtare ku ndajmë interesa dhe vlera të pranuara ndërkombëtarisht. Përmirësimi i imazhit të vendit në botë, pasqyrim i zhvillimit të reformave të gjithëanëshme në vend, duke synuar tërheqjen e investimeve të huaja dhe adresimin e tyre në sektorë strategjikë të zhvillimit të Shqipërisë. Sigurimi i një shërbimi konsullor cilësor, në funksion të mbrojtjes së të drejtave të shtetasve shqiptarë, që jetojnë jashtë vendit. Më konkretisht synohet:

· Hapja e bisedimeve për anëtarësim në Bashkimin Evropian;

· Zhvillim i mëtejshëm i marrëdhënieve dypalëshe me të gjitha vendet, me prioritet marrëdhëniet me partnerët strategjikë, vendet fqinje dhe vendet anëtare të Bashkimit Evropian;

· Njohja e mëtejshme ndërkombëtare e shtetit të Kosovës, pjesëmarrja dhe anëtarësimi i saj në organizatat rajonale dhe ndërkombëtare;

· Pjesëmarrje aktive në procesin e bashkëpunimit rajonal (nismat dhe organizatat rajonale);

· Kryesimi i disa nismave rajonale dhe organizatave ndërkombëtare;

· Realizim i kontributit politik të Republikës së Shqipërisë në kuadër të NATO-s, si vend anëtar me të drejta të plota;

· Zbatim i detyrimeve të anëtarësimit në organizatat e forumet shumëpalëshe, ku jemi palë, si dhe kontributi i vendit tonë si anëtare e KDNJ-së;

· Zbatimi i detyrimeve për çështjet e sigurisë, parandalimit të ekstremizmit të dhunshëm dhe luftëtarëve të huaj terroristë;

· Plotësim i bazës ligjore të bashkëpunimit me vende të ndryshme të botës dhe organizatat ndërkombëtare ku jemi palë;

· Nxitja e diplomacisë ekonomike dhe publike, në funskion të përmirësimit të imazhit të vendit dhe forcimit, nxitjes të bashkëpunimit ekonomik, tregtar dhe kulturor me partnerët tanë ndërkombëtar në nivel dy dhe shumëpalësh, edhe në zbatim të nismës “Brand in Albania”; 

· Realizimi i një shërbimi konsullor të mbështetur në profesionalizëm, efiçensë, transparencë dhe përgjegjshmëri;

· Zhvillimi i kapaciteteve profesionale të stafit të MPJ dhe përfaqësive për procesin e negociatave.

PLANIFIKIMI  URBAN DHE STREHIMI:

Me buxhetin e vitit 2016, për sistemin e Ministrisë së Zhvillimit Urban, synohet të arrihet një zhvillim i qëndrueshëm dhe i balancuar i territorit, duke zbutur pabarazinë rajonale dhe një rigjenerim i ndjeshëm urban,nëpërmjet punës në terren dhe përmirësimit të standardeve të projektimit, në përputhje me kërkesat e legjislacionit të vendeve të BE. Gjithashtu, në fushën e strehimit, do të vazhdojë puna për sigurimin e një strehimi të përshtatshëm për grupet e prekshme dhe të veçuara, si dhe procesi i rehabilitimit të banesave me qëllim përdorimin meeficiencë tëenergjisë. Më konkretisht, objektivat kryesorë të Ministrisë së Zhvillimit Urban, për vitin 2016, janë: 

· Fuqizimi i procesevetë planifikimit kombëtarë dhe rajonalë të territorit, më qëllim sigurimin e kornizës së përgjithshme të zhvillimit të territorit, nxitjen e zhvillimit ekonomik mbi bazën e avantazheve konkurruese dhe garantimin e mbrojtjes dhe zhvillimit social dhe mjedisor, nëpërmjet hartimit të Planit të Përgjithshëm Kombëtar,  Planit të Integruar Ndër Sektorial për Bregdetin, si dhe Planit të Integruar për Zonën Ekonomike Tiranë-Durrës. 

· Hartimi i planeve të përgjithshme vendore për 26 bashki në mënyrë që të sigurojë kushtet e duhura për zbatimin e planeve të rëndësisë kombëtaree rajonale, zhvillimin e balancuar dhe të harmonizuar të territorit dhe të fuqizojë proceset planifikuese në nivel vendor, objektiv qështë një risi për vitin 2016.

· Legalizimi dhe përpunimi i informacionit tekniko ligjor për rrëth 30000 praktika legalizmi pasuri informale, si dhe urbanizimi i zonave informale nëpërmjet 1 (një) projekti pilot, në mbështetje të njësive të qeverisjes vendore.  

· Përmirësimi i standardeve të projektimit të kopshteve dhë shkollave të mesme, me synim rritjen e sigurisë dhe cilësisë së jetës.  

· Sigurimi i kushteve për strehimin për rreth 3997 familje me subvencion të interesave të kredive dhe qirave financiare.

· Përmirësimi i kushteve të banimit për rreth 183 familje Rome dheEgjyptiane.

· Rinovimi i banesave në bashkëpronësi për rreth 64 apartamente.

· Ndërtimi i banesave sociale me qira, nga të cilat do të përfitojnë 88 familje.

· Përcaktimi i njollave në hartë, ku mund të ndërtohen landfillet e ardhshme.

5. POLITIKAT E TAKSAVE PËR VITIN 2016
3.1 PAKETA E RE FISKALE
Paketa Fiskale e vitit 2016 parashikon disa ndryshime në sistemin e taksimit, me efekt në të ardhura të cilat janë marrë në konsideratë si më poshtë.

Zëri “Akciza”, produkti “Birra”
Ndryshon niveli i akcizës së birrës, nga 360 lekë/HL/shkallë alkoolometrike për prodhim vjetor nën 200 mijë hl dhe 710 lekë/HL/shkallë alkoolometrike,  në 400 lekë/HL/shkallë alkoolometrike për prodhim vjetor nën 200 mijë hl dhe 600 lekë/HL/shkallë alkoolometrike.

Arsyet:
· Niveli aktual i akcizës është sipas nenit 4 të direktivës së BE-së, si dhe në mbrojtjen e prodhimit vendas. 

· Diferenca midis pragjeve është sa ½ ;

· Deklarimit i nivelit të prodhimit më pak se 200 mijë hl, për të paguar normë të ulët të akcizës;

· Zvogëlim gradual i nivelit të akcizës midis pragjeve për të kaluar më pas në një normë taksimi, pa pragje

Efektet: 
-17 milion lek

Zëri “Akciza”, produkti “Cigaret dhe duhani i grirë”
Akciza e cigares dhe duhanit nuk rritet në vitin 2016. 

Parashikuar në ligj, nga 1 janar 2016, cigaret 6 000 lekë /1000 copë dhe duhani 5 100 lekë/kg.


Arsyet:

· Rritja e nivelit të akcizës ka ndikuar në rënien e sasive të importuara;

· Diferencat e nivelit të akcizës me vendet fqinje. Niveli i akcizës për cigaret në vendin tonë është më i lartë se në vendet fqinje, gjë e cila favorizon kushtet për kontrabandë apo blerje të vogla nga këto vende.

Efektet:
700 milion lekë

Lidhur me llogaritjen e efekteve të mos-rritjes së akcizës së cigareve për vitin 2016, analiza është bërë si vijon. Për vitin 2015, pritshmëria e importeve të cigareve është prej rreth 2,600 ton cigare. Në rast se akciza e cigares do të vazhdojë rritje edhe për vitin 2016, të ardhura shtesë nga akciza e rritur, me të njëjtin nivel importi prej 2,600 ton cigare sikurse 2015, do të sjellë rreth 14,7 miliard lekë, nga 13,4 miliard lekë që priten të mblidhen për vitin 2015. Pra diferenca është pozitive prej 1,2 miliard lekë. Mirëpo, rritja e nivelit të akcizës sjell uljen e importeve të cigareve për arsye të elasticitetit të rritjes së çmimit të cigareve, sikurse ndodhi në vitin 2015. Në parashikimin e të ardhurave për vitn 2016, janë vlerësuar rreth 3000 ton importe cigare, të cilat me normën aktuale të akcizës do të japin rreth 15,5 miliard lekë. Pra, bazuar në këto vlerësime, efekti i mosrritjes së akcizës së cigareve vlerësohet rreth 743 milion lekë.

Zëri “Taksa nacionale dhe të tjera”:  Taksa mbi primet e shkruara rritet nga 3% në 10%.

Arsyet:
· rezulton se TVSH e përjashtuar,  për primet për vitin 2015 vlerësohet të jetë 1.3 miliardë lekë, ndërsa të ardhurat nga primi vlerësohen të jenë 220 milionë lekë për vitin 2015.

· Diferenca e krijuar nga ulja e TVSH nuk u reflektua tek çmimet e konsumatorit pra ka shkuar tek kompanitë e sigurimit. Në këto kushte, propozohet që të rritet masa e taksës së primit nga 3% në 10%, për të ruajtur nivelin e të ardhurave nga heqja e TVSH-së.

Efekti:

+700 milionë lekë

Zëri “Taksa nacionale dhe të tjera”:    Aplikimi i rentës minerare për mineralet jometalike në bazë të sasisë e jo vlerës

Arsyeja:
Renta si % mbi çmimin incentivë për të deklaruar çmim më të ulët;

Efekti :
400 milion lekë më shumë nga mirëadministrimi

Zëri “Taksa nacionale dhe të tjera” – Taksë për makinat luksoze  
Arsyet:

· Taksohen më shumë makinat luksoze, që konsiderohne si mall luksi;

· Kjo masë taton individin e pasur  që ka në pronësi një makinë me cilindratë mbi  3000 cm3;

· Taksa e regjistrimit të makinave luksoze dhe taksa vjetore makinave luksoze, do të jenë, respektivisht, 70 mijë lek për regjistrimin dhe 21 mijë lek

Efekti :  +400 milion lekë

Zëri “Taksa të veta të pushtetit vendor”:  Niveli i taksës së fjetjes në hotel të bëhet 140 lekë (1 euro):
Arsyeja:
Taksa aktuale si përqindje ndaj çmimit të fjetjes incentivë për të nëndeklaruar çmimin.

Efektet:
Bazuar në të dhënat e Policisë së Shtetit mbi daljen e  3,672,591 shtetas të huaj nga Shqipëria për vitin 2014 dhe duke supozuar se kanë qëndruar vetëm një natë në hotel, efekti teorik në të ardhura është rreth 510 milionë lekë nga rreth 85 milionë lekë që mblidhen nga kjo taksë.

Zëri “Taksa të veta të pushtetit vendor”
Vendosja e taksës së pasurisë mbi truallin në masën 5600 lek/ ha, 4200 lek/ha, 2800 lekë/ ha dhe 1400 lekë/ha sipas 4 kategorizimeve të rretheve:

Arsyeja:
Trualli është pasuri e paluajtshme njësoj si ndërtesa dhe toka bujqësore.

Efektet: 
Të ardhurat janë 180 milionë lekë bazuar në llogaritjen e 50 mijë ha truall.

Zëri “Taksa të pushtetit vendor”-Përjashtim nga Tatimi i thjeshtuar mbi biznesin e vogël të zejtarëve.
Arsyet:

· Lehtësi fiskale për promovimin e profesioneve të punës së dorës

Efekti : I papërfillshëm

Zëri “Taksa të pushtetit vendor”-Përjashtim dhe norma më të ulta të tatimit të thjeshtuar mbi biznesin e vogël “

Arsyet:

· Zerohet dhe ulet tatimi mbi biznesin e vogël;

· Është përcaktuar një politike e re e taksimit të biznesit të vogël në vend. Propozohet që tatimpaguesit me qarkullim nga zero deri në 5 milon lek të kenë tatim të thjeshtuar të fitimit të biznesit të vogël zero lek nga 25000 lekë në vit që është për tatimpaguesit me qarkullimin nga 20 deri në 2 milion lek dhe 7,5% që është për tatimpaguesit me qarkullim nga 2 deri në 5 milion lekë.

· Ndërsa tatimpaguesit me qarkullim nga 5 deri në 8 milion lekë të kenë normën e tatimit prej 5 përqind të fitimit neto nga 7,5% që është aktualisht.

· Lehtësimi i barrës tatimore të rreth 72,700 tatimpaguesve në vend, nga të cilët për 70,638 tatimpagues bëhet zero niveli i taksës, ndërsa për 2,332 të tjerë ulet norma e taksës me 33%.

Efekti : -1,3 miliard lekë
Zëri “Fondet Speciale” -Rritet baza e kontributeve për profesionet e lira
Arsyet:

· Profesionistët e lirë paguajnë kontribute si një i vetpunësuar;

· Statusi ekonomik i tyre nuk mund të barazohet me të vetpunësuarit e tjerë;

· Pagesa e kontributeve do të bëhet në bazë të pagës maksimale në shkallë vendi, për efekt të kontributeve.

Efekti: +1,1 miliard lekë

Shpenzimet e taksave

Bazuar në rekomandimet e FMN, për herë të pare, pjesë e relacionit të buxhetit vendoset edhe lista dhe shumat e përjashtimeve nga taksat dhe tatimet, të përcaktuara sipas ligjeve fiskale. Për arsye se të dhënat nga administrata tatimore nuk mund të jenë ende gati për shkak të sistemit të ri të IT, të dhënat më të plota janë nga administrata doganore si bashkëlidhur.

Tabela: Shpenzimet e taksave për periudhën janar –shtator 2015

	2015
	TVSH
	TD
	AKCIZË
	TQ
	TK2
	TAM
	TOTAL

	Ndihma humanitare
	37,370,066
	11,522,649
	287
	0
	0
	0
	48,893,002

	Institucionet shteterore
	41,000,054
	7,141,763
	
	0
	0
	
	48,141,817

	Diplomatet
	150,986,651
	22,032,784
	35,658,637
	21,908,556
	2,123,455
	15,470
	232,725,553

	Koncesion i perj.nga TD dhe TVSH
	163,146,316
	64,238
	
	
	
	
	163,210,554

	Koncesion ne kerkim hidrokarbure pa TVSH, akcizë, doganë
	43,548,861
	114,173
	
	
	
	
	43,663,034

	Koncensione hidrokarbure me TQK dhe CAR
	
	47,039,457
	
	
	
	
	47,039,457

	Mat. kulturore
	19,486,655
	741,750
	8,250
	
	
	
	20,236,655

	Procedura doganore
	1,720,976,652
	57,924,025
	26,404,637
	16,910,532
	
	
	1,822,215,846

	BSH
	12,990,846
	1,273,612
	
	
	
	
	14,264,458

	Invalidet
	2,928,523
	47,740
	
	
	
	
	2,976,263

	Aviacioni civil
	351,034
	105,959
	30,000
	
	
	
	486,993

	Deputete
	9,327,726
	
	
	
	
	
	9,327,726

	Kryqi Kuq
	5,754,795
	2,373,070
	
	
	
	
	8,127,865

	Përjashtim TVSH
	4,800,990,397
	
	
	
	
	
	4,800,990,397

	Perjashtim TVSH per gazeta
	112,201,975
	
	
	
	
	
	112,201,975

	Sende personale
	15,715,143
	4,002,144
	
	
	
	
	19,717,287

	Pijet alkoolike (spirituous beverages)
	141,153
	
	253,500
	
	
	
	394,653

	Vera e qete dhe pijet e qeta te fermentuara
	30,330
	18,091
	12,960
	
	
	
	61,381

	Akcizë CAR TQK anije peshkimi nga jashte RSH
	
	
	8,260,028
	6,027,588
	669,732
	
	14,957,348

	Gazoil pa akcize per anijet e peshkimit
	
	
	36,595,738
	26,704,998
	2,967,222
	
	66,267,958

	Totali
	7,136,947,177
	154,401,455
	107,224,037
	71,551,674
	5,760,409
	15,470
	7,475,900,222


6. RREZIQET DHE MASAT PËR ZBATIMIN E BUXHETIT 2016
6.1 AKUMULIMI I DETYRIMEVE TE REJA 

Një nga çështjet më problematike në sistemin tonë buxhetor u vërtetua se ishte akumulimi i detyrimeve të prapambetura të krijuara në vite dhe pamundësia e shlyerjes së tyre. Qeveria adresoi me prioritet çështjen e shlyerjes së tyre, por ndërkohë, me asistencën më të specializuar ndërkombëtare, ndërtoi edhe një sistem të plotë të parandalimit të akumulimit të detyrimeve të reja. Aktualisht, nëpërmjet një udhëzimi të Ministrit të Financave, janë përcaktuar rregullat dhe procedurat për kontrollin e kontratave shumëvjeçare. Në buxhetin e vitit 2015, për herë të parë, u miratuan edhe tavanet e shpenzimeve për vitet 2016 dhe 2017, gjë që vazhdon edhe në këtë projektbuxhet, duke përforcuar më tej sistemin e kontrollit të anagazhimeve buxhetore. Njëkohësisht, gjatë 2016 do të procedohet me vënien në funksionim të sistemit informatik, pjesë e sistemit të thesarit, që do të shërbejë si një instrument për realizimin e kontrollit të anagazhimeve buxhetore.

3.1 MOSREALIZIMI NË KOHË I INVESTIMEVE PUBLIKE
Qeveria ka marrë një sërë masash për të siguruar realizimin në kohë të ivestimeve, duke filluar nga përgatitjet paraprake gjatë vitit 2015 lidhur me çeljen e planeve te investimit brenda muajit janar, avancimin e afateve te prokurimit si dhe rialokime te pjesshme brenda programeve, si dhe monitorimin rigoroz te investimeve. 

Përveç kësaj, me Aktin Normativ Nr.1 datë 20.07.2015 janë bërë edhe rialokimet ndërmjet programeve në përputhje me ecurinë e zbatimit të projekteve si dhe axhustime të tavaneve të financimit të investimeve sipas burimit te financimit, konkretisht përmes uljes së tavanit të financimit të huaj, ku realizimi i projekteve ka patur një performancë relativisht më të dobët, dhe rritjes së tavanit të financimit të brendshëm. Kjo bazuar në ecurinë më të mire që ka patur realizimi i projekteve me financim të brendshëm në raport me projektet me financim të huaj gjatë 6-mujorit te parë 2015.

Në referim të treguesve të monitorimit lidhur me realizimin e investimeve për muajin shtator 2015, realizimi i investimeve paraqitet më mirë në raport me realizimin e investimeve për të njëjtën periudhë në vitin 2014. Konkretisht, në vitin 2014 realizimi i investimeve ka qënë në nivelin prej 92% të planit vjetor, ndërkohë që për vitin 2015 kjo shifër pritet të jetë në nivele akoma më të larta. Ndërkohë që, për vitin 2016 do të ndërmerren masat e mëposhtme për kryerjen në kohë të investimeve publike:

· Sistem monitorimi (mujor) i cili do të verifikojë problematikën dhe do të propozojë masat për zgjidhje brenda një kohe më të shkurtër;

· Monitorimi i veçantë (javor) i portofolit të investimeve publike për projektet prioritare me impakt të gjerë, duke veçuar këtu projektet me impakt të ndjeshëm buxhetor, të cilat do të monitorohen sipas ecurisë së tyre në bazë javore për të siguruar realizimin e tyre në terma financiar dhe rrjedhimisht në plotësimin e objektivave të vendosura nga institucionet e linjës;

· Monitorim i veçantë (javor) për investimet prioritare, të cilat janë kostuar dhe buxhetuar në bashkëpunim të ngushtë me zyrat e jetësimit të prioriteteve pranë MZHETS dhe Kryeministrisë;

· Rialokime të fondeve buxhetore nga projektet me performancë të ulët në projektet me performancë më të lartë, duke konsideruar gjithashtu dhe mundësinë e rishikimit të ligjit të buxhetit 2016 për këtë qëllim.

· Çeljen e planeve të investimeve brenda muajit Janar dhe përgatitjen e dokumentacionit të prokurimit brenda muajit Shkurt për projektet e reja.

Po kështu, të gjithë institucionet buxhetore do të kenë përgatitur paraprakisht listën e nevojave të tyre sa u përket investimeve prioritare, që në fillim të vitit 2016, me synim për të arritur plotësimin e kushteve dhe afateve për zbatimin në kohë të këtyre investimeve, dhe për faktorizimin e tyre në ekonomi.

6.3 MENAXHIMI I BORXHIT PUBLIK 

Për vitin 2016 dhe në vijim, objektivi kryesor i Menaxhimit të Borxhit Publik është përmirësimi i strukturës dhe rritja e qëndrueshmërisë së borxhit të brendshëm duke synuar sigurimin e rifinacimit të borxhit dhe huamarrjes së re kryesisht nëpërmjet instrumenteve afatgjatë, në varësi edhe të zhvillimeve të tregut. Zbatimi me sukses i kësaj strategjie garanton rritjen e jetëgjatësisë së borxhit, me qëllim thellimin e raportit midis instrumenteve afatgjatë dhe afatshkurtër deri në 57% me 43% në fund të vitit 2016, objektiv i cili ndikon në mënyrë direkte në uljen  e riskut te ri-finacimit dhe riskut të normave të interesit. Në këtë drejtim, është bërë progres që në vitin aktual dhe në të njëjtën kohë janë krijuar kushtet e përshtatshme që Menaxhimi i Borxhit të ketë mundësi ta thelloj progresin edhe gjatë vitit 2016 dhe në vazhdim. Si pjesë integrale e kësaj strategjie mund të përmendet emetimi i Garancisë Pjesore të Bankës Botërore (PBG), si edhe rifinancimi me sukses i Eurobondit ekzistues gjatë vitit 2015. Këto instrumente kanë rritur likuiditetin në buxhetin e Qeverisë dhe kanë ulur ndjeshëm presionin në tregun e brendshëm, duke i dhënë frymarrje burimeve të limituara të këtij tregu dhe duke krijuar kushtet e përshtatshme për përmirësimin e strukturës së borxhit të brendshëm. Në të njëjtën kohë, kjo praktikë ndikon në rritjen e stabilitetit të normave të interesit për periudhën në vijim si edhe në rritjen e kredibilitetit dhe riafirmimit të Republikës së Shqipërisë në tregjet ndërkombëtare të kapitalit. Kështu, në nëntor të vitit 2015 Republika e Shqipërisë ariti të afirmohet sërish pas 5 vitesh në tregjet ndërkombëtare të kapitalit duke emetuar Eurobond në vlerën e 450 milion EUR me një normë interesi të favorshme (5.75%). Migjithëse situata e tregjeve karakterizohej nga një volatilitet relativisht të lartë, Eurobondi shqiptar tërhoqi interesin e investitorëve, duke reflektuar një besim pozitiv të tyre mbi financat e vendit dhe axhendën e reformave të ndërmarra nga Qeveria. Krahasuar me paraardhësin e tij ky Eurobond garanton një kosto më të ulët të financimit, duke kursyer në mënyrë të konsiderueshme të ardhura në buxhet. Madhësia prej 450 milion Euro e këtij instrumenti nuk ndikon mbi rritjen e borxhit pasi kemi të bëjmë vetëm me spostim të burimeve të financimit nga të brendshme drejt atyre të jashtme, duke qënë në këtë mënyrë konsisten me objektivat strategjike për përmirësimin e strukturës dhe uljes së risqeve (risku i rifinancimit dhe normave të interesit) që e karkaterizojnë borxhin e brendshëm. 

Menaxhimi i Borxhit,gjithashtu synon edhe ruajtjen e balancës midis kostos dhe riskut, duke shfrytëzuar mundësitë që ofron tregu i brendshëm në momente të caktuara, nëpërmjet fleksibilitetit të kalendarit të emetimeve. 

Përsa i përket mbajtësve të borxhit për vitin 2016, pritshmëritë janë pozitive në kuadër të diversifikimit të portofolit të borxhit. Gjatë vitit të ardhshëm pritet një rënie në stokun e borxhit të mbajtur nga bankat kryesore dhe një rishpërndarje e kësaj peshe tek institucionet e tjera jo bankare dhe tek individët. 

Gjatë vitit 2016 pritet që të ketë një qendrueshmëri ose një rritje të moderuar të normave të interesit për instrumentet financiare shtetërore, duke marrë në konsideratë nivelin më të ulët historik të normave të interesit aktuale , si edhe kufizimet e sistemit bankar për të mbajtur nivele të pranueshme ekspozimi ndaj borxhit sovran dhe për të ruajtur raporte të caktuara të likuiditetit. Nivel më të lartë rritje pritet që të ketë në segmentin e instrumenteve afatshkurtra (bonove të thesarit) si edhe në segmentin e instrumenteve me norma të lëvizshme, spread-i i të cilave është subjekt i ndryshimit në normat e bonove të thesarit 12 mujore. Gjithashtu, edhe huazimi në monedhë të huaj pritet që të shtrenjtohet, pasi parashikimet flasin për një rritje të mundshme të normës bazë të interesit nga ana e Rezervës Federale gjatë fundit të vitit 2015, e cila do të reflektohet në ri-çmimin e borxhit të jashtëm gjatë vitit 2016. 

Për sa më sipër dhe për shkak të shtesës në stok, shërbimi i borxhit për interesa në terma nominale gjatë vitit të ardhshëm pritet që të jetë më i lartë krahasuar me vitin aktual. Lidhur me tregun e jashtëm, huamarrja e huaj do të bazohet në financimet e pritshme të projekteve ekzistuese, si edhe të projekteve të reja për të cilat Qeveria është angazhuar me kreditorët. Gjithashtu, financimi i huaj pritet të plotësohet nga mbështetja buxhetore në nivelin e 14 miliardë lekë, sipas marrëveshjes për shlyerjen e detyrimeve të prapambetura. Borxhi i pushtetit vendor pritet që të mos ketë emetime të reja.

7. CILËSIA E FINANCAVE PUBLIKE
6 PLANIFIKIMI BUXHETOR AFATMESËM, BUXHETIMI MBI BAZË PERFORMANCE
Për herë të parë, ligji i buxhetit të vitit 2015 përfshiu edhe një parashikim të tavaneve buxhetore mbi bazë programesh buxhetore për periudhën buxhetore 2016-2017. Kjo risi, e cila do të vijojë edhe në projektbuxhetin 2016 e më tej, jo vetëm që konsolidon më tej procesin e buxhetimit afatmesëm, por bën të mundur edhe disiplinimin e parashikimeve të detyrimeve kontraktuale që i zgjasin efektet e tyre financiare përtej një viti buxhetor. Në këtë mënyrë, çdo njësi shpenzuese është e detyruar të planifikojë kontrata shumëvjeçare në atë nivel që i lejon tavani buxhetor i përcaktuar për tre vitet e ardhshme në ligjin vjetor të buxhetit. Për të garantuar respektimin dhe kontrollin automatik të këtyre limiteve, Sistemi Informatik Financiar i Qeverisë (SIFQ) është modifikuar dhe parashikohet të vihet në funksionim të plotë gjatë gjysmës së parë të vitit 2016. Synimi final është që të eliminohet çdo mundësi për krijim detyrimesh kontraktuale të reja, të cilat nuk janë të mbuluara me fondet përkatëse buxhetore.

Në zbatim të ligjit nr. 9936, datë 26.06.2008 “Për menaxhimin e sistemit buxhetor në Republikën e Shqipërisë” të gjitha njësitë e qeverisjes qendrore janë të detyruara të përgatisin kërkesat e tyre buxhetore afatmesme konform rregullave dhe procedurave të frymëzuara nga praktikat më të mira në fushën e buxhetimit mbi bazë performance. Përgjatë vitit 2016 synohet që, krahas monitorimit dhe raportimit të saktë dhe rigoroz të treguesve të performancës të specifikuara në Programin Buxhetor Afatmesëm 2016-2018 nga ana e njësive të qeverisjes qendrore, të përmirohet më tej cilësia e përzgjedhjes së këtyre treguesve në kuadër të përgatitjes së Programit Buxhetor Afatmesëm 2017 - 2019. 

Gjithashtu, me mbështetjen e donatorëve të huaj, në vitin 2016 do të vijojë puna për zbatimin e procedurave të dizenjimit dhe tenderimit të sistemit të ri informatik të Menaxhimit të Financave Publike (AFMIS), i cili do të integrojë të gjitha sistemet aktuale që shërbejnë për planifikimin dhe zbatimin e buxhetit të shtetit. Zbatimi i plotë i këtij sistemi të integruar do të mundësojë një hop cilësor në planifikimin dhe menaxhimin e buxhetit mbi baza programore dhe performance. Kështu, gjatë vitit financiar 2016, në vijim të zbatimit të Strategjisë për Menaxhimin e Financave Publike 2014-2020:

· Do të vazhdojë zgjerimi i përdorimit të Sistemit Informatik Financiar të Qeverisë (SIFQ) drejtperdrejt nga institucionet buxhetore. Është parashikuar që gjatë këtij viti t’i jepet e drejat e përdorimit të SIFQ tetë institucioneve të tjera buxhetore, nga shtatë që operojne aktualisht me të.

· Do të realizohet integrimi i SIFQ me sistemin elektronik të Agjensisë së Prokurimit Publik (APP), me qëllim sigurimin e kontrollit automatik të fondeve të vlefshme buxhetore gjatë aplikimit të tenderimit të ketyre fondeve nga institucionet buxhetore, që operojnë drejtperdrejt në SIFQ për ekzekutimin e buxhetit të tyre.

6 REFORMA NË MENAXHIMIN E FINANCAVE PUBLIKE 
Ligji i ri Organik i Buxhetit:

Shqipëria ka hyrë në një proces reformimi të menaxhimit të financave publike që synon zhvendosjen e fokusit nga inputet tek rezultatet. Kuadri konceptual dhe legal për këtë qëllim është i përcaktuar me ligjin nr. 9936 datë 26.06.2008 “Për menaxhimin e sistemit buxhetor në Republikën e Shqipërisë” (Ligji Organik i Buxhetit)  dhe ligjin nr.10296 datë 08.07.2010 “Për menaxhimin financiar dhe kontrollin”. 
Përsa i përket Ligjit Organik të Buxhetit, brenda fundit të vitit 2015 është parashikuar përfundimi dhe paraqitja për mendim e draftit përfundimtar të tij, që përmban një sërë shtesa dhe ndryshime të qënësishme. Iniciativa për rishikimin e këtij ligji mori shkas nga fakti se zbatimi në praktikë, që prej miratimit të tij në vitin 2008, ka evidentuar nevojën për ndryshime. Kështu:
· Krijimi i detyrimeve të prapambetura u vërtetua si një pikë e dobët e sistemit tonë buxhetor. 

· Strategjia e financave publike përmban disa detyrime të cilat duhet të reflektohen në ligjin e ri. 

· Harmonizimi i bazës ligjore dhe domosdoshmëria e përputhshmërisë me ligjet e tjera (të ndryshuara) të financave publike, si psh: ligji për menaxhimin financiar dhe kontrollin, ligji i auditit të brendshëm, ligji për inspektimin financiar dhe ligji për borxhin publik). 

· Njëkohësisht, rishikimi i bazës ligjore është një detyrim që vjen edhe si rrjedhojë e Marrëveshjes së bashkëpunimit me institucionet financiare ndërkombëtare (FMN, BB, EU etj)
Ndër ndryshimet dhe rijësitë kryesore që do të reflektohen në draftin e përgatitur të Ligjit të ri Organik të Buxhetit, përmendim:
· Miratimi nga Kuvendi i tavaneve tre-vjeçare të shpenzimeve buxhetore, pjesë e Programit Buxhetor Afatmesëm (PBA) përkatës. Kjo procedurë, e cila është realizuar që në ligjin e buxhetit 2015, është e domosdoshme të ketë një bazë rregullatore ligjore. Në këtë mënyrë, ajo do të ndikojë drejpërdrejt në rritjen e parashikueshmërisë dhe cilësisë së buxhetit dhe do të shërbejë si mekanizëm për kontrollin e angazhimeve buxhetore shumëvjeçare. 
· Sigurimi i bazës për kontrollin e angazhimeve shumëvjeçare përmes miratimit në Kuvend të buxhetit trevjecar, si edhe, forcimi i rregullave për kontrollin e angazhimeve buxhetore shumëvjeçaregjate procesit te ekzekutimit te buxhetit te shtetit në sistemin informatik financiar të Qeverisë.

· Miratimi i një rregulli fiskal, bazuar ne përcatimet e strategjisë së re të miratuar të financave publike, i cili do të sanksionohet në një ligj të posaçëm;

· Harmonizimi i proçesit të planifikimit dhe zbatimit/rialokimit të projekteve të investimeve publike, si edhe legjitimimi i ndarjes së re funksionale mes Ministrisë së Financave dhe Ministrisë së Ekonomisë. Në këtë mënyrë, projektet e investimeve publike do t’i nënshtrohen një procedure të plotë vlerësimi, përfshirë analizën kosto-përfitim dhe kosto-efektive. 
· Tashmë ndryshimet e ligjeve fiskale me efekt në të ardhurat buxhetore: 
· Do të bëhen një herë në vit, jo më vone se tre muaj përpara fillimit të vitit të ri fiskal. 
· Do të konsultohen paraprakisht me përfaqësuesit e biznesit dhe grupet e interesit 
· Për ndryshime të nivelit të taksave vendore, Këshilli i Ministrave do të njoftojë njësitë e qeverisjes vendore për politikën e re fiskale.
· Rritja e transparencës në proçesin e  buxhetimit, nëpërmjet përfshirjes së disa elementeve të reja, bazuar edhe në rekomandimet e institucioneve ndërkombëtare mbi raportime të tilla si Open Budget Survey (OBI), etj. Rijësitë konsistojnë në: 

· Buxheti faktik do të publikohet që në muajin Qershor, pra jo më në Tetor si deri tani;

· Raporti i mes-vitit, i cili më parë nuk publikohej, do të publikohet tashmë në muajin Qershor. 

· Konsultimi me grupet e interesit, do të zhvillohet rregullisht në muajin Qershor. 

· Rritja e përgjegjshmërisë së Ministrave të Linjës në proçesin e hartimit dhe zbatimit të buxhetit. 

· Unifikimi dhe harmonizimi i përkufizimeve të këtij ligji me ligjet e tjera të menaxhimit financiar, si edhe shmangia e përsëritjeve në to. 

· Riformulimi dhe rifreskimi i përgjegjësive të Nëpunësit të Parë Autorizues dhe Ministrit të Financave, si edhe të Nëpunësve Autorizues dhe Zbatues, në shkallë të ndryshme. 

· Saktësime e rregullime lidhur me dy proçeset e rëndësishme të monitorimit dhe raportimit të buxhetit të shtetit. 

Strategjia “Për Menaxhimin e Financave Publike”:

Këshilli i Ministrave në muajin Dhjetor 2014 miratoi Strategjinë për “Menaxhimin e Financave publike (MFP) për periudhën 2014-2020”, dokument i cili reflekton angazhimin e Qeverisë Shqiptare ndaj qytetarëve për zbatimin e një sërë reformave të rëndësishme për mirëmenaxhimin e financave publike. Si rezultat i zbatimit të aktiviteteve të kësaj Strategjie gjithëpërfshirëse, do të përmirësohet ndjeshëm menaxhimi i përdorimit të burimeve publike, duke çuar në ofrim të shërbimeve më të mira për qytetarët, si dhe duke përmirësuar ritmet e zhvillimit ekonomik të vendit. Vendosja dhe ruajtja e stabilitetit makroekonomik ka qenë dhe mbetet prioriteti më i lartë i kësaj Qeverie, e cila do të ndikojë në zhbllokimin e potencialeve të pashfrytëzuara ekonomike që ka vendi ynë. Në këtë strategji parashikohet të krijohen mekanizma për forcimin e kuadrit të përgjithshëm fiskal dhe të forcohet procesi i përgatitjes së PBA-ve tre-vjeçare. Është e njohur tashmë se shkelja e disiplinës fiskale çoi në krijimin e detyrimeve të prapambetura gjatë viteve të fundit. Edhe pse, masa mbrojtëse kundër krijimit të detyrimeve të reja të prapambetura janë tashmë funksionale, si pjesë e Strategjisë për Shlyerjen dhe Parandalimin e Detyrimeve të Prapambetura miratura në vitin 2014, strategjia e MFP-së parashikon masa të tjera të rëndësishme që lidhen me kontrollet e angazhimeve financiare. Limitet e angazhimeve shumëvjeçare për projektet e investimeve dhe marrëveshjeve të tjera afatgjata kontraktuale prezantohen në programin buxhetor afatmesëm 2016-2017 të cilat do të miratohen nga Parlamenti. Një sërë masash të tjera legjislative janë ndërmarrë dhe do të ndërmerren për të garantuar një kuadër fiskal të qëndrueshëm. Pjesë e reformave janë dhe përpjekjet dhe angazhimi për të forcuar menaxhimin e të ardhurave duke reformuar administratën tatimore dhe doganore, me qëllim rritjen e efikasitetit të tyre në mbledhjen e të ardhurave, duke luftuar evazionin fiskal dhe ekonominë informale. Zbatimi me sukses i këtyre reformave mbështetet fort edhe tek integriteti, kompetenca dhe përkushtimi i nëpunësve publikë. Për këtë arsye, zhvillimi i kapaciteteve të nëpunësve publikë nëpërmjet trajnimeve sistematike zë një vend të konsiderueshëm në strategji. Këto reforma janë gjithëpërfshirëse dhe po realizohen në bashkëpunim të ngushtë me disa institucione si Ministrinë e Zhvillimit Ekonomik, Turizmit, Tregtisë dhe Sipërmarrjes, Ministrin e Shtetit për Çështjet Vendore, KLSH, Departamentin e Administratës Publike, INSTAT, etj. Reforma në Menaxhimin e Financave Publike është fokusuar në forcimin e sistemeve të kontrollit të brendshëm si një nga prioritetet kryesore të saj. Një pjesë të rëndësishme në këtë strategji zë dhe përmirësimi dhe forcimi i sistemeve të kontrollit të brendshëm dhe të raportimit financiar të institucioneve të qeverisjes qendrore dhe vendore, bazuar në standardet dhe praktikat më të mira ndërkombëtare, me qëllim rritjen e efektivitetit dhe efikasitetit të sektorit publik. Menaxhimi financiar do të mbështetet dhe nga sisteme moderne të teknologjisë së informacionit, ndërtimi dhe zbatimi i të cilave është pjesë e reformave. 

Reforma në fushën e Menaxhimit Financiar dhe Kontrollit:

Ligji për Menaxhimin Financiar dhe Kontrollin zbatohet për të gjitha institucionet publike, përfshirë edhe fondet speciale dhe shoqëritë tregtare, madje edhe institucionet në pronësi të pjesshme nga shteti. Ky ligj në vitin 2015 u rishikua në mënyrë që të mbulohen disa prej mangësive të konstatuara nga zbatimi i kërkesave të tij ndër vite dhe tashmë ligji i rishikuar është miratuar në Parlament. Gjithashtu, do të vijohet me rishikimin e një sërë aktesh nënligjore në zbatim të ligjit të Menaxhimit Financiar dhe Kontrollit. Me qëllim zbatimin e një sistemi të përmirësuar të Menaxhimit Financiar dhe Kontrollit, Ministria e Financave asistohet nga Projekti”Implementimi i një sistemi modern të Menaxhimit Financiar dhe Kontrollit dhe Inspektimin Financiar Publik në Shqipëri” financuar nga fondet IPA 2012. Në kuadër të forcimit të sistemeve të kontrollit të brendshëm në bashkëpunim me projektin, rëndësi e veçantë i është kushtuar menaxhimit të riskut nga institucionet buxhetore si një ndër hallkat e rëndësishme në procesin e planifikimit të buxhetit. Gjithashtu, institucionet buxhetore po asistohen në ndërtimin praktik të instrumenteve të kontrollit të brendshëm si, rregjistrat e risqeve, listat dhe manualet e proceseve të punës, si dhe ndërtimi i gjurmëve të  auditit. Një element tjetër i rëndësishëm është dhe ndërtimi i një instrumenti për raportime financiare, i cili do të lehtësojë analizën dhe raportimin e të ardhurave dhe përdorimit të shpenzimeve nga njësitë buxhetore. Në këtë kuadër janë ofruar dhe do vijojë ofrimi i trajnimeve në fushën e Menaxhimit të Financave Publike në bashkëpunim dhe me Shkollën e Administratës Publike për përmirësimin e kapaciteteve profesionale dhe menaxheriale të stafit të institucioneve buxhetore. Të gjitha këto hapa tëndërmarra nëkëtë fushë, do të ndikojnë drejtpërdrejtë në mirëorganizimin e insitucionevepublike, dhe njëkohësisht në përdorimin e shpenzimeve buxhetore me ekonomicitet, efektivitete, dhe efiçencë.

Menaxhimi i fondeve të BE me regjim të decentralizuar, nën programet IPA:
Më 25 mars 2014, Komisioni Evropian u dha të drejtën Autoriteteve Shqiptare për të menaxhuar në mënyrë të decentralizuar, fondet e BE nën Komponentin e I-rë (Asistenca e Tranzicionit dhe Ngritja Institucionale)  të perspektivës financiare IPA (2007-2013). Qeveria Shqiptare është përgjegjëse për procedurat e prokurimit ,zbatimin  dhe monitorimin e suksesshëm të projekteve/ programeve të financuara nga BE. Qasja e re filloi të testohet fillimisht në 7 projekte  të financuara në kuadër të Programit IPA 2013 e cila u  bë modaliteti kryesor për kanalizimin dhe mbështetjen financiare të BE. Nën këtë program, Qeveria Shqiptare përfiton nën regjim të decentralizuar  investim prej 17.800.000 EUR në fushat e:

· Përmirësimit të sistemeve Statistikore

· Rritja e sigurisë rrugore 

· Forcimi i laboratorëve për sigurimin e ushqimit

· Përmirësimin dhe ndikimi në rritjen e produktivitetit për sektorin e bujqësisë

· Forcimin e kapaciteteve të Auditit të jashtëm (KLSH)

· Mbështetje në rritjen e kapaciteteve të orjentuara nga arsimimi dhe trajnimet

· Përmirësimi i rrjetit të kanalizimeve në rajonin e Vlorës.

Zbatueshmëria në vazhdim me efektivitet i këtyre projekteve dhe përmbushja e kritereve për asistencë të mëtejshmë  i mundësoi Qeverisë marrjen e të drejtave menaxhuese për fondet e BE nën prorgamin IPA 2014  prej 67,352,727 EUR të përbërë nga 66,746,389 financim EU dhe 606,388 kontribut i Qeverise Shqiptare. Nga Programi IPA 2014;  

· Shuma prej 42.000.000 EUR do të shërbejë për mbështetjen e reformave të  Menaxhimit të Financave Publike (Strategjia PFM 2014-2020);

· Shumat e mëposhtëmë do të menaxhohen nga Autoritetet Shqiptare  të akridetuara nga BE respektivisht mbështetja prej:

· 10,300,000 EUR  për lehtësimin e  Integrimit në BE;

· 6,000,000 EUR mbështetje për zbatimin e reformave në Administratën Publike dhe

· 1,000,000 EUR mbështetje për pjesëmarrje të Shqipërisë në prorgamet e BE.

6 REFORMA NË ADMINISTRATËN PUBLIKE 
Strategjia Ndër-sektoriale për Reformën në Administratën Publike 2015-2020, miratuar me VKM nr.319 datë 15.04.2015, reflekton drejtimet kryesore të programit të Qeverisë për administratën publike si dhe të dokumenteve OECD/SIGMA dhe SEE 2020 në këtë fushë. Për rrjedhojë, kjo strategji do të ketë si objektiva madhorë:

· Qëndrueshmërinë dhe depolitizimin e administratës;

· Zbatimin me rigorozitet të legjislacionit të shërbimit civil dhe realizimin e konkurseve transparente dhe për ngritjen në karrierë;

· Rritjen e shërbimeve online për modernizimin e tyre dhe luftën ndaj korrupsionit;

· Përmirësimi i cilësisë së shërbimeve nëpër-mjet përdorimit të mjeteve të teknologjisë dhe informacionit;

· Rritja e përgjegjshmërisë së nëpunësve publikë gjatë kryerje së detyrave të tyre.

Për vitin 2016, në këtë strategji parashikohen që të arrihen këto objektiva specifikë:

· 100% e kuadrit rregullator strategjik e hartuar dhe vënë në zbatim

· 100% e strategjive sektoriale dhe ndërsektoriale të përfunduara dhe me cilësi (me plan veprimi të kostuar dhe me set indikatorësh me synimet përkatëse)

· 70% e stafeve politikëbërëse në ML të trajnuara të paktën një hëre për cështje të planifikimit strategjik

· Rritja e cilësisë sëanalizave të vlerësimit të impaktit dhe të vlerësimit të zbatimit për akte ligjore të rëndësishme të hartuara dhe të publikuara

· Fuqizimi i vazhdueshëm i strukturave të administratës publike me qëllim përmirësimin e ofrimit të shërbimeve ndaj publikut

· Përmirësimi i vazhdueshëm i aksesit dhe cilësisë së shërbimeve publike, duke reduktuar mundësitë për korrupsion dhe forcimin etikës në ofrimin e tyre

· Kapacitete të përmirësuara për zbatimin e legjislacionit të shërbimit civil dhe procedura të lehtësuara për zbatim.

6 REFORMA NË PUNËSIM DHE ZHVILLIMIN E AFTËSIVE

Mbёshtetja buxhetore nё fushёn e punёsimit, arsimit professional dhe pёrfshirjes sociale, duke u bazuar nё Strategjinё Kombёtare pёr Punёsim dhe Aftёsi 2015-2020 do te nxise vende pune cilësore dhe mundësi për aftësi për gjithë femrat dhe meshkujt shqiptarë gjatë gjithë ciklit të jetës. Per vitin 2016, kjo nxitje do të arrihet me veprimtari politike koherente dhe të bashkërenduara, të cilat njëkohësisht përgjigjen kërkesës dhe ofertës për punë, si dhe sjellin mënjanimin e hendeqeve të përfshirjes sociale, zbutjen e ndikimit të konsolidimit fiskal në tregun e punës në një periudhë afatshkurtër dhe krijimi i kushteve për rritjen e punësimit në një periudhë me afat të mesëm deri të gjatë. 

Formulimi dhe zbatimi i një politike aktive për punësimin përbën një element themelor për trajtimin e zgjidhjen e problemeve të punësimit, të përshkruara në kapitujt e mëparshëm. Politikat që synojnë përmirësimin e perspektivave për punësim duhet të kenë një fushë më të madhe veprimi, ndërsa programet duhet të synojnë ata persona, të cilët janë në gjendje më të pafavorshme në tregun e punës, veçanërisht individët me nivel të ulët në arsim dhe kualifikim, femrat, të rinjtë, grupet e tjera të cenueshme dhe ata persona, të cilët jetojnë në zonat rurale. Zbatimi i politikave shteterore te punesimit në përputhje me kërkesat e komunitetit të biznesit dhe të forcës punëtore në vend. Zbutja e ndikimit të konsolidimit fiskal në tregun e punës në një periudhë afatshkurtër dhe krijimi i kushteve për rritjen e punësimit në një periudhë me afat të mesëm deri të gjatë. Politikat e tregut të punës do të riprojektohen me qëllim ofrimin e një pakete gjithëpërfshirëse shërbimesh dhe programesh për të lehtësuar kalimin e individëve drejt punës së denjë dhe për të përfshirë një strategji aktivizimi.

6 AKSIONI ANTI-INFORMALITET/REFORMA NË ADMINISTRIMIN FISKAL
Gjatë gjysmës së dytë të vitit 2015 filloi në terren aplikimi i reformës kundër informalitetit në ekonomi. Fillimi i kësaj reforme rriti ndjeshëm formalizimin e një pjese të konsiderueshme të aktorëve ekonomik në vend. Efektet e reformës gjithashtu shtrihen edhe në vitin 2016, ku synohen ndryshime të rëndësishme në disa aspekte të mjedisit ekonomik të vendit ku theksohen:

· Formalizimi i marrëdhënieve të punësimit në vend: synohet reduktimi drastik i punësimit të pa regjistruar pranë organeve tatimore, si edhe shmangia e nën-deklarimit të pagave të tatimpaguesve.

· Fuqizimi i konkurrencës së ndershme në tregun e vendit:

· Regjistrimi i bizneseve informale pranë organeve të tatim/taksave në mënyrë që të gjithë të paguajnë detyrimet që u takojnë (barra tatimore të mos mbahet vetëm nga biznesi i ndershëm).

· Aplikimi i modeleve të kontrollit mbi bazë risku  do të lehtësojë dhe nxisë operimin e biznesit të ndershëm
· Avancimi i luftës ndaj evazionit dhe kontrabandës ku mund të veçohen:

· Rritja e konsekuencave (kostos) për evadorët/kontrabandistët si dhe asaj pjese të administratës që i akomodon këto aktivitete antiligjore, shton risqet për ushtrimin e këtyre aktiviteteve të paligjshme.

· Koordinimi i punës ndërmjet institucioneve të ndryshme shtetërore, shkëmbimi i informacionit në kohë të shkurtër, kontrollet e përbashkëta, do të rrisin efektivitetin e administratave të tatim-taksave nëzbulueshmërinë e tyre.

· Ndryshime ligjore do të miratohen ku rritet përgjegjsia/roli i ekspertëve kontabël, në akreditimin e bilanceve të biznesit.

· Monitorimi më profesional i biznesit të madh përmes moduleve të reja të riskut të aplikuara në sistemet informacionit të administratave të tatim taksave, si dhe trajnim i vazhdueshëm profesional i stafit të administratave.

8. SHTOJCA ILUSTRUESE
6 TREGUESIT E PËRZGJEDHUR MAKROEKONOMIKË DHE FISKALË 
[image: image4.emf]Rritja reale vjetore e PBB-së në vendet e rajonit (në%)  


2009 2010 2011 2012 2013 2014 T1 -2015 T2 -2015

Maqedonia -1.0 2.8 3.0 -0.5 2.7 3.8 3.2 2.6

Mali i ZI -5.7 2.5 3.2 -2.7 3.5 1.8 3.2 3.4

Serbia -3.1 0.6 1.4 -1.0 2.6 -1.8 -2.0 1

Turqia -4.8 9.2 8.8 2.1 4.2 2.9 2.5 3.8

Shqipëria 3.4 3.7 2.5 1.4 1.1 2.1 2.8 2.5

Bosnja dhe Hercegovina -2.7 0.8 0.9 -0.9 2.4 1.4 2.3 4.4

Kosova 3.6 3.3 4.4 2.8 3.4 0.9 0.2 :

Rritja 

(në %)

Kontributi në rritje 

(në pikë %)

Rritja 

(në %)

Kontributi në rritje 

(në pikë %)

Ushqime, pije, duhan 28.3 1.6 4.4 0.8

Minerale, lëndë djegëse, en.elektrike -22.1 -7.7 -35.5 -6.1

Produkte kimike dhe plastike 19.5 0.3 3.9 0.5

Lëkurë dhe artikujt prej tyre -8.3 -0.1 9.2 0.2

Prodhime druri dhe letre -8.2 -0.3 -4.8 -0.2

Tekstile dhe këpucë 2.7 0.9 6.2 0.7

Materiale ndërtimi dhe metale 0.8 0.1 -0.4 0.0

Makineri, pajisje dhe pjesë këmbimi 32.7 1.1 12.8 2.3

Të tjera 20.3 0.4 14.1 0.4

Gjithsej -3.7 -3.7 -1.4 -1.4

Eksportet janar-shtator 2015/2014

6 Zhvillimet fiskale gjatë 9-mujorit 2015 
Në një vështrim të përgjithshëm, ecuria e të ardhurave për periudhën është poshtë nivelit të pritshmërive. Të ardhurat totale të buxhetit arritën 279 miliardë lëkë nga 285.9 miliardë lekë të parashikuar për periudhën. Të ardhurat tatimore janë -3.8 miliardë lekë më pak se parashikimi, ndërsa ato jo-tatimore janë rreth -1.5 miliardë lekë nën parashikimin. Peshën kryesore të mosrealizimit të të ardhurave tatimore e mbartin të Ardhurat nga Tatimet dhe Doganat, më shumën prej -4.2 miliard lekë, efekt i ardhur nga mosrealizimi i planit nga  Drejtoria e Përgjithshme e Doganave prej -3.5 miliard lekë, ndërsa Drejtoria e Përgjithshme e Tatimeve ka një mosrealizim të planit për periudhën prej –0.6 miliardë lekë. Të ardhurat nga Pushteti Vendor janë rreth 9.4 miliardë lekë dhe 132 milion lek më shumë se parashikimi i periudhës. Të ardhura nga fondet speciale kanë ecuri pozitive për periudhën me rreth 52.7 miliardë lekë miliardë ose 258 milion lekë më shumë se plani i periudhës. Në total, të Ardhurat nga Tatimet dhe Doganat janë mbledhur 190.1 miliardë lekë, dhe mospërmbushje të objektivit 9 mujor me -4.2 miliard lek. 
· Administrata tatimore ka mbledhur 84.5 miliardë lekë nga 85.2 miliardë lekë të parashikuara, me realizim të objektivit prej 99.2%
· Doganat kanë mbledhur 105.5 miliardë lekë nga 109.1 miliard lekë të parashikuara, me realizim të objektivit prej 96.7%.

Tabela. Të ardhurat për muajin janar -  shtator 2015, 2014 dhe 2013, sipas zërave

	Të dhëna progresive

(në milion Lekë)



	E  M  Ë R  T  I  M  I
	Fakt
	Fakt
	Fakt
	Diferenca
	Diferenca

	
	2013
	2014
	2015
	Fakt 2015/2014
	% kundrejt 2014
	Fakt 2015/2013
	% kundrejt 2013

	Taksë doganore
	4,064
	4,249
	        4,198 
	-51
	-1.2%
	134
	3.3%

	TVSH
	62,354
	71,477
	      68,800 
	-2,677
	-3.7%
	6,446
	10.3%

	Akcizë
	25,149
	29,295
	      29,528 
	233
	0.8%
	4,379
	17.4%

	Të tjera (Renta)
	6,074
	5,377
	        3,042 
	-2,335
	-43.4%
	-3,032
	-49.9%

	Totali i doganave
	97,641
	110,398
	105,568
	-4,830
	-4.4%
	7,927
	8.1%

	TVSH
	16,752
	20,448
	      22,014 
	1,566
	7.7%
	5,262
	31.4%

	Akciza 
	259
	1
	0
	-1
	 
	 
	 

	Tatim mbi fitimin 
	11,554
	16,109
	      18,306 
	2,197
	13.6%
	6,752
	58.4%

	Tatimi mbi të ardhurat personale 
	21,694
	20,476
	      21,967 
	1,491
	7.3%
	273
	1.3%

	Taksa nacionale
	14,272
	19,210
	      22,285 
	3,075
	16.0%
	8,013
	56.1%

	Totali i tatimeve
	64,531
	76,244
	84,572
	8,328
	10.9%
	20,041
	31.1%


Të ardhurat Doganore

Të ardhurat e mbledhura nga Administrata doganore nuk kanë arritur pritshmëritë e 9 mujorit në vitin 2015, duke realizuar objektivin për periudhën në masën 96.7 përqind, ku me përjashtim të zërit “taksa doganore”, zërat e tjerë kanë performuar me ulje. Të ardhurat nga TVSH mbi importet janë -3.2% poshtë parashikimt dhe -3.7% krahasuar me një vit më parë. Taksa doganore ka performancë 6.1% më shumë se parashikimi dhe -1.2% me pak se një vit më parë. Akciza ka mosrealizim të planit prej rreth -3.3%, por krahasuar me një vit më parë ajo është rritur me rreth 0.8%. Renta minerlae ka vazhduar rënien e saj dhe është nën objektivin e periudhës me-3.8% ose -43.4% më pak se viti i kaluar.

Arsyet kryesore të nën-performancës së të ardhurave doganore:

Të ardhurat nga Administrata doganore kanë vazhduar rënien e tyre në krahasim me objektivin,pasi ka vazhduar  ndikimi i faktorëve të jashtëm të cilët ndikojnë në mbledhjen e të ardhurave doganore  mbi parashikimet.

Të ardhurat nga TVSH
	Taksa 
	Janar- Shtator 2015

	
	PLAN
	FAKT
	Ne %

	TVSH
	71,604
	68,800
	96.08%


Rënia e të ardhurave nga TVSH në import është ngushtësisht e lidhur me rënien e importve të taksuara për periudhën nëntëmujore (importi i taksuar ka rënë me -1.5%, eksporti ka rënë me -3.5%). Ndikimet kryesore kanë konsistuar në: rënien e importve e të energjisë, rritje e importit të makinerive dhe pajisjeve të përjashtuar nga TVSH me 23.2% krahasuar me një vit më parë, rritje e importit të barnave dhe arit të përjashtuar nga TVSH me rreth 19.2% krahasuar me një vit më parë, si dhe rënia e importeve në total me -2.4% krahasuar me një vit më parë. Analizuar sipas grup produkteve kryesore, sipas të dhënave të administratës doganore, rezulton se ka rënie të sasisë së importeve të energjisë elektrike me -1,002,733 megavat krahasuar me vitin e kaluar dhe me nje efekt negative në të ardhura prej rreth 1.6 miliard lek, rënie të importit të sheqerit me efekt negativ prej 132 milion lek krahasuar me vitin e kaluar, rënie të vajit ushqimor, me -42 milion lek krahasuar me vitin e kaluar, rënie të importit të mjeteve të përdoruara me efekt negativ 298 milion lek, rënie të importit të fruta perime me efekt minus 161 milion lek, rënie e importit të helikopterëve me efekt minus 890 milion lekë, rënie e importit të gazit të lëngët me efekt negative prej 268 milion lek. Në total, rënie e importeve të grup produkteve kryesore  krahasuar me vitin e kaluar kanë sjellë një efekt negative në të ardhurat nga TVSH në masën 2.9 miliard lekë.

Të ardhurat nga Akciza

	Taksa 
	Janar- Shtator 2015

	
	PLAN
	FAKT
	Në %

	Akcizë
	30,516
	29,528
	96.76%

	a. Akcizë e arkëtuar
	 
	30,284
	 

	b. Akcizë e rimbursuar
	 
	756
	 


Të ardhurat nga akciza janë realizuar në masën 96.7% në krahasim me objektin, ose rreth minus 900 milion lek. Në këtë mosrealizim duhet të evidentohet edhe fakti se administrata doganore ka rimbursuar rreth 756 milion lek krahasuar me vitin e kaluar, kur kjo shumë ka qënë rreth 90 milion lekë. Në analizë të grupprodukteve subjekt i akcizës, vërehet se të gjitha produktet kanë pasur rritje në sasi krahasuar me vitin e kaluar, me përjashtim të cigareve, importet e të cilave janë shumë më të ulta në krahasim me vitet e kaluar. Nga analiza e importeve dhe taksave përkatëse të gjithë produkteve kryesore të akcizës, konstatohet se janë rreth 709 milion më pak TVSH nga produktet e akcizës krahasuar më një vit më parë dhe rreth 1.1 miliard lek më shumë akcizë. Për produktet e akcizës vërehet një rritje e konsumit të pothuajse gjithë produketev të akcizës si kafe, birrë, pije alkoolike apo verë, me përjahstim të cigareve. Megjithëse ka ulje të zhdoganimeve për karburantet gjatë 9mujorit me 5,400 ton, sasi kjo e kompensuar dhe tejkaluar me prodhimin vendas prej 17,934 ton karburant. Në total, importi dhe prodhimi vendas i karburanteve, kanë një rritje prej 3.3% në krahasim me vitin e kaluar. Akciza e cigareve, megjithë rritjen e nivelit të akcizës nga 1 janar i këtij viti, vazhdon të jetë e ulët në krahasim me parashikimin për arsye të rënies së importeve, të cilat për periudhën janar –shtator 2015 janë 1,866 ton nga 2,090 ton që kanë qënë vitin e kaluar. Sasia e më e ulët e zhdoganimeve përbën edhe masën e mosrealizimit të të ardhurave nga akciza. Nisur nga problematika, përsa i përket realizimit të planit të ardhurave në zërin duhan cigare, Administrata Doganore në bashkëpunim me Croën Agent morën në shqyrtim faktorët të cilët kanë ndikuar në deklarimin për hedhje në qarkullim të lirë të një sasie produktesh duhani (cigare dhe duhan i grirë) rreth 264 ton më pak në periudhën Janar-Gusht 2014, krahasuar me periudhën Janar-Gusht 2015, periudha këto të cilat reflektojnë momente të ndryshme përsa i përket ndryshimeve në legjislacionin që rregullon mbledhjen e të ardhurave. Në periudhën kohore 2013 – 2015, ka pasur ndryshime të nivelit të akcizës (me rritje), ndryshime të cilat kanë hyrë në fuqi në muajin janar 2014 dhe nëntor 2014. Për sa vihet re në tabelat statistikore, këto ndryshime u paraprihen importeve të mëdha të sasive të produkteve të duhanit (më poshtë referuar si cigare). Në 3 muajt e fundit të vitit 2013 janë importuar 1,405.586 ton cigare ose 38% e sasisë totale të importuar për gjatë gjithë vitit 2013 (3,696.750 ton). Gjithashtu, në vitin 2014, në tre muajt e fundit para rritjes së nivelit të akcizës janë importuar 1,173.193 ton cigare ose 39.3 %  e sasisë totale të importuar për gjatë gjithë vitit 2014 (2,980.769 ton). Kjo situatë solli deformim të tregut dhe i bën dy periudhat kohore të sipërcituara jo të krahasueshme. Nga faktorët, të cilët kanë ndikuar në rënien e sasive të importuara dhe konfirmohen nga importuesit apo shpërndarësit kryesorë të cigareve në vend, përmendën:

· Rritja e nivelit të akcizës - Rritja e akcizës ka çuar në rritjen e çmimit të cigareve duke e orientuar konsumatorin drejt alternativave më të lira – duhanit të prodhuar në vend. Konsumatorët orientohen drejt produkteve më të lira, pasi buxheti që ata kanë në dispozicion për të konsumuar produktet e duhanit nuk ka ndryshuar, ndërkohë që çmimi i duhanit dhe cigareve, sidomos të paketuar, ka pësuar rritje jo të vogël. Rritja e çmimit të akcizës ka ndikuar vetëm në produktet e importuara, ndërkohë që prodhimi dhe tregtimi vendas, duke qënë në një masë të gjerë jashtë kontrollit shtetëror, nuk e reflekton këtë rritje. Rritja e akcizës dhe si rrjedhojë edhe e çmimit të produktit final në treg, është shoqëruar me zvogëlimin e sasive të importuara. 

· Rritja e kursit të USD - Një nga faktorët që mendohet të ketë ndikuar negativisht në nivelin e sasive të importuara është rritja e kursit të USD. Kompanitë kryesore të cilat operojnë në tregun shqiptar faturojnë dhe mbajnë bilancet e tyre në USD
. Ndërkohë që në vitin 2015 ka një rritje të ndjeshme të vlerës së USD, kjo vlerë nuk është pasqyruar në rritjen e çmimit final për konsumatorët, duke ndikuar vetvetiu në sasitë e importuara me synim për minimizimin e dëmeve për këto kompani. 

· Diferencat e të akcizës me vendet fqinje - Niveli i akcizës për cigaret në vendin tonë është më i lartë se në vendet fqinje, gjë e cila shton incentivat për kontrabandë apo blerje të vogla nga këto vende. Nga verifikimi i kryer në terren nga Drejtoria e Informacionit rezultoi se në tregje shitet cigare pa pullë fiskale shqiptare dhe tregtimi i tyre  bëhet nga tregtarë ambulantë dhe njësi të vogla tregtare. 

· Ligji Antiduhan - Zbatimi me rigorozitet i Ligjit Antiduhan, i cili ka pasur ndikim shumë të madh në kufizimin e konsumit të cigareve në ambjentet e brendshme, veçanërisht në periudhën e dimrit, i cili ka qenë i zgjatur këtë vit. Kjo, e kombinuar dhe me rritjen e akcizës, ka çuar në zvogëlimin e sasisë mesatare të konsumit të duhanit, por pa ndikim të ndjeshëm në uljen e % së duhanpirësve. Gjithashtu, kompanitë importuese po shikojnë strategji marketingu të reja (p.sh. duke konsideruar importimin e paketave me më pak fije cigare për paketë, me synim mosrritjen e çmimit final për paketë për të njëjtën lloj cigare për konsumatorin – efekt psikologjik).

Paralelisht, administrata doganore në bashkëpunim dhe me CA kanë ndërmarrë veprime konkrete në terren, duke bërë të mundur kontrollin e tregjeve të duhanit në disa rrethe të vendit, duke filluar nga tregu i Tiranës, Shkodrës, Elbasanit, Kamzës, etj. dhe duke e shtrirë kontrollin dhe në persona fizikë të veçantë, të cilët bënin furnizimin me shumicë të këtyre tregjeve. Në këtë kuadër është nënshkruar dhe marrëveshja tre palëshe midis DPD, DPT dhe DPSH (Sektori i Krimit Ekonomik), konkretizim i të cilit ishte dhe goditja e prodhuesve dhe grirësve informalë të duhanit në zonat e Shkodrës dhe Elbasanit. Këto goditje janë kryer në bashkëpunim nga të tre këto institucione.

Renta Minerale

	Taksa 
	Janar- Shtator 2015

	
	PLAN
	FAKT
	Në %

	Të  tjera nga të cilat:
	 
	3,042
	 

	Renta minerare
	3,093
	2,973
	96.12%


Renta për 9mujorin është me ulje dhe kjo si rezultat i uljes së sasisë së naftës bruto për eksport me rreth 389 mijë ton si edhe uljen e çmimeve të saj  (efekti rreth 2.2 miliard lek më pak se viti i kaluar). Mbajtja e ulët e çmimeve të naftës bruto në tregjet ndërkombëtare, sipas parashikimeve të bursave, është fenomen që parashikohet të zgjasë përgjatë  gjithë vitit.

[image: image10.emf]Renta  Njesia  Janar- Shtator Dif. ne sasi

2013 2014 20152014-2013 2015-2014 2014-2013 2015-2014

Nafta bruto  Ton  919,170 853,829 716,100 -65,341 -137,729 -579,076 -2,113,611

minerale  Ton  1,922,531 1,978,508 1,726,835 55,978 -251,673 -86,527 -150,232

Totali  Ton  2,841,701 2,832,338 2,442,935 -9,363 -389,402 -665,603 -2,263,843

Dif.  ne Rente 

Renta Minerare 


Taksa doganore:

	Taksa 
	Janar- Shtator 2015

	
	PLAN
	FAKT
	Ne %

	Takse doganore
	3,954
	4,198
	106.17%


Të ardhurat nga taksa doganore rezultojnë me performancë pozitive krahasuar me objektivin.

Të ardhurat Tatimore

Të ardhurat nga tatimet të realizuara nga Administrata tatimore janë 84.5 miliard lekë me një rritje prej 10.9% krahasuar me vitin e kaluar ose 31.1% më shumë se viti 2013. Përkundrejt objektivit, administrata tatimore ka realizuar këtë në masën 99.2% ose rreth 300 milion lek më pak. Ndër zërat kryesore me performancë pozitive janë Tatimi mbi vlerën e  shtuar dhe taksa nacionale. Nga  data 1 shtator 2015, ka filluar lufta ndaj informalitet e cila ka sjellë formalizim të një pjesë të konsiderueshme të biznesvese dhe në kuadër të fushatës për lëshimin e kuponit tatimor, është rritur ndjeshëm xhiro e tatueshme, si në tabelën e mëposhtme.

	Subjektet e reja të regjistruara

	2015
	Korrik
	Gusht

	Numri Total
	                                                     2,002 
	             4,962 

	Numri për TVSH
	                                                        305 
	                 337 

	2014
	Korrik
	Gusht

	Numri total
	                                                     1,172 
	                 741 

	Numri për TVSH
	                                                        257 
	                 216 


Tatimi mbi vlerën e shtuar brenda vendit

	 
	Janar- Shtator 2015

	
	PLAN
	FAKT
	Në %

	TVSH
	21,679
	22,014
	101.55%

	a. TVSH e arkëtuar 
	
	27,411
	

	b. TVSH e rimbursuar
	
	5,397
	


Ky zë ka pasur një performancë pozitive  e lidhur kjo edhe me luftën  ndaj informalitetit i cili ka rezultuar në rritjen e xhiros së tatueshme për muajt korrik,  gusht dhe shtator 2015, si në tabelenë e mësipërme.

Tatimi mbi fitimin

	 
	Janar- Shtator 2015

	
	PLAN
	FAKT
	Në %

	Tatim mbi fitimin 
	18,630
	18,306
	98.26%


Realizimi i të ardhurave nga tatimi mbi fitimin ka pasur rënie përkundrejt palnifikimit. Sipas sektorëve të ekonomisë ndikimin kryesor në këtë nënperformancë e ka sektori i ndërtimit, i cili për arsye të ndryshme ende nuk është duke u rritur në nivelin e dëshiruar.

Tatimi mbi të ardhurat personale
	 
	Janar - Shtator 2015

	
	PLAN
	FAKT
	Në %

	Tatimi mbi të Ardhurat Personale 
	22,784
	21,967
	96.41%


Tatimi mbi të ardhurat personale është me mosrealizim kundrejt planifikimit për arsye të vazhdimit tsë ndikimit të  rënies së normave të interesit të cilat ndikojnë në të ardhurat nga tatimi mbi interesat, si dhe dividentëve të paguar kryesisht në muajin gusht të këtij viti, pagesa të cilat ishin më të ulta se parashikimi si dhe të ardhurat e ulta nga shitja e pasurisë së paluajtshme.

Taksa nacionale dhe të tjera
	 
	Janar- Shtator 2015

	
	PLAN
	FAKT
	Në %

	Taksa nacionale dhe të tjera
	22,163
	22,285
	100.55%


Në zërin taksa nacionale dhe të tjera përfshihen një kategori e plotë taksash të tilla si taksa mbi karbonin, taksa mbi qarkullimin, taksa nga lojrat e fatit , renta etj. Për periduyhën 9 mujore, ndikimin pozitiv në të ardhurat e totalit ët ëksaj takse e zënë të ardhurat nga taksa e qarkullimit të cilat administrata tatimore i mbledh nëpërmjet agjentit doganor që është administrat doganore.

Fondet speciale

Të ardhurat nga kontributet e sigurimeve shoqërore dhe shëndetësore janë duke ecur sipas objektivit. Ndikim kryesor në këtë zë e ka reforma e luftës ndaj informalitetit ku vetëm për viti muajin shtator 2015, janë regjistruar rreth 52 mijë të punësuar të rinj krahasuar me gusht të vitit 2014. Duhet theksuar se ky kontigjent i ri i shtuar, deklaron me pagë minimale prej 22 mijë lek/muaj dhe përsa i përket taksave paguan vetëm kontribute, që reflektohet në realizimin e këtij zëri dhe për arsye të politikës fiskale të qeverisë, këta janë të përjashtuar nga tatimi mbi pagën, sepse deklarojnë nën prgaun 30 mijë lek në muaj.

Parashikimi i të ardhurave nga Tatimet dhe Doganat për vitin 2016

Të ardhurat nga tatimet dhe doganat për vitin 2016, vlerësohen të jenë në shumën rreth 284 miliard lek ose rreth 19,8 miliard lekë më shumë se parashikimi i vitit 2015. Në ndryshim nga vitet e  kaluara, parashikimi i të ardhurave nuk është bazuar në metodën historike  të kuadrit makroekonomik për çdo zë. Bazuar edhe në rekomandimet e misionit të FMN në qershor të këtij viti, nga analiza e performancës së të ardhurave për vitin 2015, duhet një përqasje më teknike  e parashikimit të të ardhurave për të analizuar çdo produkt , sidomos tek të ardhurat doganore. Parashikimi i të ardhurave nga Tatimetdhe doganat për vitin 2016, vlerësohet të jetë rreth 19.8 miliard lekë më shumë si parashikimi i vitit 2015 ose rreth 7.8% më shumë.

[image: image11.emf]Tatime dhe dogana

Buxheti 

zyrtar 2015

Vleresim Buxheti 

2015 Dif Buxhet 2016

Dif Buxhet 2016/2015

% e rritjes 

2016/2015

Tatimi mbi vlerën e shtuar 131,203 126,891 (4,312) 136,518 9,627

7.59%

Akciza 44,900 43,457 (1,443) 48,021 4,564

10.50%

Ttaimi mbi fitimin

23,547 22,747

(800)

24,020

1,273

5.60%

Tatimi mbi të ardhurat personale

31,803 30,000

(1,803)

31,593

1,593

5.31%

Taksa Nacionale dhe të tjera

35,582 35,215

(367)

37,720

2,505

7.11%

Taksa Nacionale tatime

31,364 31,350

(14)

33,755

2,405

7.67%

Renta minerale 4,218 3,865 (353) 3,965 100

2.59%

Taksa Doganore 5,323 5,900 577 6,140 240

4.07%

Totali

272,358 264,210 (8,148) 284,012 19,802

7.49%


Bazuar në të dhënat e nëntëmjuorit, janar- shtator 2015, dhe analizën e nën-performancës prej rreth 4.2 miliard lek nga Tatimet dhe Doganat, Ministria e Financave në bashkëpunim me administratat tatimore dhe doganore ka bërë një vlerësim të pritshmërisë së të ardhurave të vitit 2015, i cili pritet me mbyllet me rreth 8.1 miliard lek më pak se Akti Normativ. Ndikim kryesor në këtë pritshmëri poshtë parashikimit sipas Aktit Normativ, e kanë të ardhurat që mblidhen nga administrata doganore dhe më konkretisht tatimi mbi vlerën e shtuar me minus 4.3 miliard lekë, akciza me rreth minus 1,4 miliard lek, dhe tatimi mbi të ardhurat personale me rreth minus 1.8 miliard lek. Arsyet kryesore të mosrealizimit të këtyre të ardhuave janë tërësia e faktorëve të përmenduar më lart tek Analiza e të ardhurave nga Tatimet dhe Doganat , faktorë me ndikim përgjatë gjithë vitit 2015, pra edhe në tre mujat e mbetur.

Burimi i të ardhurave shtesë për vitin 2016, parashikohet të gjenerohet nga:

· Mirëadministrimi i cigareve. Vlerësohet se për vitin 2016 do të importohen 3,100 ton cigare në krahasim me rreth 2,766 ton që pritne për vitin 2015.

· Rritja e importeve të karburanteve me 3.3% në krahasim me vitin e kaluar, bazuar në rritjen e konsumit të karburanteve janar-shtator2015 krahasuar me 2014;

· Lufta ndaj informalitetit brenda vendit, e cila do të gjenerojë të ardhura shtesë për TVSH, tatim fitimi dhe tatimin mbi të ardhurat personale tek administrata tatimore;

· Efektet e politikave fiskale;

· Heqja e akcizës për llampa, goma, fizhekjarret me efekt negative prej -253 milion lek (akcizë plus TVSH);

· Rritja e masës së primit nga 3% në 10%;

· Mosrritja e normës së akcizës së cigares dhe duhanit të grirë për vitin 2016.

Metodologjia e Parashikimit të të ardhurave:

Vlerësimi i të ardhurave është bërë në këtë mënyrë:
Janë vlerësuar sasitë e grupprodukteve kryesore të importeve të vend për gjithë vitin 2015, vlera e tyre, si dhe taksat përkatëse të paguara për çdo produkt. Për vitin 2016, janë mbajtur të pandryshuar të gjitha nivelet e importeve të mallrave në vend dhe është supozuar se çmimet e tyre nuk do të ndryshojnë gjatë vitit 2016. Sikurse është përmendur më lart, për 9M 2015, importet e taksauar kanë rënë me minus 1.5% në krahasim me vitin e kaluar, importetnë total kanë rënë më 3%, ndërsa eksportet me 3.5%. Nën këtë nivel importi, për të qënë konservativ në parashikime, ëhstë mbajtur në analzë e njëjat sasi importi. Gjiathashtu, për shahk të luhatjeve të cmimeve të bursave ndërkomabre për produkte që kuotohen në bursë dhe vështiërsisë s ëparashikimit të tyre, janë mbajtur në analzë cmimet e produkteve të zhdoganuar të vitit 2015. Mbi këtë bazë, është ndërhyrë me dy grup produktesh bazë:

Karburantet:

Është vlerësuar se konsumi i karburanteve në vend do të rritet me 3.3% në krahasim me vitin 2015. Për vitin 2015, parashikohet një konsum total prej 476,374 ton karburant në import dhe 60,844 ton karburant prodhim vendas, pra në total 537,219 ton karburant. Për vitin 2016 vlerësohet 3,3% më shumë, 554,947 ton karburant dhe supozohet se sasia e karburantit kryesisht  do të importohet. Pra të ardhurat nga taksat e aplikueshme mbi karburantin priten të grumbullohen  nga administrata doganore.

Cigaret:

Për vitin 2015,bazuar në vlerësimet e administratës doganore, pritet të importohen në total 2766 ton cigare. Ministria e Financave vlerëson se për vitin 2016, importet e cigareve në vend do të jenërreth 3100 ton, pra 334 ton cigare më shumë.  Vlerësimi për këtë rritje të importevetë cigareve vjen për arsye:

· Masat e ndërmarra nga qeveria në luftën ndaj informalitet kanë një shtyllë të rëndësishme  koordinimin e punës së administratës doganore me institucionet e tjera në vend për të mirëadministruar akcizën e cigares, sidomos prodhimin vendas.

· Pjesë e paketës Fiskale 2016 do të jetë mosrritja e akcizës së cigares për vitin 2016. Sipas kalendarit të rritjes të parashikuar në ligjin e akcizës, rritja e nivelit të akcziës së cigareve e motivuar me luftën ndaj duhanpirjes solli edhe efektet e rënies së të ardhurave nga akciza e cigareve. Për këtë arsye, duke ndaluar rritjen e nivelit të akcizës së cigares për vitin 2016, stopohet rritja e mëtejshme e çmimit të cigareve;

Të ardhurat shtesë nga rritjet e importeve të këtyre dy grupprodukteve kryesore do të gjenerojnë edhe të ardhurat shtesëpër akcizën, taksën doganore dhe TVSH, si më poshtë.

· 526 milion lekë TVSH, më shumë nga zhdoganimi i 3100 ton cigare.

· 2.47 miliard lek TVSH, më shumë TVSH nga rritja e konsumit të karburanteve me 3,3% më shumë se viti 2015, si dhe për arsye se zhdoganimet në import do të rriten me 77 mijë ton më shumë se viti 2016 (duke parashikuar se prodhimi vendas do te jetë në sasi të ulët).

· 2,47 miliard lekë akcizënga rritja e konsumit të karburanteve me 3,3% më shumë se viti 2015, 

· 978 milon lekë akcizëmë shumë se 2015 nga importimi i 3100 ton cigareve.

· Rreth 80 milion lek më shumë të ardhura nga taksa doganore nga importimi i 3,100 ton cigare

· Rreth 500 milion lek më shumë nga të ardhurat nga taksa e qarkullimit, që janë të përfshira tek parashikimi i zërit “Taksa nacionale dhe të tjera”.

Duke përjashtuar të ardhurat nga TVSH në import për grup produktet “ karburante” dhe “cigare”, TVSh e të cilave është llogaritur në bazë të sasive që parashikohen të importohen gjatë viti 2016 , bazuar në  cmimin e vitit 2015, mbi të gjithë gruproduktet e tjera është parashikuar një rritje prej 2.1% e TVSH.

Të ardhurat shtesë nga lufta ndaj informalitetit

Nga muaji shtator 2015 qeveria ka filluar luftën ndaj informalitetit.Të ardhurat do të vijnë kryesisht nga lufta ndaj informalitetit të cilat vlerësohen të jenë:

· 6 miliard lek nga TVSH;

· 800 milion lek nga tatimi mbi të ardhurat personale;

· 1,300 milion lek nga tatimi mbi fitimin

Llogaritja e këtyre efekteve është bërë në bazë të të dhënave paraprake të fillimit të muajit tetor. Rezultatet e luftës ndaj informalitetit priten të jenë më të dukshme në në vijim. Këto të ardhura shtesë marrin në konsideratë ristrukturimin e biznesve për arsye të rritjes së të deklarimit të qarkullimit real. 

Të ardhura nga faktorë të tjera

Gjatë analizës së të ardhurave për vitin 2016, u mbajt në konsideratë disa faktorë të cilët ndikuan në performancën e të ardhuarve të vitit 2015, efekti i të cilave nuk do të vazhdojë për vitin 2016:

· Për zërin “tatimi mbi të ardhurat persoanle”  janë  llogaritur 230 milion lek efekti i muajit janar 2015, në janar 2015 tatimet në burim u paguan me 10% të muajit dhjetor, 

· Për zërin “Tatimi mbi fitimin” janë llogaritur 800 milion lek të ardhura të munguara në janar 2015, si rezultat i efektit të futjes së sistemit të ri të IT që ndikoi tek tatimi mbi fitimin.

6 Analiza E Shpenzimeve Për Periudhën Janar-Shtator 2015 
Zbatimi i buxhetit të shtetit në kohë dhe në respekt të autorizimeve ligjore, përveçse një faktor orientues, kontribuon dhe nxit ekonominë nëpërmjet realizimit të shpenzimeve publike. Në këtë kuadër, realizimi efektiv dhe në kohë i shpenzimeve buxhetore, sipas planit të dakordësuar edhe me Fondin Monetar Ndërkombëtar është një prioritet i qeverisë. Zbatimi i buxhetit për periudhën janar - shtator 2015, reflekton performancën e administratave tatimore dhe doganore, duke kontribuar kështu në stabilitetin e shpenzimeve publike. Në ndryshim nga vitet e kaluara shpenzimet buxhetore të këtij viti karakterizohen nga një qëndrueshmëri si pasojë e një parashikimi më realist i të ardhurave publike. 

Shpenzimet e përgjithshme të buxhetit, në fund të muajit shtator 2015, arritën në rreth 297.5 miliardë lekë, nga 312.1 miliardë lekë të parashikuara për këtë periudhë, duke u realizuar në 95.3 për qind të parashikimit të periudhës, ose me një mosrealizim prej 4.7 miliardë lekë. Kjo ulje, kryesisht vjen si pasojë e nivelit më të ulët të realizimit të shpenzimeve kapitale. Zërin kryesor të mosrealizimit e mbajnë shpenzimet kapitale me rreth -14%, ndërsa shpenzimet korente dhe ato të detyrimeve të prapambetura janë të plotësuara në nivele shumë të kënaqshme realizimi përkatësisht në nivelet 97% dhe 96%. Mosrealizimi i shpenzimeve kapitale ka ardhur si pasojë e faktorëve të ndryshëm, por më kryesori ka qenë vonesa në procesin e tenderimeve. Krahasuar me planin vjetor, këto shpenzime janë realizuar 65 për qind, ndërsa kundrejt të njëjtës periudhë të një viti më parë, shpenzimet buxhetore rezultojnë 0.2 miliardë lekë më shumë ose rreth 0.1 për qind më të larta. Përqindja e realizimit të planit vjetor të shpenzimeve të përgjithshme për këtë periudhë të vitit është më e lartë krahasuar më realizimin e një viti më parë, duke paraqitur në këtë mënyrë një parashikim objektiv të planit vjetor por gjithashtu edhe një përformancë pozitive të institucioneve. 
Grafiku: Shpenzimet e përgjithshme dhe ritmi i rritjes së tyre

Burimi: Ministria e Financave (2015);
Në vijim të masave të marra nga Qeveria për stabilizimin e financave publike, prioritet ka qenë edhe shlyerja e detyrimeve të prapambetura ndaj biznesit privat. Plani vjetor për shlyerjen e detyrimeve të prapambetura, për vitin 2015 është 20 miliardë lekë. Të dhënat për shlyerjen e këtyre detyrimeve, tregojnë për një vazhdimësi normale të këtij procesi. Për periudhën janar-shtator 2015, shpenzimet për pagesën e detyrimeve të prapambetura, janë 15.099 milionë lekë nga 15.790 milionë lekë që ishte plani ose në shifër relative realizimi është 96%, ndërsa krahasuar me planin vjetor realizimi i fondeve në këtë zë është në masën 75%. Gjithashtu, niveli më i ulët i shpenzimeve publike është shoqëruar me një nivel defiçiti më të ulët, e për rrjedhojë, nevojë më e ulët për financimin e tij

Duke krahasuar strukturën e shpenzimeve faktike të 9-mujorit 2015 sipas shpenzimeve korente dhe kapitale konstatojmë se ne dy vitet e fundit eshte ndjekur një tendence konstatonte ne politikat e shpenzimeve. Totali i shpenzimeve të realizuar për këtë periudhë është rritur në krahasim me të njëjtën periudhë të një viti më parë dhe struktura e shpenzimeve është e ndarë në 88 për qind shpenzime korrente dhe 12 për qind shpenzime kapitale. Pavarësisht se ende kanë një mbizotërim të qartë shpenzimet korrente tendenca është drejt uljes së tyre dhe rritjes së masës së shpenzimeve kapitale. Kjo politikë eshte ndjekur ne favor te rritjes se ekspansionit afatgjatë në treg të kapitaleve. Ndërkohe rritja e masës së shpenzimeve kapitale në totalin e shpenzimeve të përgjithshme ndikon në qëndrueshmërinë e rritjes ekonomike dhe vlerës së tregut.

Grafiku: Struktura e shpenzimeve të përgjithshme në vite

Burimi: Ministria e Financave (2015);
Shpenzimet korrente në fund të muajit shtator 2015, kanë arritur në 249.5 miliardë lekë. Krahasuar me planin vjetor këto shpenzime janë realizuar 68 për qind, ndërkohë që krahasuar me të njëjtën periudhë të vitit të kaluar, këto shpenzime rezultojnë 7.9 miliardë lekë më shumë ose rreth 3.3 për qind më të larta. Nga kjo kuptohet qartë që gjatë kësaj periudhe krahasuar me trendin e një viti më parë shpenzimet korrente kanë rezultuar me tendencë rritëse në tërësi duke ndikuar në rritjen tërësore të nivlit të shpenzimeve të përgjithshme. Rishikimi i strukturave administrative të institucioneve publike, si dhe menaxhimi efektiv i kostos së personelit ka sjellë rreth 7.6 miliard lekë kursime për periudhën 9-mujore. 
Grafiku: Shpenzimet korente dhe ritmi i rritjes së tyre

Burimi: Ministria e Financave (2015);
Shpenzimet e Personelit, përfaqësojnë 21 për qind të totalit të shpenzimeve korrente të realizuara gjatë periudhës janar - shtator 2015. Shpenzimet faktike të personelit prej 53.1 miliard lekë rezultojnë pothuajse në nivelin e parashikimit të periudhës prej 53.9 miliard lekë. Krahasuar me të njëjtën periudhë të një viti më parë shpenzimet e personelit rezultojnë 500 milionë lekë më shumë, ose 1.3 për qind më të larta. Kjo tregon një tendencë të lehtë rritëse pavarësisht se jo të konsiderueshme të shpenzimeve të personelit për 9 mujorin e parë të vitit 2015.

Grafiku: Shpenzimet e personelit dhe ritmi i rritjes së tyre

Burimi: Ministria e Financave (2015);
Shpenzimet për paga janë rreth 0.6 për qind më të larta se një vit më parë ose 600 milionë lekë më shumë, ndërkohë që shpenzimet për kontributet per sigurimet shoqërore janë afërsisht 7.4 miliard lekë më shumë ose 0.8 për qind më të larta, se një vit më parë. Ndërkohë që shpenzimet për pagat rezultojnë 0.9 për qind nën nivelin e parashikimit të periudhës, shpenzimet për sigurimet shoqërore janë realizuar 3.2 për qind nën këtë nivel. Në të njëjtën kohë rezultojnë që shpenzimet për paga dhe shpenzimet për sigurime shoqërore janë përkatësisht në nivelet 72 dhe 70 për qind të planifikimit vjetor.

Grafiku: Shpenzimet për paga dhe ritmi i rritjes së tyre

Burimi: Ministria e Financave (2015);
Shpenzimet për interesa përfaqësojnë rreth 11 për qind të totalit të shpenzimeve korrente të realizuara gjatë periudhës janar-shtator 2015. Ato rezultojnë me një kursim kundrejt parashikimit të periudhës, prej rreth 349 milion lekë, rrjedhojë kjo e kursimit për rreth 1 milion lekë në interesat e brendshme dhe rreth 348 milionë lekë në interesat e jashtme. Kundrejt planit vjetor interesat janë realizuar në rreth 67 për qind, ndërsa krahasuar me një vit më parë ato rezultojnë rreth 1.59 miliardë lekë më pak ose rreth 5.2 për qind më të ulëta se të një viti më parë. 

Grafiku: Shpenzimet për Interesa

Burimi: Ministria e Financave (2015);
Shpenzimet operative dhe të mirëmbajtjes gjatë periudhës janar - shtator 2015 arritën në 27.3 miliardë lekë, duke qenë rreth 1.6 miliardë lekë nën nivelet e parashikuara. Në të njëjtën kohë ato rezultojnë 66 për qind e planit vjetor. Krahasuar me 9 mujorin e një viti më parë nga analiza e mëposhtme grafike kuptojmë që kemi të bëjmë me një trend të konsideruerueshëm rritës prej 4.2 miliard lekë.

Grafiku: Shpenzimet operative e të mirembajtjes dhe ritmi i rritjes së tyre

Burimi: Ministria e Financave (2015);
Shpenzimet për subvencione në fund të muajit shtator 2015 arritën në 1.23 miliard lekë ose 52 milionë lekë më pak se parashikimi, duke arritur në 70 për qind të planit vjetor. Krahasuar me vitin e kaluar këto shpenzime rezultojnë 288 milionë lekë më shumë ose 30.4 për qind më stë larta se një vit më parë.

Grafiku: Subvencionet dhe ritmi i rritjes së tyre

Burimi: Ministria e Financave (2015);
Shpenzimet për fonde speciale gjatë periudhës janar - shtator 2015 rezultojnë rreth 614 milionë lekë më pak apo 0.6 për qind nën nivelin e parashikimit të periudhës. Kundrejt planit vjetor shpenzimet për fondet speciale janë realizuar në nivelin 72 për qind, nga të cilat sigurimet shoqërore janë realizuar 73 për qind të planit vjetor, sigurimet shëndetësore 68 për qind dhe shpenzimet për kompensimin e pronarëve 53 për qind të këtij plani, duke përformuar më dobët në realizimin total të shpenzimeve për fondet speciale. Krahasuar me një vit më parë shpenzimet për sigurimet shoqërore rezultojnë 3.4 miliardë lekë më shumë ose 4.5 për qind më të larta, ndërsa shpenzimet për sigurimet shëndetësore rezultojnë 810 milion lekë më shumë, ose 3.6 për qind më të larta. Shpenzimet per kompensimin e pronarëve në fund të muajit shtator 2015 rezultojnë 76 milionë lekë nën parashikimin e periudhës. Krahasuar me një vit më parë këto shpenzime rezultojnë 239 milionë lekë më pak për 9 mujorin e vitit duke përshkruar në këtë mënyrë një trend në rënie të këtij fondi për kompensimin e pronarëve.

Grafiku: Shpenzimet për Sigurimet Shoqërore dhe Shëndetësore

Burimi: Ministria e Financave (2015);
Shpenzimet e pushtetit vendor zunë 9.3 për qind të shpenzimeve korrente per periudhën 9 mujore të vitit 2015, duke përshkruar në këtë mënyrë angazhimin dhe përpjekjen për të rritur nivelin e shpenzimeve që qeveria qendrore bën për pushtetin vendor. Për periudhën janar- shtator 2015 ato kanë arritur në 23 miliardë lekë, nga 26 miliardë lekë të planifikuara për këtë periudhë të vitit 2015, duke rezultuar me një kursim prej rreth 4 miliardë lekë ose rreth 19  për qind nën parashikimin e periudhës. Kundrejt planit vjetor këto shpenzime kanë arritur 51.7 për qind të tij. Krahasuar me një vit më parë këto shpenzime rezultojnë 3.3 miliardë lekë më shumë ose 16.7 për qind më të larta shpenzime dhe mbështetje të dhënë për qeverisjen vendore, në kuadrin e forcimit dhe rolit të rëndësishëm të tij. 

Grafiku: Shpenzimet për pushtetin lokal dhe ritmi i rritjes së tyre

Burimi: Ministria e Financave (2015);
Pagesa e papunësisë është realizuar në rreth 91.5 për qind të parashikimit të periudhës, ose 47 për qind e parashikimit vjetor. Ky zë i shpenzimeve rezulton të jetë  rreth 241 milionë lekë më pak ose 19.6 për qind më të ulët se në të njëjtën periudhë të një viti më parë. Kjo është një argument bindës për të mbështetur faktin që mbështetja për të papunët ka rënë edhe në shpenzimet buxhetore si pasojë e rënies së nevojës për këtë mbështetje sepse numri i të papunëve në treg ka ardhur në ulje të vazhdueshme.

Ndihma ekonomike gjatë periudhës janar - shtator 2015 rezulton rreth 754 milionë lekë më pak ose rreth 5.7 për qind nën parashikimin e periudhës, duke qenë në të njëjtën kohë rreth 62 për qind e planit vjetor. Nga shifrat e mësipërme kuptohet që paralelisht me uljen e shpenzimeve për pagesën e papunësisë edhe barra e shpenzimeve për mbulimin e ndihmës ekonomike ka rënë. Kjo vjen si mënyrë e drejtpërdrejtë e nxitjes ekonomike dhe ekspansionit të punësimit në treg. Kundrejt të njëjtës periudhë të një viti më parë ndihma ekonomike rezulton rreth 3.3 miliardë lekë më pak ose rreth me një rënie prej 23 për qind .

Grafiku: Pagesa e papunësisë dhe ndihma ekonomike

Burimi: Ministria e Financave (2015);
Kompensimi për të përndjekurit politike, në fund të muajit shtator 2015, arriti 1.5 miliard lekë, ose 107 milionë lekë më pak se parashikimi i periudhës prej 1.6 miliard lekë, duke qenë në të njëjtën kohë rreth 76 për qind e planit vjetor. Kjo tregon se është bërë një punë e kënaqshme dhe brenda objektivave 9 mujore të përcaktuara për shpërndarje në planin fillestar. Kundrejt një viti më parë këto shpenzime rezultojnë rreth 1.2 miliardë lekë më shumë ose një rritje prej 429 për qind. Rritja e shumës për kompensimin e të përndjekurve politikë vjen si frymë e qeverisë për të ndihmuar në procesin e shlyerjes së këtyre detyrimeve por kjo do të ndihmojë në rritjen e të ardhurave duke parë që pjesa më e madhe e këtyre familjeve janë në nevojë.

Shpenzimet kapitale deri në fund të muajit shtator 2015 janë realizuar në rreth 52 për qind të planit vjetor, me një përformancë më të lartë se e një viti më parë. Brenda këtyre shpenzimeve, investimet me financim të brendshëm janë realizuar në masën 89.3 për qind, ndërkohë që investimet me financim të huaj janë realizuar në masën 81.7 për qind të parashikimit të periudhës nëntë mujore. Krahasuar me të njëjtën periudhë të vitit të kaluar investimet e brendshme rezultojnë rreth 7.6 miliardë lekë më shumë ose rreth 65 për qind më të larta, ndërkohë që investimet me financim të huaj rezultojnë rreth 4.5 miliardë lekë më shumë ose rreth 24 për qind më të ulëta. Për rrjedhojë, investimet në total në fund të muajit shtator 2015 janë rreth 10.4 për qind më të larta ose rreth 3 miliardë lekë më shumë se në të njëjtën periudhë të një viti më parë. 

Grafiku: Shpenzimet kapitale dhe ritmi i rritjes së tyre

Burimi: Ministria e Financave (2015);
Struktura e shpenzimeve kapitale të realizuar gjatë periudhës janar-shtator 2015 është rreth 58 për qind nga financimi i brendshëm dhe rreth 42 për qind nga financimi i huaj. 

Grafiku: Shpenzimet kapitale dhe burimi i financimit

Burimi: Ministria e Financave (2015);

SHLYERJA E DETYRIMEVE TË PRAPAMBETURA 
· Domosdoshmëria – Akumulimi i një mase të madhe të detyrimeve financiare të prapambetura, të akumuluara përpara vitit 2014, i kishin shkaktuar një dëm ekonomisë duke sjellë një ngadalësimin të rritjes ekonomike si dhe rritjen e papunësisë, për sa kohë bizneset e varura nga kontratat qeveritare të papaguara kishin ndaluar punimet/shërbimet ose kishin shtyrë aktivitetin e tyre si rezultat i vonesave në pagesa nga Qeveria Shqiptare si dhe i vështirësive në marrjen e kredive nga bankat tregtare. Gjithashtu rastet e vonesave të pagesave të asistencës sociale kanë një ndikim të drejtpërdrejtë në shtresat më të pambrojtura të shoqërisë, të cilat vuajnë si pasojë e vonesave në pagesat e përfitimeve. Duke u ndodhur para një situate si ajo e paraqitur mësipër, Qeveria Shqiptare u angazhua maksimalisht për të bërë të mundur fillimin e procesit të shlyerjes së detyrimeve të prapambetura në një kohë sa më të shpejtë. Qeveria Shqiptare në bashkëpunim me FMN dhe Bankën Botërore hartuan Strategjinë për Shlyerjen dhe parandalimin e detyrimeve të prapambetura e cila u miratua me VKM nr.50/2014 “Për miratimin e strategjise për parandalimin dhe shlyerjen e detyrimeve të prapambetura dhe të planit të veprimit”.

· Ecuria e procesit – Për të siguruar një proces të drejtë dhe propocional, shlyerja e këtyre detyrimeve u realizua e ndarë sipas disa kategorive kryesore në varësi kjo të edhe të natyrës së detyrimeve të evidentuara. Për periudhën  Janar 2014 – Tetor 2015 janë alokuar 52.7 miliard lekë dhe janë paguar 49.8 miliard lekë. Kjo vlerë e ndarë sipas kategorive të përcaktuara në strategji, jepet si vijon:

· Kategoria e investimeve publike - ku përfshihen të gjitha detyrimet e prapambetura lidhur me kontratat për investimet publike për rrugë, shkolla, ujësjellësa, qëndra shëndetësore, spitale, etj. Për periudhën Janar 2014 – Tetor 2015 janë paguar 15.7 miliardë lekë. Nga shlyerja e detyrimeve të prapambetura për këtë kategori kanë përfituar rreth 220 subjekte private ku pjesën më të madhe e zënë firmat ndërtuese të infrastrukturës rrugore.

· Kategoria për mallra dhe shërbime – ku përfshihen të gjitha detyrimet e prapambetura për shërbimet ose mallrat e ofruara në sektorët e shëndetësisë (kryesisht për blerjen e barnave mjeksore), arsimit (shtypshkrimet e librave dhe dokumentacionit shkollorë, transporti i mësuesve dhe nxënësve, etj) dhe mbrojtjes (shpenzimet për uniformat e ushtarakëve, shpenzimet për asgjesimin e municioneve, ushqimi për ushtarakët në detyrë etj).  Deri në fund të muajit Tetor 2015 janë realizuar pagesat në vlerën rreth 5.6 miliard lekë. Konkretisht në këtë kategori janë shlyer rreth 5.300 fatura të prapambetura ndaj bizneseve dhe individëve.

· Kategoria e rimbursimit të TVSH – ku përfshihen të gjitha detyrimet e prapambetura që organet tatimore kishin ndaj subjekteve private në kuadër të TVSH së rimbursueshme, akcizës dhe tatim fitimit. Në këtë kategori janë realizuar pagesat në vlerën 18.3 miliard lekë nga të cilat kanë përfituar rreth 450 subjekte. 

· Kategoria “Të tjera” – ku përfshihen detyrimet e prapambetura për vendimet gjyqësore, shpronësimet, pagesa e personave me aftësi të kufizuar, emergjencat civile dhe shpërblimet e lindjeve. Në total janë realizuar pagesat në vlerën rreth 10.2 miliard lekë dhe vetëm në zërin e detyrimeve për vendime gjyqësore ndaj individidëve për largim të padrejtë nga puna, janë shlyer rreth 1700 vendime.

Në vijim të informacionit të mësipërm vlen për t’u theksuar fakti se në fund të vitit 2013 janë paguar nga buxheti i shtetit për detyrime të prapambetura 4.9 miliard lekë (nga të cilat për kontrata investimesh 3 miliard lekë dhe pagesat për personat me aftësi të kufizuara 1.9 miliard lekë). Gjithashtu për periudhën 2014-2015 janë kryer 2 raunde të netimit të detyrimeve të prapambetura që institucionet buxhetore kishin për energjinë elektrike ndaj operatorit të shpërndarjes. Kjo vlerë totale është rreth 12.4 miliardë lekë. Pra totali i shlyerjes së detyrimeve të prapambetura, duke përfshirë edhe vlerat e mësipërme  shkon në rreth 67 miliard lekë.

· Përfundimi i proçesit – Shlyerja e detyrimeve të prapambetura ishte parashikuar fillimisht të realizohej për një periudhe 3 vjecare (2014-2016) dhe fondet e alokuara u planifikuan me një vlerë më të madhe për vitin e parë (35 miliard lekë), duke vijuar me dy vitet në vazhdim respektivisht 20 miliard lekë në 2015 dhe 17,5 miliard lekë në 2016. Ndërkohë që, me angazhimin maksimal si të Ministrisë së Financave ashtu edhe të institucioneve buxhetore të përfshira në këtë proces, u arrrit që brenda dy viteve (2014-2015) të shlyen të gjitha detyrimet e prapambetura të raportuara dhe ky proces të mbyllet me sukses brenda vitit 2015.

8.4 Ecuria e borxhit publik Për Periudhën Janar-SHTATOR 2015 
Ecuria e stokut të borxhit publik - Borxhi publik i Qeverisë Qëndrore në fund të muajit shtator 2015, vlerësohet të jetë 1,061 miliardë lekë ose 73.65% i PBB, përkatësisht i përbërë nga borxhi i brendshëm dhe i jashtëm në nivelin 41.28% dhe 32.37%. 

                               Tabela: Ecuria e stokut i borxhit të qeverisjes qendrore

	 
	2010
	2011
	2012
	2013
	2014
	Sht-2015

	Stoku BorxhitGjithsej (I+II)
	715,371.01
	772,516.93
	827,980.79
	884,692.28
	977,102.19
	1,061,755.79

	  I. Stoku Borxhit Brendshëm
	407,371.80
	438,582.00
	470,358.47
	520,786.36
	564,673.33
	595,101.32

	     -shtetëror
	401,821.00
	429,924.80
	454,695.37
	500,868.36
	538,640.59
	564,506.46

	     -garantuar
	5,550.80
	8,657.20
	15,663.10
	19,918.00
	26,032.74
	30,594.86

	II. Stoku Borxhit Jashtëm
	307,999.21
	333,934.93
	357,622.32
	363,905.92
	412,428.86
	466,654.46

	     -shtetëror
	268,124.46
	294,275.97
	319,832.52
	332,499.72
	383,921.58
	440,224.31

	     -garantuar
	39,874.75
	39,658.96
	37,789.80
	31,406.20
	28,507.28
	26,430.15

	PBB
	1,239,645.00
	1,300,624.00
	1,332,810.99
	1,350,554.79
	1,393,539.90
	1,441,644.36

	Stoku Borxhit Gjithsej/PBB
	57.71%
	59.40%
	62.12%
	65.51%
	70.12%
	73.65%

	Stoku Borxhit Brendshëm/PBB
	32.86%
	33.72%
	35.29%
	38.56%
	40.52%
	41.28%

	Stoku Borxhit Jashtëm/PBB
	24.85%
	25.67%
	26.83%
	26.94%
	29.60%
	32.37%


Në fund të vitit 2015 niveli i borxhit parashikohet të ulet në rreth 72.6% në raport me PBB (referuar PBB së miratuar dhe rishikuar në muajin gusht) për shkak të nivelit të lartë të maturimeve (pagesa të principalit) të borxhit të jashtëm të projektuara në tremujorin e fundit të vitit 2015.

Gjatë 9 muajve të vitit 2015 rritja nominale e borxhit të Qeverisjes Qendrore rezulton në 84.6 miliardë lekë krahasuar me fundin e vitit 2014. Në këtë rritje, 8.7 miliardë lekë i atribuohen efektit të kursit të këmbimit dhe 15.1 miliardë lekë likujdimit të detyrimeve të prapambetura. Në këto kushte rezulton se rritja reale e borxhit është në vlerën e 60.9 miliardë lekë, ose 6.9% krahasuar me stokun e fundit të vitit 2014. Gjithashtu, nga 60.9 miliardë lekë vetem 18.5 miliardë janë për të financuar deficitin buxhetor të nëntë muajve. Pjesa tjetër është gjendje likuiditeti e akumuluar, me qëllim që të garantoj rifinancimin pa probleme të Eurobondin ekzistent. Deri në fund të vitit parashikohet që huamarrja të ulet në nivelin e 51.7 miliardë lekë duke maturuar instrumente financiare në tregun e brendshëm dhe duke i dhënë mundësi frymarje kreditimit të ekonomisë.  

                 Grafiku: Shtesa në stokun e borxhit të Qeverisë Qendrore

Përsa i përket garancive, ka pasur një rritje në stokun e garancive të brendshme të cilat janë emetuar në favor të sektorit energjitik, ndërkohë që garancitë e jashtme janë me ulje për shkak të nivelit të ulët të disbursimeve.

Realizimi i huamarrjes - Gjatë 9 muajve të parë të vitit 2015 Ministria e Financave ka mbuluar nevojat e Qeverisë për likuiditet duke realizuar në tregun e brendshëm emetime në vlerën prej 344.1 miliardë lekë ose huamarrjen neto në vlerën e 25.9 miliardë lekë ose 62.6% të planifikimit vjetor (referuar aktit normativ dt 29.07.2015). Financimi gjatë vitit 2015 është realizuar tërësisht nëpërmjet instrumenteve afatgjata, kryesisht nëpërmjet obligacione 7 dhe 10 vjeçare, duke kontribuar në përmirësimin e strukturës së borxhit dhe zgjatjes së jetëgjatësisë së tij. Financimi i deficitit gjatë  9 mujorit të tretë është realizuar në vlerën 112.6% në favor të instrumenteve me afat të gjatë maturimi, ndërkohë që instrumentet me afat të shkurtër janë shoqëruar me maturim në vlerën e 12.56%. Realizimi i financimit kryesisht nëpërmjet instrumenteve afatgjata ka ardhur si rezultat i normave më të favorshme që ofrojnë këto instrumente krahasuar me instrumentet afatshkurtra dhe si rezultat i perceptimit të një risku relativisht më të ulët nga ana e investitorëve vendas.

Tabela Financimi sipas instrumentave financiare shtetërore
	Në milion lekë
	3 Mujori
	6 Mujori
	9 Mujori

	 
	 Emetim 
	 Maturim 
	 Financimi 
	 Emetim 
	 Maturim 
	 Financimi 
	 Emetim 
	 Maturim 
	 Financimi 

	 B.Thesari 
	        103,735 
	          104,311 
	           (576)
	          185,834 
	          191,588 
	          (5,754)
	        266,911 
	        270,173 
	         (3,263)

	 Obligacione 
	          26,775 
	            17,127 
	          9,648 
	            52,736 
	            33,556 
	         19,180 
	          77,228 
	          47,988 
	         29,240 

	 Total 
	    130,510 
	        121,437 
	        9,072 
	        238,570 
	        225,144 
	        13,426 
	        344,139 
	        318,161 
	         25,978 


Tabela: Financimi i brendshëm  neto sipas instrumentave financiare shtetërore
	Instrumentet 
	Mar-2015
	Qer-2015
	Sht-2015

	
	Në milion lekë
	Në %
	Në milion lekë
	Në %
	Në milion lekë
	Në %

	Financimi i Deficitit
	9,072.43
	100.00%
	13,425.92
	100.00%
	25,977.62
	100.00%

	Instrumenta Afatshkurtër
	-575.66
	-6.35%
	-5,754.22
	-42.86%
	-3,262.73
	-12.56%

	  - Bono Thesari Lekë
	-575.66
	-6.35%
	-5,754.22
	-42.86%
	-6,280.03
	-24.17%

	  - Bono Thesari Euro
	0.00
	0.00%
	0.00
	0.00%
	3,017.30
	11.62%

	Instrumenta Afatgjatë
	9,648.09
	106.35%
	19,180.14
	142.86%
	29,240.35
	112.56%

	  - Obligacione të qeverisë 2 vjeçare
	1,980.10
	21.83%
	2,659.80
	19.81%
	2,323.20
	8.94%

	  - Obligacione të qeverisë 3 vjeçare
	2,223.20
	24.51%
	2,994.05
	22.30%
	2,805.05
	10.80%

	  - Obligacione të qeverisë5 vjeçare
	-1,368.90
	-15.09%
	131.10
	0.98%
	203.43
	0.78%

	  - Obligacione të qeverisë 7 vjeçare
	3,500.00
	38.58%
	7,283.50
	54.25%
	8,883.50
	34.20%

	  - Obligacione të qeverisë 10 vjeçare
	3,313.69
	36.52%
	6,111.69
	45.52%
	9,074.19
	34.93%

	  - Obligacione të qeverisë 2 vjeçare Euro
	0.00
	0.00%
	0.00
	0.00%
	5,950.98
	22.91%


Huamarrja e re në periudhën janar-shtator të vitit 2015, ka bërë që të ketë ritje në peshat e instrumenteve afatgjata duke ulur në këtë mënyrë ekspozimin e portofolit ndaj riskut të rifinancimit dhe normave të interesit.  

Përsa i përket financimit neto sipas investitorëve, aktorët kryesore të cilët realizuan huamarrjen e brendshme për 9 mujorin 2015 ishin: 

· Individët me 39.63%, 

· BKT me 25.49%,  

· Credins me 24.54 % 

· RZB me 22.85%, 

· ASD me 16.48% 

· Fondi Prestigj me 9.58%. 

Gjatë kësaj periudhe janë maturuar në total nga sistemi bankar 14.92 miliardë lekë ose 57.41% e totalit të huamarrjes neto të realizuar. Maturimet më të mëdha janë bërë nga Alpha Bank, Tirana Bank, Intesa, dhe Banka e Shqipërisë, përkatësisht me 21.23%, 11.96%, 7.60% dhe7.17% të totalit të huamarrjes neto.

Grafiku: Realizimi i huamarrjes së brendhsme sipas investitorëve

Ecuria e ankandeve – 9 mujori i vitit 2015 është karakterizuar nga një ecuri pozitive në realizimin e ankandeve duke dëshmuar një nivel kërkese të mjaftueshme nga tregu për instrumentet financiare shtetërore. Gjithsej janë zhvilluar 79 ankande për titujt qeveritarë duke emetuar në total 344.14 miliardë lekë (rifinancim plus huamarrje e re). Përkatësisht, janë zhvilluar 43 ankande për bono thesari (në total 266.91 mld lekë) dhe 36 ankande për obligacione (në total 77.23 mld lekë). Raporti Bid/Cover, i cili mat kërkesën e tregut për tituj qeveritarë, për 9 mujorin ka qenë 1.11 ndërkohë që në vitin 2014 ky raport ka qenë 1.06. Përveç muajit janar dhe gusht ku Bid/Cover ka qenë përkatësisht 0.92 dhe 0.91, në muajt e tjerë kërkesa e tregut ka qenë më e lartë se oferta e Ministrisë, duke reflektuar një norme mbulimi më të lartë se 1. Gjatë 9 mujorit niveli mesatar i këtij treguesi për obligacionet ka qenë 1.11, ndërkohë që për bonot e thesarit ka qenë 1.10.  

Ecuria e normave të interesit – Edhe përgjatë vitit 2015 normat e interesit për instrumentet financiare shtetërore kanë vazhduar të paraqesin rënie pothuajse në të gjitha instrumentet, me përjashtim të obligacionit 7 vjecar, normat e të cilit paraqesin një rritje prej katër pb.

Normat e interesit vazhdojnë të qëndrojnë në nivele të ulta për arsyet e mëposhtme:
· Disponueshmëria relativisht e lartë e likuiditetit në sistemin bankar.

· Mungesa e investimeve alternative dhe kufizimi i kreditimit të sektorit privat nga sistemi bankar.

· Mbajtja e qëndrueshme e normës bazë të interesit (2%) nga Banka e Shqipërisë.

· Kërkesa jo shumë agresive për huamarrje të brendshme neto nga Qeveria.

· Rritje e kërkesës nga kategoria e Individëve për shkak të normave më të favorshme krahasuar me depozitat.

Grafik: Ecuria e kurbës së normave të interesit në për instrumentet financiare shtetërore (2013 VS 2014 VS 9m 2015)

Mbajtësit e borxhit- Gjatë, vitit 2015 ka pasur tendenca pozitive përsa i përket rritjes së diversifikimit të portofolit nga pikëpamja e mbajtësve të tij, nga ku vërehet një ri-shpërndarje e peshave ndërmjet kategorive Banka, Jo Banka dhe Individë. Kategoria Banka ka pësuar një rënie të peshës specifike, me rreth 197 pb; peshë e cila ka kaluar në favor të portofolit  të kategorisë Jo Banka dhe kategorsë së Individëve, përkatësisht me 57 dhe 140 pb. Nga ana tjetër, edhe brenda së njëjtës kategori (Jo Banka) ka pasur ndryshime të peshave, nga ku vlen të përmendet rritia e peshës së mbajtur  nga Institucionet Financiare me 66 pb dhe rënia e peshës së Instituteve Jo Financiare me 8 pb. Në ndryshim nga tendenca e dy viteve të fundit (2012-2014), gjatë vitit 2015 karakteristike është rritja e portofolit të individëve me 140 pb, rritje e cila vjen kryesisht si rezultat i normave më të favorshme që ofrojnë obligacionet krahasuar me depozitat bankare.

Diversifikimi i bazës së investitorëve ndikon ndjeshëm në zhvillimin e tregut primar vendas, por mbështetja tek sistemi bankar dhe angazhimi i një pjese të konsiderueshme të aseteve të tij përbën risk për ecurinë në terma afatgjatë

Tabela: Mbajtësit e Borxhit të brendshëm

	Mbajtësit 
	2010
	2011
	2012
	2013
	2014
	Sht-2015

	I. Banka
	84.71%
	83.35%
	79.36%
	74.84%
	72.80%
	70.83%

	   -BSH
	15.41%
	14.30%
	12.48%
	12.27%
	11.26%
	10.36%

	   -Banka Raiffeisen
	34.90%
	34.20%
	29.43%
	22.55%
	17.16%
	17.48%

	   -BKT
	10.37%
	11.57%
	13.66%
	13.95%
	16.70%
	16.42%

	   -Bankat e tjera
	24.03%
	23.28%
	23.79%
	26.07%
	27.68%
	26.57%

	II. Jo Banka
	3.21%
	3.73%
	6.16%
	12.66%
	15.29%
	15.85%

	   -Institucione Financiare
	1.16%
	3.69%
	4.58%
	4.81%
	5.81%
	6.47%

	   -Fondi Prestigj
	0.00%
	0.00%
	1.48%
	7.80%
	9.31%
	9.29%

	   -Institucione Jo Financiare
	2.05%
	0.04%
	0.10%
	0.05%
	0.17%
	0.09%

	III. Individët
	12.08%
	12.92%
	14.48%
	12.50%
	11.92%
	13.32%


Shërbimi i Borxhit - Në shtator të vitit 2015 shërbimi i borxhit  vlerësohet në 2.88% në raport me PBB nga ku 1.89% përbëjnë interesat dhe 0.99% pagesat e pricipalit të borxhit të jashtëm. Krahasuar me të njëjtën periudhë të një viti më parë vërehet një rënie prej 8 pb e shërbimit të borxhit, rënie cila i atribuohet kryesisht rritjes së PBB. Në terma nominale, shërbimi i borxhit të brendshëm rezulton në rënie për shkak të uljes së normave të interesit gjatë vitit 2014 dhe në vazhdim gjatë gjithë vitit 2015. Ndërkohë, shërbimi i borxhit të jashtëm është rritur  për shkak të pagesës së komisioneve për PBG (komisione të cilat paguhen vetëm një herë) si edhe  për shkak të ritjes së stokut, gjë e cila reflektohet edhe në trendin rritës të pagesave të principalit. 

                                                     Tabela: Shërbimi i borxhit
	Në milion lekë
	Sht-2013
	Sht-2014
	Sht-2015

	Shërbimi i borxhit gjithsej (I+II)
	38,611
	41,292
	41,497

	 I.  Interesa të borxhit gjithsej
	30,710
	28,610
	27,243

	     -Interesa Borxh i Brendshëm
	27,650
	24,921
	20,741

	    - Interesa Borxh i Jashtëm
	3,060
	3,689
	6,502

	Pagesa Principali Borxhi i Jashtëm
	7,901
	12,682
	14,254

	                             PBB
	1,350,555
	1,393,540
	1,441,644

	Shërbimi i borxhit gjithsej/PBB
	2.86%
	2.96%
	2.88%

	I. Interesa gjithsej/PBB
	2.30%
	2.10%
	1.89%

	    - Interesa Borxh i Brendshëm/PBB
	2.07%
	1.83%
	1.44%

	    - Interesa Borxh i Jashtëm/PBB
	0.23%
	0.27%
	0.45%

	II. Pagesa Principali Borxh i Jashtëm
	0.59%
	0.91%
	0.99%


                 Grafiku : Ecuria e shërbimit të borxhit ( me bazë 9 mujore)

Analiza e treguesve të riskut - Përsa i përket treguesve të riskut gjatë 9 mujorit të vitit 2015 ato kanë vazhduar të kenë një trend pozitiv si rezultat i emetimit të instrumenteve afatgjata dhe kryesisht si rezultat i emetimit të obligacionit 10- vjeçar 3 herë brenda kësaj periudhe në një total që arrin 9.07 miliardë lekë.

Grafik : Yeldi Mesatar& Ditë mesatare në maturim

Ditët mesatare në maturim (jetëgjatësia mesatare e portofolit të borxhit të brendshëm) kanë pasur një përmirësim të dukshëm gjatë këtij viti duke kapur nivelin prej 664 ditë, krahasuar me 630 ditë në fundin e vitit 2014 (Ulje e riskut të rifinancimit). Kjo rritje vjen kryesisht nga emetimi vazhdueshëm dhe rritja e peshës specifike të instrumentave afatgjatë në totalin e portofolit të borxhit të brendshëm (obligacionet 10 dhe 7-vjeçare). Yieldi mesatar i ponderuar (YMP, kosto mesatare e portofolit të borxhit të brendshëm) gjithashtu ka pasur një përmirësim gjatë vitit 2015. Ky tregues ka ardhur duke u ulur nga 5.38% në fund të vitit 2014 në 5.21% në fund të muajit shtator 2015, duke përmirësuar në këtë mënyrë koston mesatare të portofolit të borxhit në tregun vendas. Pesha e instrumentave me afat të shkurtër maturimi është ulur nga 48.4% në fund të vitit 2014 në 45.6% ( Ulje e riskut të rifinancimit dhe riskut të normave të interesit). Gjithashtu është ulur edhe pesha e instrumenteve që maturohen brenda një viti nga 60.3% në fund të vitit 2014 në 59.47% (Ulje e riksut të rifinancimit). Vlen të theksohet se ecuria e treguesve ka qenë pozitive, por qëndrueshmëria në aspektin afatgjatë për përmirësimin e tyre mbetet ende një sfidë në tregun e brendshëm dhe zhvillimet e tij.
Portofoli i borxhit të brendshëm - Në tabelën e mëposhtme paraqitet kompozimi i stokut të borxhit të brendshëm sipas llojit të instrumenteve:

Tabela: Kompozimi i portofolit të borxhit të brendshëm sipas instrumenteve
	Në milion lekë
	2010
	2011
	2012
	2013
	2014
	Sht-15

	Stoku i Borxhit
	407,372
	438,581
	470,358
	520,786
	564,673
	595,101

	Bonot e Thesarit
	231,436
	241,385
	250,352
	245,782
	260,599
	257,306

	Obligacionet
	170,385
	188,539
	204,343
	255,086
	278,042
	307,200

	Rivlerësimi i Valutës
	0
	0
	0
	0
	0
	0

	KrediDirekte
	0
	0
	0
	0
	0
	0

	Garancitë
	5,551
	8,657
	15,663
	19,918
	26,033
	30,595

	Bonot e Thesarit %
	56.81%
	55.04%
	53.23%
	47.19%
	46.15%
	43.24%

	Obligacionet %
	41.83%
	42.99%
	43.44%
	48.98%
	49.24%
	51.62%

	Rivlerësimi i Valutës%
	0.00%
	0.00%
	0.00%
	0.00%
	0.00%
	0.00%

	KrediDirekte %
	0.00%
	0.00%
	0.00%
	0.00%
	0.00%
	0.00%

	Garancite %
	1.36%
	1.97%
	3.33%
	3.82%
	4.61%
	5.14%


Përsa i përket kompozimit të portofolit të borxhit të brendshëm, sipas llojit të titujve, ajo që vihet re gjatë vitit 2015 është se  pjesa përbërëse e bonove të thesarit në totalin e borxhit të brendshëm është ulur nga 46.15% në fund të vitit 2014 në nivelin prej 43.24% në muajin shtator 2015. Ndërkohë është rritur pesha specifike e obligacioneve në stokun e borxhit të brendshëm me 238 pikë bazë. I njëjti trend pritet edhe deri në fund të vitit 2015.

Borxhi i jashtëm - paraqitet i qëndrueshëm duke pësuar disa ndryshime relativisht të vogla në kuadër të diversifikimit të mëtejshëm të monedhave që e kompozojnë këtë portofol, si edhe në kuadër të rritjes së peshës së stokut me norma interesi koncesionale, kryesisht për shkak të disbursimeve të mbështetjes buxhetore. 
                      Grafiku: Kompozimi i borxhit të jashtëm sipas monedhave (2014 vs 2015)

Grafiku: Kompozimi i borxhit të jashtëm sipas koncesionalitetit

Gjatë 9 muajve vitit 2015 janë disbursuar rreth 434.34 milionë Euro ose 106.27 milion Euro më shumë se disbursimet e kryera në të njëjtën periudhë të vitit të kaluar. Kjo rritje e disbursimeve gjatë këtij viti i atribuohet disbursimeve të akorduara për Mbështetje Buxhetore në vlerën e 350.09 milionë Euro, krahasuar me 218.73 milion Euro në të njëjtën periudhë të vitit të kaluar.  Nëse nuk marrim në konsideratë pjesën e akorduar për Mbështetje Buxhetore, atëherë disbursimet e këtij 9 mujori për projektet me financim të huaj rezultojnë rreth 23% më të ulta se e njëjta periudhë e vitit të kaluar.
Tabela: Disbursimet sipas sektorëve ekonomik
	Sektorët Ekonomik
	9M-2013
	9M-2014
	9M-2015

	
	Në Vlerë
	Në %
	Në Vlerë
	Në %
	Në Vlerë
	Në %

	I. PROJEKTE ME FINANCIM TË HUAJ
	165.54
	99.85%
	109.34
	33.33%
	84.25
	19.40%

	ADMINISTRATA SHTETËRORE
	4.64
	2.80%
	3.4
	1.04%
	           1.03 
	0.24%

	ARSIMI
	0.71
	0.43%
	-0.39
	-0.12%
	           0.75 
	0.17%

	BILANCI I PAGESAVE
	
	
	
	
	
	

	BUJQËSI, UJITJE
	
	
	
	
	           1.79 
	0.41%

	ENERGJETIKË
	17.42
	10.51%
	21.11
	6.43%
	         23.59 
	5.43%

	IMPORT MALLRASH DHE PAJISJESH
	
	
	
	
	
	

	INDUSTRI E LEHTË
	
	
	
	
	
	

	INFRASTRUKTURË URBANE DHE   RURALE
	2.83
	1.71%
	5.02
	1.53%
	           4.68 
	1.08%

	KLUBI I PARISIT DHE RISKEDULIME TË TJERA
	
	
	
	
	

	MBROJTJA
	2.2
	1.33%
	
	
	
	

	MBROJTJA E MJEDISIT
	
	
	
	
	           0.42 
	0.10%

	PYJE
	
	
	
	
	
	

	SHËNDETËSI
	0.47
	0.28%
	
	
	           2.62 
	0.60%

	SIGURIME SHOQ./TREGU I PUNËS
	2.42
	1.46%
	
	
	
	

	STREHIMI
	
	
	
	
	           1.4 
	0.31%

	TElekëOMUNIKACION
	
	
	
	
	
	

	TRANSPORT
	119.4
	72.02%
	47.02
	14.33%
	         27.84 
	6.41%

	TRANSPORTI AJROR
	
	
	
	
	
	

	TRANSPORTI HEKURUDHOR
	
	
	
	
	
	

	UJËSJELLËSA/KANALIZIME
	13.69
	8.26%
	32.05
	9.77%
	         19.75 
	4.55%

	ZHVILL. SEK.PRIVAT
	-0.01
	-0.01%
	
	
	
	

	TË TJERA
	
	
	
	
	
	

	ZHVILLIMI RURAL
	1.77
	1.07%
	1.13
	0.34%
	           0.44 
	0.10%

	II. MBËSHTETJE PËR BUXHETIN
	0.25
	0.15%
	218.73
	66,67%
	       350.09 
	80.60%

	GJITHSEJ (I+II)
	165.79
	100.00%
	328.07
	100.00%
	434.34
	100.00%


Rreth 84% e disbursimeve me financim të huaj (pa përfshirë mbështetjen buxhetore) janë realizuar nga sektori i Transportit, Energjisë dhe Ujësjellës Kanalizimeve, përkatësisht 33%, 28% dhe 23%.

Republika e Shqipërisë vazhdon të mbajë marrëdhënie të qëndrueshme me kreditorët e projekteve me financim të huaj duke paraqitur një nivel bashkëpunimi të lartë dhe duke përcjellë konfidencë tek kreditorët nëpërmjet likuidimit të detyrimeve të saj në kohë.

Gjatë këtij gjashtëmujori në kuadër të financimit të projekteve, Republika e Shqipërisë ka pasur marrëdhënie dinamike me kreditorë të tillë si: KfW, IDB, IDA, IBRD, BERZH, CEB, etj, duke disbursuar në total shumën prej 84.25 milionë Euro dhe duke nënshkruar projekte të reja që kapin vlerën e  526 milion Euro.
Tabela: Projektet e nënshkruara gjatë 6-mujorit të parë të vitit 2015
	Kreditori
	Emri i projektit
	Datënënshkrimi
	Shuma e kredisë
	Monedha

	CEB
	Reformimi i Qendrës Spitalore Universitare të Tiranës
	27/01/2015
	15,930,000.00
	EUR

	KfW
	Furnizimi me uje i zonave rurale III
	7/1/2015
	24,000,000.00
	EUR

	IBRD
	Përmirësimi i sistemit shendetësor
	24/03/2015
	32,100,000.00
	EUR

	IBRD
	Mirëmbajtja dhe siguria rrugore
	10/4/2015
	65,900,000.00
	EUR

	CEB
	Punët e komunitetit IV
	21/5/2015
	28,700,000.00
	EUR

	Deutsche Bank  Frankfurt am Main
	Radio Televizioni Shqiptar
	11/06/2015
	20,064,590.55
	EUR

	IDB
	Garancia e bazuar në politika
	15/06/2015
	250,000,000.00
	EUR

	KfW
	Projekti i eficencës në energji
	15/06/2015
	40,000,000.00
	EUR

	KfW
	Fuqia energjitike dhe siguria e digës në kaskadën e Drinit
	30/06/2015
	20,000,000.00
	EUR

	IBRD
	Ofrimi i Shërbimeve me në qëndër qytetarin
	23/09/2015
	29,300,000.00
	EUR

	 
	 
	 
	525.994.590,55
	EUR


Për sa i përket realizimit të projekteve me financim të huaj është konstatuar se në realizimin e tyre ekzistojnë disa problematika kryesore si:

· Zgjatja në kohë e procedurave të tenderimit; 

· Pamjaftueshmëria e fondeve të vëna në dispozicion nga kredituesit; 

· Vonesat në punimet civile të shkaktuara nga vonesat në tenderat dhe nga forcat madhore;

· Vonesa në plotësimin me staf të njësisë zbatuese, duke penguar implementimin e projektit.

· Punime shtesë të paparashikuara në kontratë dhe të domosdoshme për tu kryer, të cilat kërkojnë kohë dhe fonde shtësë për tu realizuar.

· Probleme me procesin e shpronësimit

· Vonesa për shkak të procesit të ristrukturimit të kredisë

· Vonesa në sigurimin e lejeve ndërtimore dhe arkeologjike

Problematikat e mësipërme kanë bërë që stoku i akumuluar por ende i padisbursuar të jetë në nivele të larta (rreth 1.3 miliardë Euro), duke vënë në rrezik tejkalimin e tavaneve të parashikuara në Planifikimin Buxhetor Afatmesëm (PBA). 

� Buxheti 2015 përfshinte edhe rreth 20 miliardë lekë shpenzime për shlyerjen e detyrimeve të prapambetura ose rreth 1.4% të PBB, ndërkohë që ky proçes është ezauruar në vitin 2015 dhe nuk pritet të vazhdojë në vitin 2016

